
مۇھەممەد ئەمىن بېشارەت

بــۇ كىتابنىــڭ باســما چىقىملىــرى 2018 _ يىلــى ۋاپــات بولغــان 
ئابدۇســەمەت مەخســۇمنىڭ ئائىلە - تاۋابىئاتى تەرىپىدىن مەرھۇمنىڭ 
ــش  ــم تارقىتى ــن ئىلى ــى ئاللاھتى ــدى. جاناب ــەدىقە قىلىن ــدە س ھەققى
ئۈچــۈن ســېلىنغان بــۇ مۇبــارەك ســەرمايىنى مەرھــۇم ئۈچــۈن قىيامــەت 

كۈنىگــە قــەدەر ســەدىقە جارىيــە قىلىــپ بېرىشــىنى تىلەيمىــز.

»تەســىرلىك ھېكايىلــەر« ناملىــق بــۇ يۈرۈشــلۈك ئەســەر 
»قــرآني جنــاتي« )قۇرئانىــم جەننىتىــم( ناملىــق ئەرەبچــە كارتــون 
ــال  ــەۋى خاراكتېرگــە ئىگــە، رېئ ــەر قانىلىدىكــى تەربىي فىلىمل
ۋە تەســىرلىك ھېكايىلەرنىــڭ تەرجىمىســى بولــۇپ، مۇھەممــەد 
ئەمىــن بېشــارەت تەرىپىدىــن بالىلارنىــڭ تىلــى ۋە تەپەككۇرىغــا 
ۋە   -  2019 ھەمــدە  قىلىنغــان  تەرجىمــە  يېقىنلاشــتۇرۇپ 
2020 - يىللىــرى نــۇر ئېكرانــى )NUR TV( تەرىپىدىــن 
قىســىم  بــەش  جەمئىــي  تارقىتىلغــان،  بېرىلىــپ  ئــاۋاز 
ــون رەســىملەر قىســتۇرۇلغان  ــر كارت ــۇپ، باشــتىن - ئاخى بول
ھېكايىلەردىــن تەركىــب تاپقــان يۈرۈشــلۈك كىتــاب قىلىنىــپ، 

ياش-ئۆســمۈرلەرنىڭ ھۇزۇرىغــا ســۇنۇلدى.

كىرىش سۆز

ھېكايــە − مەلــۇم بىــر زامــان ۋە ماكاندا، بىر ياكى بىرقانچە كىشــىنىڭ 
ئەمەلىــي ياكــى توقۇلمــا ۋەقەلىكنــى بايــان قىلغــان بىــر ياكــى بىرقانچــە 

بەتلىك قىســقا يازمىلاردىــن ئىبارەت.
ھېكايــە − بالىلار تەربىيەســىدىكى ئــەڭ قەدىمىي ئەدەبىي ژانىرلارنىڭ 
ــەڭ  ــا ك ــۇش ۋە مائارىپت ــپ تۇرم ــن تارتى ــۇ قەدىمدى ــۇپ، ئ ــرى بول بى

قوللىنىلىــپ كەلگــەن.
ئۇيغۇرلارمــۇ پەرزەنــت تەربىيەســىدە ھېكايىنىــڭ رولىنــى چوڭقــۇر تونۇپ 
يەتكــەن مىللــەت. شۇڭلاشــقا، كىچىكىمىــزدە ئاتــا - ئانىلىرىمىــز، 
بــوۋا - مومىلىرىمىــز ئاخشــاملىرى قىزىقارلىــق، تەســىرلىك ھېكايىلەرنــى 
ــۇرۇپ  ــىلاپ ئولت ــىمىزنى س ــدا بېش ــلاش ئالدى ــى. ئۇخ ــپ بېرەتت ئېيتى
ئېيتىــپ بەرگــەن ھېكايىلــەر بىزنــى ۋەقەلىكنىــڭ ئىچىگــە ســۆرەپ 
كىرىــپ، شــېرىن خىيالــلار قاينىمىغــا تاشــلايتتى. بىــز ئەنــە شــۇنداق 

ــۇق. ــا كېتەتت ــق ئۇيقۇغ ــدە تاتلى تۇيغــۇ ئىچى
ئەمەلىيەتتــە، مەزمۇنــى ســاغلام، تەســىرلىك، ئەمەلىيەتكــە ئۇيغــۇن 

ھېكايىلــەر:
· ســۆزلەش 	 ۋە  ئــاڭلاش  بالىلارنىــڭ 

ســۆزلۈك  ئۆســتۈرىدۇ؛  ئىقتىدارىنــى 
ئارقىلىــق  بــۇ  ۋە  بېيىتىــدۇ  ئامبىرىنــى 
ئۇلارنىــڭ راۋان جۈملــە قــۇرۇش ئىقتىــدارى 
يېتىلىــدۇ. ھېكايىنىــڭ بالىلارنىــڭ تىلىنــى 
كــۆپ  ئىنتايىــن  قىلدۇرۇشــتا  تەرەققىــي 

بــار. پايدىســى 

بالىلارنىــڭ چۈشــىنىش ۋە تەپەككــۇر 	·
قىلدۇرىــدۇ؛  تەرەققىــي  ئىقتىدارىنــى 
ئالاقىلىشــىش  نورمــال  بىلــەن  باشــقىلار 

ئۆســتۈرىدۇ. ئىقتىدارىنــى 

· بالىلاردا ئىجادچانلىق روھى يېتىلدۈرىدۇ.	

· قوزغــاپ 	 ئاكتىپچانلىقىنــى  بالىلارنىــڭ 
ياخشــى ئۆگىنىشــىگە ئىلھــام بېرىــدۇ ۋە 

كۆتۈرىــدۇ. يۇقىــرى  نەتىجىســىنى 

· تەنقىدىــي 	 ۋە  ئىجادىــي  بالىلارنىــڭ 
يــاردەم  يېتىلدۈرۈشــىگە  تەپەككۇرىنــى 
ســوئال  ئارقىلىــق  بــۇ  بالىــلار  بېرىــدۇ. 
ســوراش ۋە مەســىلىلەرنى ھــەل قىلىــش 

چىقالايــدۇ. ئويــلاپ  چارىســىنى 

· ھېكايــە 	 ئولتــۇرۇپ  بىلــەن  بالىلىرىڭىــز 
بالىلىرىڭىزنىــڭ  ئــاڭلاش  ۋە  ئوقــۇش 
ــىڭىزغا  ــى بايقىش ــى ۋە قابىلىيىتىن قىزىقىش
يــاردەم بېرىــدۇ؛ ئــۇلار بىلــەن تېخىمــۇ 
كۈچلۈك ھەم قويۇق ئالاقە ئورنىتىشــىڭىزغا 

تۈرتكــە بولىــدۇ.

· ئېڭىنــى 	 ۋە  خاراكتېــرى  بالىلارنىــڭ 
ــىدە  ــاغلام ئۆســۈپ يېتىلىش ــتۈرۈپ، س ئۆس

ئوينايــدۇ.  رول  مۇھىــم 

· ھەرخىــل 	 ھېكايىدىكــى  بالىــلار 
ئۇچرايــدۇ،  تەســىرىگە  پېرســوناژلارنىڭ 
ئۈلگــە  ئۆزلىرىگــە  ۋە  دورايــدۇ  ئۇلارنــى 

. ۇ قىلىــد

· بالىلارغــا گــۈزەل ئەخــلاق ســىڭدۈرىدۇ، 	
يەتكۈزىــدۇ. ئۇچۇرلارنــى  ئەھمىيەتلىــك 

· بالىلارغــا ئەقىــل - پاراســەت بېغىشــلايدۇ، 	
جاســارەت ۋە ســەمىمىيلىك ئاتــا قىلىــدۇ. 

· بالىلارنىڭ ئاتا - ئەجدادلىرىنىڭ ئۆرپ - 	
ئادەتلىــرى، ئەنئەنىلىــرى ۋە مەدەنىيىتىگە 

بولغان تونۇشــىنى ئۆستۈرىدۇ.

· ــى 	 ــۇش قابىلىيىتىن ــڭ ئەســتە تۇت بالىلارنى
زېھنىنــى  ۋە  كۆتــۈرۈش  يۇقىــرى 
بېرىــدۇ. يــاردەم  مەركەزلەشتۈرۈشــىگە 

· بىلــەن 	 مەلۇماتــلار  تۈرلــۈك  بالىلارنــى 
تەمىنلــەپ نــەزەر دائىرىســىنى كېڭەيتىــدۇ. 
ۋە  خەلــق  ئوخشــىمىغان  بولۇپمــۇ 
ھېكايىلــەر  كەلگــەن  مەدەنىيەتتىــن 
ئۇلارنــى دۇنيانــى تېخىمــۇ كــەڭ دائىرىــدە 
قىلىــدۇ. ئىگــە  ئىمكانىيىتىگــە  چۈشــىنىش 

· بالىــلار قىيىــن ئەھۋالغــا دۇچ كەلگەنــدە 	
قولغــا  ۋەقەلىكلەردىــن  ھېكايىدىكــى 
كەلتۈرگــەن ئەقىــل - پاراســەت بىلــەن 
چىقىــش يولــى تاپالايــدۇ، ھېكايــە ئۇلارغــا 
ھاياتنىــڭ  خۇشــاللىقنىڭ  ۋە  ئــازاب 
ئىكەنلىكىنــى  قىســمى  بىــر  ئايرىلمــاس 

ئۆگىتىــدۇ.

بالىلارنــى بۈگۈنــى ۋە كەلگۈســىدە ئېھتىياجلىق بولغان ئېســىل 
ئىنســانىي قىممەت - قاراشــلار بىلــەن قوراللاندۇرىدۇ.

· بالىلارنىــڭ روھىــي دۇنياســىغا ئەخــلاق 	
ــرا  ــاراش، توغ ــەت، قىممــەت - ق - پەزىل
بولغــان غايــە - نىشــانلارنى ســىڭدۈرىدۇ.

ھېكايــە − بالىــلار ئۈچــۈن پەقــەت زوقلىنىــپ ئوقــۇپ قويىدىغــان 
ياكــى ھــەۋەس بىلــەن ئــاڭلاپ قويىدىغــان بىــر كۆڭــۈل ئېچىــش 
پائالىيىتىــلا ئەمــەس، ئەكســىچە ئىچىگــە كىرىــپ، ئۇنىــڭ ئىچىدىكــى 
قەھرىمانــلار بىلــەن بىرلىكتــە ياشــايدىغان ھاياتنىــڭ بىر پارچىســىدۇر. 
بالىــلار تەبىئىــي ھالــدا، ياخشــى روللاردىكى قەھرىمانلارغا ھېسداشــلىق 
قىلىــدۇ؛ ئۆزىنــى شــۇلارنىڭ ئورنىغــا قويىدۇ؛ ئۇلارنىــڭ ئۆزلىرىگە خاس 
كۆزىتىــش ئۇســۇلى، ياشــاش شــەكلى ۋە كىشــىلىك ئالاھىدىلىكلىرىنــى 
كۆزىتىــش ئارقىلىــق، شــۇلارغا ئوخشــاش تەپەككــۇر قىلىشــقا ۋە شــۇلارغا 
ئوخشــاش ھېــس قىلىشــقا تىرىشــىدۇ؛ قەھرىمانلارنىــڭ دوســتلىرى 
ئۇلارغىمــۇ دوســتتەك، دۈشــمەنلىرى ئۇلارغىمــۇ دۈشــمەندەك تۇيغــۇ 
بولىــدۇ.  جــور  قايغۇســىغىمۇ  خۇشــاللىقىغىمۇ،  ئۇلارنىــڭ  بېرىــدۇ؛ 
ھەتتــا بالىــلار ئۇلارنىــڭ ئورنىــدا ئۆزلىــرى قــارار بېرىشــكە تىرىشــىدۇ. 
ئەســلىدە بــۇ دېگەنلىرىمىــز پەقــەت بالىلاردىــلا ئەمــەس، چوڭلاردىمــۇ 

ــدۇر. كۆرۈلىدىغــان ئەھۋال

ھېكايــە − ئــەڭ ئۈنۈملــۈك بايــان تۈرلىرىدىــن بىرىــدۇر. ھېكايــە 
ئېيتىــش ئارقىلىــق ئــەڭ قىيىــن تېمىلارنىمــۇ ئاســانلا چۈشــەندۈرگىلى، 
بولىــدۇ.  قالدۇرغىلــى  ئىزلارنــى  ئۇنتۇلمــاس  قەلبىــدە  بالىلارنىــڭ 
چۈنكــى، بالىلارنىــڭ ھەتتــا چوڭلارنىــڭ تەبىئىتىگىمــۇ چۈشــىنىش 
ئاڭلاشــتىن  گەپلەرنــى  قــۇرۇق  ئابســتراكت،  قىلىشــتا  ئىــدراك  ۋە 
بەكــرەك، كونكرېــت پىكىرلەرنــى ئــاڭلاش مايىللىقــى يوشــۇرۇنغان 



تهسىرلىك ھېكايىلهر 4

5

ــىنىش  ــتۇرۇلىدۇ، چۈش ــەر كونكرېتلاش ــدە پىكىرل ــدۇ. ھېكايى بولى
ئاسانلىشــىدۇ. شۇڭلاشــقا، ھېكايــە ئارقىلىــق ئۇقۇمــلار زېھنىمىــزدە 
ــە ســاقلىنىپ  ــىمىزدە ئۇزۇنغىچ ــپ، ئېس ــز تارتى ــۇر يىلتى ــۇ چوڭق تېخىم
ــەر ۋە ئابســتراكت چۈشــەنچىلەر  ــدۇ. ھالبۇكــى، ئوچــۇق ھەقىقەتل قالى
ھــەم ئىتتىــك ئۇنتۇلىــدۇ، ھــەم ئەقلىمىزنــى چارچىتىــپ، دىققىتىمىزنــى 

چېچىۋېتىــدۇ.

ھېكايــە ئارقىلىــق چۈشــەندۈرۈش دىنىــي تەربىيەگــە نىســبەتەنمۇ 
بىــراق،  بىرىــدۇر.  ئۇســۇللاردىن  بولغــان  پــارلاق  ئــەڭ  كەلگۈســى 
دىققــەت قىلىشــقا تېگىشــلىك مۇھىــم نۇقتىلاردىــن بىــرى، بالىــلار 
ھېكايىلىــرى بىزنىــڭ مىللىــي خاســلىقىمىزغا يــات، دىنىمىــز ۋە قىممــەت 

ــرەك. ــلىقى كې ــلاپ بولماس ــلىرىمىزغا خى – قاراش

قولىڭىزدىكــى »تەســىرلىك ھېكايىلــەر« ناملىــق بــۇ كىتــاب بــەش 
قىســىمدىن تەركىــب تاپقــان يۈرۈشــلۈك ھېكايىلــەر توپلىمــى بولــۇپ، 
مۇھاجىرەتتىكــى روھىيىتــى قاغجىــراپ، مەنىــۋى تەشــنالىقى كۈنســېرى 
كۈچىيىــپ كېتىۋاتقــان ئۆســمۈرلەرنىڭ ســاغلام تەربىيەلىنىشــى ئۈچــۈن 
ئالاھىــدە ئەھمىيىتــى بــار دەپ قارىلىــپ تەييارلانــدى. كىتابتىكــى 
ــا ئىگــە  ھېكايىلــەر رېئــال دۇنيــادا يــۈز بەرگــەن، ســاپلىق ۋە چىنلىقق
ــەن،  ــى بىل ــلام ئەقىدىس ــاغلام ئىس ــى س ــۇپ، بالىلارن ــەر بول ۋەقەلىكل
مۇھىــم  يېتىلدۈرۈشــتە  قىلىــپ  ئەخلاقلىــق  گــۈزەل  ۋە  ئالىيجانــاب 

ــە. ــە ئىگ ئەھمىيەتك

ھېكايىلــەردە ئىلگىرىكــى ســالىھ كىشــىلەر، مەشــھۇر ســۇلتانلار، 
ــاب  ــۈل، ئالىيجان ــاخاۋەتچى، ئاقكۆڭ ــلار، س ــازى - قۇزات ــالار، ق ئۆلىم
كىشــىلەرنىڭ ھاياتىدىكــى ئــەڭ تەســىرلىك ئىش - ئىزلىــرى قىزىقارلىق 
كارتــون رەســىملەر بىلــەن ماسلاشــتۇرۇپ بېرىلگــەن بولــۇپ، بالىلارنىڭ 

ھەتتــا چوڭلارنىڭمــۇ ئالاھىــدە دىققىتىنــى تارتىــدۇ،  بالىلارنىــڭ 
يۇمــران قەلبىــدە ئۆچمــەس ئىزلارنــى قالدۇرىــدۇ.

ئاللاھتىــن ئۇيغــۇر پەرزەنتلىــرى ئۈچــۈن تەقدىــم قىلىنغــان بــۇ 
ئاددىــي خىزمىتىمىزنــى ھەممەيلەنگــە مەنپەئەتلىك قىلىپ بېرىشــىنى ۋە 
ئۇيغــۇر ئەۋلادلىرىنىــڭ ئىمانلىــق، گــۈزەل ئەخلاقلىــق، قابىلىيەتلىــك، 
ياراملىــق يېتىشــىپ چىقىشــىنى تىلەيمىــز. شــۇنداقلا پەرزەنتلىرىمىزنىــڭ 
ــر  ــۇ ئەســەرنىڭ ھەربى ــان ب ســاغلام تەربىيەلىنىشــى ئۈچــۈن تەييارلانغ
چىــن  پايدىلىنىشــىنى  ئوقۇرمەنلەرنىــڭ  ھــەم  كىرىشــى  ئائىلىگــە 

دىلىمىزدىــن ئۈمىــد قىلىمىــز.
مۇھەممەد ئەمىن بېشارەت

ۋەيران بولغان ئوغۇل

تەقــۋادار،  ناھايىتــى  ياقتۇرىدىغــان،  تولىمــۇ  ھەممەيلــەن 
ئاقكۆڭــۈل بىــر كىشــى بــار ئىــدى. ئۇنىــڭ كىچىككىنــە بىــر ئاشخانىســى 
بولــۇپ، ھــەر كۈنــى تۈرلــۈك مەززىلىــك تاماقلارنــى چىقىراتتــى. نامــى 
ئەتراپتىكــى يــۇرت - مەھەللىلــەردە مەشــھۇر بولغاچقــا، يىــراق - 
ــلاھ  ــى. ئال ــى ئۈزۈلمەيتت ــڭ ئايىغ ــان خېرىدارلارنى ــن كېلىدىغ يېقىندى

يەردىــن  ئويلىمىغــان  ئۇنىڭغــا 
رىزىــق بېرىــپ، تاپاۋىتــى 

ياخشــى  ناھايىتــى 
ئۇنىــڭ  كېتىۋاتاتتــى. 
ئــۆي ئوچاقلىــق بولغــان 
بــار  ئوغلىمــۇ  ئىككــى 
ئاشــخانىغا  بولــۇپ، 
ياردەملىشــىپ بېرەتتــى.

بىــر كۈنــى چــوڭ 
ئوغلــى ســادىق دادىســىغا ئۆزىنىڭ ئاشــخانىدىن 

ئايرىلىــپ، مۇســتەقىل ئاشــخانا ئېچىــش ئويــى بارلىقىنــى، شــۇڭا 
ئاشــخانىدىكى پېيىنــى ئايرىــپ بېرىشــىنى ئېيتتــى.

ــقانلىقىمىز  ــەت ھەمكارلاش ــز پەق ــا! بى ــداق قىلم ــۇم، ئۇن ‐ ئوغل
ــدۇ.  ــى كېتىۋاتى ــى ياخش ــى ناھايىت ــخانىنىڭ سودىس ــۇ ئاش ــلا ب ئۈچۈن
چىققــان پايدىنــى تــەڭ بۆلۈشــۈۋاتىمىزغۇ! ســاڭا زادى نېمــە بولــدى؟ ‐ 

ــۇپ.  ــا بول ــدى دادا خاپ دې

دادىســىنىڭ  ســادىق 
ئــۆز  قارىمــاي،  نارازىلىقىغــا 
تــۇردى.  چىــڭ  پىكرىــدە 
ئاخىــر دادا ئوغلىنىــڭ تەلىپى 
بويىچــە، ئۇنىڭغا تېگىشــلىك 
بولغىنىدىنمــۇ كۆپــرەك پــاي 

بــەردى. ئايرىــپ 

شــۇنداق قىلىــپ ســادىق خېرىدارلارنــى جەلــپ قىلىــش ئۈچۈن، 
دادىســىنىڭ ئاشخانىســىنىڭ دەل قارشــى تەرىپىگە، ئوخشــاش ئىســىمدا 
بىــر ئاشــخانا ئاچتــى. ئارىدىــن خېلــى ۋاقىــت ئۆتكــەن بولســىمۇ، 
ئۇنىــڭ ئاشخانىســىغا كــۆپ خېرىــدار كەلمــەي، كىشــىلەر دادىســىنىڭ 
ئاشخانىســى تەرەپكــە ســەلدەك ئېقىپ كېتىــۋەردى. ئارىدىن بىر مەزگىل 
ئۆتكەندىــن كېيىــن ســادىق ئۆزىنىــڭ ئاشخانىســىغا تۈزۈكــرەك خېرىــدار 

كەلمــەي، بۇنــداق كېتىۋەرســە، 
ــەي  ــپ، پۈتۈنل ــان تارتى زىي
بولىدىغانلىقىنــى  ۋەيــران 

بىلىــپ يەتتــى.

 شــۇنىڭ بىلــەن 
ــن  ــڭ قورســىقىغا جى ئۇنى
كىردى - دە، دادىسىنىڭ 

سودىســىنى بــۇزۇش ئۈچــۈن 
ئاشخانىســى ئۈســتىدىن ھــەر خىــل ســۆز - چۆچەكلەرنــى تارقىتىشــقا 

ــدى. ــى بولمى ــداق پايدىس ــۇ ھېچقان ــا، بۇنىڭم باشــلىدى. ئەمم

شــۇنداق كۈنلەرنىــڭ بىرىــدە ســادىقنىڭ دادىســى ۋاپات بولدى، 
چــوڭ – كىچىــك ھەممەيلــەن ئۇنىــڭ ئۈچــۈن تولىمــۇ قايغــۇردى. 
بىــراق، ســادىق بەكمــۇ خۇرســەن بولــدى. ئــۇزۇن ئۆتمــەي دادىســىنىڭ 
ئاشخانىســىدا ئىشــلەۋاتقان ئىنىســىنى قوغــلاپ چىقىرىــپ، ئاشــخانىنىڭ 

خوجايىنــى بولۇۋالــدى.

بىــر كۈنــى ئۇنىــڭ   
ئايــال  تــۇل  بىــر  يېنىغــا 
كېلىــپ، ئۆزىنىــڭ يېتىــم 
بالىنىــڭ  ئــۈچ  قالغــان 
ئىكەنلىكىنــى  ئانىســى 
ئۇنىڭدىــن  ۋە  ئېيتتــى 

يېتىــم بالىلارنىــڭ چىقىملىــرى 
ئۈچــۈن دادىســى بېرىــپ كېلىۋاتقــان ئايلىــق تۇرمۇش پۇلىنى بېرىشــىنى 
ئۆتۈنــدى. ســادىق ئۇنىڭغــا بىرقانچــە كۈندىــن كېيىــن ئۆيىڭىزگــە 
ســالدى. يولغــا  قــول  قــۇرۇق  قويــۇپ،  دەپ  بېرىمــەن  ئەۋەتىــپ 

 ســادىق دادىســىنىڭ ئاشخانىســىنى ئىگىلىۋالغــان بولســىمۇ، 
كۈنگــە   - كۈندىــن  سودىســى  ئىگىلىيەلمىــدى،  خېرىدارلارنــى 
ئاشــخانىنى  قالغــان  خېرىدارســىز  كۈنــى  ھــەر  ئــۇ  كاساتلاشــتى. 

بولاتتــى...  پەرىشــان  بەكمــۇ  كۆڭلــى  كۆرگەنــدە، 

خېرىــدارلار زادى نەگــە كەتكەنــدۇ؟ ئــۇلار ئەمــدى نېمىشــقا 
كەلمەيدىغانــدۇ؟... 

بولــۇپ،  ئاللاھنىــڭ قولىــدا  رىزقىنىــڭ  ئــۇ بەندىلەرنىــڭ   

ئــۆز رىزقىنىــڭ تــار بولــۇپ قېلىشــىنىڭ ســەۋەبىنىڭ دادىســى 
ــى ئىكەنلىكىنــى  ــن قورقمىغانلىق ــدە ئاللاھتى ۋە قېرىنداشــلىرى ھەققى
ــا ئۇچــراپ،  ــات زىيانغ ــدى. كــۈن ئۆتكەنســېرى قاتمۇق ــپ يېتەلمى بىلى

ــدى. ــۇر بول ــقا مەجب ــخانىنى تاقاش ئاش

 ئــۇ دەرد - ئەلــەم ئىچىــدە ئۆيدىــن چىققۇســىمۇ كەلمــەي، بىــر 
ــق  ــا تەقۋادارلى ــا ئاللاھق ــى ئۇنىڭغ ــى. ئايال ــلا ئولتۇراتت بۇلۇڭــدا تۈگۈلۈپ
قىلىــش، دادىســى ئۈچــۈن خەيــر ـ ئېھســان قىلىــش ۋە قېرىنداشــلىرىغا 
ــا،  ــدى؛ يېتىملارغ ــدە كــۆپ نەســىھەتلەرنى قىل ــۇش ھەققى ــادار بول ۋاپ
ــپ، دادىســىنىڭ ياخشــى  ئىشــلىرىغا  ــا ياخشــىلىق قىلى ــۇل ئاياللارغ ت

ۋارىســلىق قىلىشــقا تەۋســىيە قىلــدى. 

ئوغــۇل شــۇ ھامــان ھېلىقــى تــۇل ئايالنــى ئەســلىدى ۋە ئايالــى 
ئايلىــق  بىلــەن بېرىــپ ئۇنىــڭ 
قولىغــا  پۇلىنــى  تۇرمــۇش 
گۇناھلىــرى  تۇتقــۇزدى، 
قىلــدى،  تەۋبــە  ئۈچــۈن 
قېرىندىشــىنىمۇ ئاشــخانىغا 

كەلــدى.  قايتــۇرۇپ 

بىلــەن  شــۇنىڭ   
سودىســى  ئاشــخانىنىڭ 
بــارا ـ بــارا ئەســلىگە كېلىشــكە 
باشــلىدى. ئۇزۇنغــا قالمــاي ئاشــخانىنىڭ سودىســى خــۇددى دادىســى 
ھايــات ۋاقتىدىكىــدەك بىردىنــلا جانلىنىــپ، تىجارىتىگــە بەرىكــەت 
قېلىۋاتاتتــى.  پاتمــاي  ئاشــخانىغا  باشــلىدى، خېرىــدارلار  قونۇشــقا 

شــۇنداق  ﴿ســىلەر  دەيــدۇ:  مۇنــداق  تائــالا  ئالــلاھ 
ــال( ســەرپ قىلىشــقا  ــۇل ـ م ــدا )پ ــڭ يولى كىشىلەرســىلەركى، ئاللاھنى
كىمكــى  بــار.  قىلىدىغانــلار  بېخىللىــق  ئــاراڭلاردا  چاقىرىلســاڭلار، 
ــدۇ،  ــق قىلى ــا بېخىللى ــڭ زىيىنىغ ــۇ ئۆزىنى ــەن، ئ ــق قىلىدىك بېخىللى
ــال ـ مۈلكۈڭلاردىــن( بىھاجەتتــۇر، ئەممــا ســىلەر  ــلاھ )ســىلەرنىڭ م ئال
تائىتىدىــن(  )ئاللاھنىــڭ  ســىلەر  ئەگــەر  موھتاجســىلەر.  )ئاللاھقــا( 
ــى  ــر قەۋمن ــا باشــقا بى ــلاھ ســىلەرنىڭ ئورنۇڭلارغ ــۈز ئۆرۈســەڭلار، ئال ي
ئالماشــتۇرىدۇ - دە، ئــۇلار ســىلەرگە ئوخشــاش بولمايــدۇ )بەلكــى 

ئاللاھقــا ئىتائــەت قىلىــدۇ(﴾1.

1( مۇھەممەد سۈرىسى، 38 - ئايەت.

ئىلاھىي ھېكمەت

رەمــزى بىرقانچــە يىلدىــن بېــرى ئايرىلغــان ئانــا يۇرتىغــا قايتىپ 
كەلــدى. ئــۇ يۇرتىدىــن ئايرىلىــپ تۇرغــان جەرياندا ئىزچىل تىرىشــىپ، 
ناھايىتــى كــۆپ پــۇل تاپقــان ئىــدى. قايتىــپ كەلگەندىــن كېيىــن 
بىلــەن  قىــز  بىــر  جەمەتىدىــن  ئــۆز 
ئۆيلەنــدى. رەمزىنىــڭ نامــرات بىــر 
ئاكىســى بولــۇپ، ئۇنىــڭ ئــۈچ 
رەمــزى  ئىــدى.  بــار  بالىســى 
نامــرات  خــۇددى  ئاللاھتىــن 
ئاكىســىغا بەرگەنگە ئوخشــاش، 
ـ  ئوغــۇل  بىرقانچــە  ئۆزىگىمــۇ 
قىــز پەرزەنــت بېرىشــىنى ئۈمىــد 
ــت  ــىمۇ، پەرزەن ــەن بولس ــل ئۆتك ــۆت يى ــن ت ــن، ئارىدى ــدى. لېكى قىل

يــۈزى كۆرەلمــەي، تولىمــۇ قايغــۇردى.

كۈنلىرىنىــڭ  رامىــزان   
ــا  ــى ئۇنىڭغ ــدى. ئاكىس ــرى ئى بى
قىلىــپ  تېلېفــۇن  تۇيۇقســىز 
ئاغرىــپ  جىددىــي  ئوغلىنىــڭ 
ئۇنــى  شــۇڭا  قالغانلىقىنــى، 
قىلــدۇرۇش  ئوپېراتســىيە 

ئۈچــۈن مەلــۇم مىقــداردا پۇلغــا 
ئېيتتــى.  ئىكەنلىكىنــى  ئېھتىياجلىــق 

قىلمىــدى. پــەرۋا  بۇنىڭغــا  رەمــزى  بىــراق، 

بىــر كۈنــى ئىمــام ئەســىر نامىزىنــى ئوقــۇپ بولۇپــلا، كۈندىلىــك 
دەرســىنى سۆزلەشــتىن بــۇرۇن بىــر يىگىتنــى يېشــىكتىكى خورمىلارنــى 
جامائەتكــە تارقىتىــپ بېرىشــكە بۇيــرۇدى. ئــۇ يىگىــت ئورنىدىــن تۇرۇپ 

تەبەسســۇم بىلــەن:

خورمىلارنــى   ‐
تارقىتىشــنىغۇ تارقىتىــپ 
لېكىــن  بېــرەي، 
ــىماتى  ــڭ تەقس ئاللاھنى
بولســۇنمۇ  بويىچــە 
بەندىلەرنىــڭ  ياكــى 

ســورىدى.  دەپ   ‐ بويىچىمــۇ؟  تەقســىماتى 

ئىمام ئۇنىڭغا:

‐ بەندىلەرنىڭ تەقسىماتى بويىچە تەقسىم قىلغىن! ‐ دېدى.

ــپ،  ــن بېرى ــۈچ تالدى ــىگە ئ ــر كىش ــۇ ھەربى ــەن ئ ــۇنىڭ بىل ش
ــام: ــدى. ئىم ــە قوي ــر چەتت ــى بى ــىپ قالغىنىن ئېش

‐ ئەمــدى ئاللاھنىــڭ تەقســىماتى بويىچــە تەقســىم قىلغىــن! ‐ 
دېــدى.

يىگىــت خورمىنــى قايتىدىــن تەقسىملەشــكە باشــلاپ، بىرىنچــى 
كىشــىگە ســۈپەتلىك خورمــا، ئىككىنچــى كىشــىگە ناچــار خورمــا بەردى، 
ئۈچىنچىســىگە ھېچنېمــە بەرمىــدى، تۆتىنچــى كىشــىگە بولســا ئېتىكــى 
توشــقۇچە خورمــا تۆكــۈپ بــەردى. ئىمــام رەمزىنىــڭ چىرايىدىكــى 

ھەيرانلىقنــى كــۆرۈپ دەرســىنى باشــلاپ مۇنــداق دېــدى:

ــۆزى بىلىدىغــان  ــۇ يىگىــت بىزگــە ئاللاھنىــڭ ھــەر ئىشــىدا ئ ب
بىــر ھېكمــەت بارلىقىنــى بىلــدۈرۈپ قويماقچــى بولــدى. بــۇ ھاياتنىــڭ 
بىــرى  گۈزەللىكلىرىدىــن 
ئىنســانلارنىڭ بىر - بىرىگە 
 . ر ۇ نلىقىد ىغا يد خشــىما ئو
ھەممەيلەنگــە  نــاۋادا 
دۇنيــا   - مــال  ئوخشــاش 
ــڭ  ــۇل - مالنى ــە، پ بېرىلس
قىممىتــى بولمايــدۇ. ئەگــەر 
كېســەل  ھەممەيلــەن 
ســاقلىقنىڭمۇ  بولمســا، 
ئوخشــاش  ھەممەيلەنگــە  ئەگــەر  بولمايــدۇ.  قىممىتــى  ھېچقانــداق 
پەرزەنــت ئاتــا قىلىنســا، ئىنســانلار پەرزەنتلىرىنىــڭ قەدرىگــە يەتمەيدۇ. 
بــۇ ھاياتنىــڭ ســىرى ئىنســانلارنىڭ بىــر - بىرىنىــڭ كــەم يەرلىرىنــى 
تولۇقلاشــتۇر. بىــز بــۇ كەمتــۈك ئەقلىمىــز بىلــەن ئاللاھنىــڭ ھېكمىتىنــى 
چۈشــىنىپ بولالمايمىــز. دېمــەك، ئالــلاھ بىــر بەندىگــە مــال - دۇنيــا، 
ــر  ــۇم بى ــڭ چوق ــا، ئۇنى ــەن بولس ــم بەرگ ــاقلىق ۋە ئىلى ــت، س پەرزەن
ھېكمىتــى بــار. ئەگــەر بــۇ نېمەتلەرنــى مەلــۇم بىــر بەندىگــە بەرمىگــەن 
بولســا، ئۇنىڭدىمــۇ ئاللاھنىــڭ بىــر ھېكمىتــى بــار. بىــز ھاياتلىقنــى مانا 
ــدۇر.  ــەڭ ئادىل ــالا ئ ــلاھ تائ ــرەك. ئال ــۇل قىلىشــىمىز كې مۇشــۇنداق قوب
ئىنســانلارغا ھەممىنــى ئادىللىــق بىلــەن تەقســىم قىلىــدۇ. مــال - 
دۇنيــا، ســاقلىق، پەرزەنــت قاتارلىقــلار بېرىلگــەن كىشــى مــول نېمــەت 
بېرىلگــەن كىشــىدۇر. شــۇنىڭغا ئىشىنىشــىمىز كېرەككــى، ئالــلاھ تائــالا 

ــۇ  ــدى، ئ ــب پەردىســىنى ئېچىۋەتكــەن بولســا ئى ئىنســانلارغا غەي
چاغــدا بىــزدە تالــلاش ئىمكانىيىتــى بولمايتتــى. ھەممــە ئىشــتا ئالــلاھ 
ــۇق.  ــۇر بولاتت ــۇ شــۇنى تاللاشــقا مەجب ــان بولســا، بىزم ــى تاللىغ نېمىن
پەيغەمبــەر ئەلەيھىسســالام مۇنــداق دېگــەن: »ئاللاھنىــڭ ســاڭا بەرگەن 
تەقســىماتىغا رازى بولغىــن، ئــەڭ بــاي كىشــىلەردىن بولىســەن«.

ــى،  ــلار ئاقت ــلاپ ياش ــن تارام ــڭ كۆزلىرىدى ــدا رەمزىنى ــۇ چاغ  ب
ــۈك  ــۇدى ۋە ئۈنل ــانا ئوق ــا ھەمدۇس ــپ، ئاللاھق ــە قىلى ــا تەۋب گۇناھىغ

ــاۋازدا: ئ

ئالــلاھ! تەقســىماتىڭغا  ئــى   ‐
دېــدى.  ‐ بولــدۇم،  رازى 

رەمــزى دەرھــال ئۆيىگــە 
قايتىــپ، ئاكىســىنىڭ ئوغلىنىڭ 
چىقىملىرىغــا  داۋالىنىــش 
ــا  ــپ يېنىغ ــۇل ئېلى ــك پ يېتەرلى

بــاردى ۋە ئۇنــى ھــەم بالىلىرىنــى 
تــۇرۇپ  بېســىپ  چىــڭ  باغرىغــا 

ئۇلاردىــن كەچــۈرۈپ ســورىدى... ئاكىســى بــۇ پۇللارنى ئېلىــپ ئوغلىنى 
ســاقايدى. ســەللىمازا  ئوغلىمــۇ  داۋالاتتــى.  ياخشــى 

 بىــر كۈنــى رەمزىنىــڭ ئايالــى ئۆزىنىــڭ ھامىلىــدار بولغانلىقىنــى 
ــا شــۈكرى  ــال ئاللاھق ــۇ دەرھ ــى. ئ ــى خۇشــال قىلىۋەتت ــپ رەمزىن ئېيتى
ئېيتىــپ ســەجدە قىلــدى. ئۆزىنىڭ ئاللاھنىڭ ھېكمىتى ۋە تەقســىماتىغا 
رازى بولغاندىــن كېيىــن، ئاللاھنىڭمــۇ ئۆزىدىــن رازى بولغانلىقىنــى 

تونــۇپ يەتتــى.

ئــى  ﴿ئېيتقىنكــى،  دەيــدۇ:  مۇنــداق  تائــالا  ئالــلاھ 
پادىشــاھلىقنىڭ ئىگىســى ئالــلاھ! خالىغــان ئادەمگــە پادىشــاھلىقنى 
بېرىســەن، خالىغــان ئادەمدىــن تارتىۋالىســەن؛ خالىغــان ئادەمنــى 
ئەزىــز، خالىغــان ئادەمنــى خــار قىلىســەن؛ ھەممــە ياخشــىلىق )نىــڭ 
خەزىنىســى يالغــۇز( ســېنىڭ قولۇڭدىــدۇر. ســەن ھەقىقەتــەن ھەممىگــە 
ــە  ــى كېچىگ ــەن، كۈندۈزن ــە كىرگۈزىس ــى كۈندۈزگ ــەن. كېچىن قادىرس
ــۇزۇن ـ قىســقا  ــڭ ئ ــەن كېچــە ـ كۈندۈزنى كىرگۈزىســەن )شــۇنىڭ بىل
بولۇشــى پەســىللەر بويىچــە نۆۋەتلىشــىپ تۇرىــدۇ(؛ جانلىقنــى )يەنــى 
ــق  ــى جانلى ــىزدىن )يەن ــى( جانس ــاننى، ھايۋانن ــان ئىنس ــك بولغ تىرى
بولغــان ئابىمەنىيدىــن( چىقىرىســەن، جانســىزنى )يەنــى جانســىز 
بولغــان ئابىمەنىينــى( جانلىقتىــن )يەنــى جانلىــق بولغــان ئىنســاندىن، 
ھايۋاندىــن( چىقىرىســەن؛ ئــۆزۈڭ خالىغــان كىشــىگە ھېسابســىز رىزىــق 

بېرىســەن﴾2. 

2( ئىمران، 26‐27 – ئايەتلەر.

ئىگىسىگە قايتۇرۇلغان پۇل

پەرھــات  نامــرات،  ئەممــا  تەقــۋادار،  ئەخلاقلىــق،  ناھايىتــى 
يىگىــت  بىــر  ئىســىملىك 
بــار ئىــدى. ئــۇ دىيانەتلىــك 
ــز بىلــەن ئۆيلىنىــپ  ــر قى بى
ئۆتكەندىــن  ئــاي  ئىككــى 
ھېيــت  قۇربــان  كېيىــن، 
ھېيتقــا  كەلــدى.  يېتىــپ 
ئۈچ كــۈن قالغان بولســىمۇ، 
پەرھاتنىــڭ يېنىــدا ھېيتلىق 
ــۇل  ــۇدەك پ ــق قىلغ تەييارلى

يــوق، كۆڭلــى غــەش ئىــدى. چۈنكــى، ئــۇ تــوي قىلىــپ تۇنجــى 
ھېيتنــى كۈتۈۋالغــان ئايالىنــى ئوڭايســىز ھالــدا قويۇشــنى خالىمايتتــى.

پەرھــات ئۇيــان ئويــلاپ – بۇيــان ئويــلاپ ئەتىســى ئەتىگەنــدە 
غەمكىــن  ئوغلىنىــڭ  ئانىســى  بــاردى.  يوقــلاپ  ئانىســىنى  يالغــۇز 
نېمىشــقا  كــۆرۈپ،  ھالىنــى 
ــورىدى.  ــى س قايغۇرىدىغانلىقىن
پەرھــات ئۇنىڭغــا قايغۇســىنىڭ 
ســەۋەبىنى ئېيتقاندىــن كېيىن، 
ئانــا ئوغلــى ئۈچــۈن خەيرلىــك 
لازىــم  ۋە  قىلــدى  دۇئالارنــى 
بولغانــدا ئەســقېتىپ قــالار دەپ 

ــەردى.  ــىنى ب ــكا كارتىس ــار بان ــۇل ب ــا پ ــان ئازغىن ــاقلاپ قويغ س
پەرھــات ئۇنــى ئالغىلــى ئۇنىمىغــان بولســىمۇ، مېھرىبــان ئانــا ئوغلىنىــڭ 
ئايالىنىــڭ ئالدىــدا يەرگــە قــاراپ قالماســلىقى ئۈچــۈن كارتىنــى زور 

ــدى. ــۇزۇپ قوي ــا تۇتق ــەن قولىغ بىل

بانكىــدا  بــاردى.  بانكىغــا  ئۈچــۈن  ئېلىــش  پــۇل  پەرھــات 
ــدى.  ــراش ئى ــەن ئالدى ــى بىل ــۆز ئىش ــز ئ ــى قى ــلەۋاتقان خىزمەتچ ئىش

پەرھاتنىــڭ نۆۋىتــى كېلىــپ، پوكەيگــە 
يېقىنلاشــقاندا تۇيۇقســىز پۇتىغــا بىــر 
ــا  ــدى. قارىس ــدەك قىل ــە ئۇرۇنغان نەرس
ــات  ــۇدەك. پەرھ ــۇل تۇرغ ــلام پ ــر باغ بى
پــۇل ئۈســتىگە دەسســەپلا، ھېچكىمگــە 

كۆرســەتمەي تۇرۇۋالــدى.

 شــۇ تاپتــا ئــۇ نەپســىنى كۈشــكۈرتۈۋاتقان شــەيتان بىلــەن 
ئېلىشــماقتا ئىــدى... بــۇ پۇلنــى ئــۆزۈم ئىشــلىتىۋېتەيمۇ يــا ئىگىســىنى 
تېپىــپ، قايتــۇرۇپ بېرەيمــۇ؟ ئۇنىــڭ كــۆز ئالدىغــا بىردىنــلا ئايالىنىــڭ 
ــا  ــۇل بولمىس ــى پ ــۇ ئايالن ــان ب ــوي قىلغ ــى ت ــدى. يېڭ ــى كەل سىيماس
ــڭ  ــەن؟ ئۇنى ــك قىلارم ــۇ بەختلى قانداقم
ئالدىــدا تىرنىقىمنــى تاتىــلاپ ئولتۇرســام، 
مەنــدەك بىــر ئــەر كىشــىگە يارىشــارمۇ؟ 
ــۇق؟ ــداق قىلغۇل ــا، قان ــت كېلىۋاتس ھېي

ئويــلاپ،  شــۇلارنى  پەرھــات   
بىردىنــلا غەيرەتكــە كېلىــپ، ئاياغنىــڭ 
بوغقۇچىنــى چەگكــەن بولــۇپ پۇلنــى ئاســتاغىنا ئالــدى - دە، دەرھــال 

بانكىدىــن چىقىــپ كەتتــى.

 ئــۇ كېتىۋېتىــپ »ئەمــدى ئايالىمغــا نېمــە سېتىۋالســام بــولار؟« 
دېگەننــى ئويلىــدى. دەل شــۇ چاغدا ئېســىنى يىغىپ، پۇل ئىگىســىنىڭ 
ــۈردى.  ــا كەلت ــۆز ئالدىغ ــى ك ــك ئازابلىنىۋاتقانلىقىن ــا قانچىلى ــۇ تاپت ش
بــۇ پۇلغــا ئــۇ بىچارىنىڭمــۇ قانچىلىــك ئېھتىياجــى بولغىيــدى ھــە! 

ــى ئويلىــدى. دېگەنلەرن

 پەرھــات شــۇ ھامــان ئاللاھتىــن مەغپىــرەت تىلــەپ دۇئــا قىلــدى 
ۋە دەرھــال بانكىغــا كىرىــپ، پۇلنــى بانكىنىــڭ ئامانلىــق ســاقلىغۇچى 
خادىمىغــا تۇتقــۇزدى. خادىــم تولىمــۇ خۇشــال بولۇپ، پۇلنىڭ ئەســلىدە 
ياشــانغان بىــر بوۋاينىــڭ ئىكەنلىكىنــى، ئۇنىڭمــۇ ســەل ئىلگىرىــلا 

پۇلىنــى ئىــزدەپ كەلگەنلىكىنــى ئېيتتــى.

ــەن  ــۇپ ئۆتك ــا بول ــپ، ئايالىغ ــپ كېلى ــە قايتى ــات ئۆيگ  پەرھ
ئىشــلارنى ســۆزلەپ بــەردى. 
ئايالــى ئاللاھقــا ھەمدۇســانا 
بــۇ  يولدىشــىنىڭ  ئېيتىــپ، 
گــۈزەل خىســلىتىنى ئالاھىــدە 

ماختىــدى:

چوقــۇم  ئالــلاھ   ‐
بېرىــدۇ،  رىزىــق  ھالالدىــن 

ئــەڭ مۇھىمــى ســىز ســاغلام بولســىڭىزلا، باشــقا ئىشــلار كېتىــپ بارىــدۇ، 
ئەمــەس.  مۇھىــم  ئۇنچىــۋالا  پــۇل 

ئايــال ئەنــە شــۇنداق ياخشــى گەپلــەر بىلــەن يولدىشــىنىڭ 
روھىنــى كۆتــۈردى. ئەتىســى ئەتىگەنــدە ئايالىنىــڭ قېرىندىشــىنىڭ 

يېمــەك ـ ئىچمــەك، كىيىــم ـ كېچــەك ۋە باشــقا ھەدىيەلىــك 
بۇيۇملارنــى كۆتــۈرۈپ كىرگەنلىكىنــى كۆرگــەن پەرھــات ھەيــران قالدى. 

ــۇزۇپ: ــۇل تۇتق ــۆپ پ ــى ك ــىغا خېل ــۇ سىڭلىس ــتىگە ئ ــڭ ئۈس ئۇنى

تۈنۈگــۈن  تاغىمىــز   ‐
ــي  ــن مەجبۇرى ــتە دادامدى چۈش
ــى  ــڭ پۇلىن ــان زېمىننى ئېلىۋالغ
بىزدىــن  بېرىــپ،  قايتــۇرۇپ 
پۇلــلار  بــۇ  ســورىدى.  ئەپــۇ 
 ‐ نېســىۋىڭىز،  ســىزنىڭ 

دېــدى.

ناھايىتــى  ئايــال   
باشــلىدى: چۈشەندۈرۈشــكە  يولدىشــىغا  بولــۇپ،  خۇشــال 

‐ بــۇ دادام ۋاپــات بولۇشــتىن ئــۈچ يىــل ئىلگىــرى بولغــان ئىش. 
تاغــام دادامنىــڭ بىــر زېمىننــى ســاتقانلىقىغا دائىــر يالغاندىــن ئىســپات 
ئېلىۋالغاندىــن كېيىــن، مەزكــۇر زېمىننــى مەجبۇرىــي تارتىۋالغــان ئىدى. 
ئالــلاھ ئۇنــى تەۋبىگــە مۇۋەپپــەق قىپتــۇ، ئەقلىنــى تېپىپتــۇ. خــۇددى 
ســىزمۇ ئۆزىڭىزگــە تېگىشــلىك بولمىغــان پۇلنــى ئىگىســىگە قايتــۇرۇپ 
بەرگەنــدەك، تاغاممــۇ ئۆزىگــە تېگىشــلىك بولمىغــان پۇلنــى بىزگــە 
قايتــۇرۇپ بېرىپتــۇ. ئاللاھقــا شــۈكرى! پەيغەمبــەر ئەلەيھىسســالام مۇنداق 
دېگــەن: »بىــر نەرســىدىن ئالــلاھ ئۈچــۈن ۋاز كەچســەڭ، ئالــلاھ ســاڭا 

ئۇنىــڭ ئورنىغــا ئۇنىڭدىنمــۇ ياخشــىراقىنى نېســىپ قىلىــدۇ«.

ــى  ــۈكرى سەجدىس ــا ش ــە ئاللاھق ــۇم قىلغىنىچ ــات تەبەسس پەرھ
قىلــدى. ئاندىــن ئايالىنىــڭ قېرىندىشــىغا ئۆزرىخاھلىــق ئېيتىــپ، 

دەرھــال يالغــۇز ئانىســىنىڭ يېنىغــا بــاردى. پەرھــات ئانىســى 
بەرگــەن كارتىدىــن ئالغــان پۇلنــى ئانىســىغا شــۇ پېتــى قايتــۇرۇپ 

ــپ:  بېرى

ســىزنىڭ  ئانــا!   ‐
دۇئايىڭىزنىــڭ بەرىكىتــى بىلــەن 
ئاســان  ئىشــىمىزنى  ئالــلاھ 
ئويلىمىغــان  بىزگــە  قىلــدى، 
 ‐ بــەردى،  رىزىــق  يەردىــن 

دېــدى.

مۇنــداق  تائــالا  ئالــلاھ 
دەيــدۇ: ﴿شۈبھىســىزكى، ئالــلاھ ســىلەرنى ئامانەتلەرنــى ئىگىســىگە 
ئادىــل ھۆكــۈم  ئارىســىدا ھۆكــۈم قىلغانــدا  قايتۇرۇشــقا، كىشــىلەر 
ئىشــلار  قىلغــان  نەســىھەت  ســىلەرگە  ئالــلاھ  بۇيرۇيــدۇ.  قىلىشــقا 
ئــاڭلاپ  )ســۆزۈڭلارنى(  ھەقىقەتــەن  ئالــلاھ  ياخشــى!  نېمىدېگــەن 
ــن  ــە ۋە ئاراڭلاردى ــا، پەيغەمبەرگ ــەر! ئاللاھق ــى مۆمىنل ــدۇر. ئ تۇرغۇچى
چىققــان ئىــش ئۈســتىدىكىلەرگە ئىتائــەت قىلىــڭلار. ئەگــەر ســىلەر 
بىــرەر ئىشــتا دەتــالاش قىلىشــىپ قالســاڭلار، بــۇ توغرىــدا ئاللاھقــا ۋە 
ــا  ــڭ كىتابىغ ــى ئاللاھنى ــۇ )يەن ــڭلار، ب ــەت قىلى ــە مۇراجىئ پەيغەمبەرگ
ــۈن  ــىلەر ئۈچ ــش( س ــەت قىلى ــۈننىتىگە مۇراجىئ ــڭ س ۋە پەيغەمبىرىنى

پايدىلىقتــۇر، نەتىجــە ئېتىبــارى بىلەنمــۇ گۈزەلــدۇر«3. 

3( نىسائ سۈرىسى، 58‐59 – ئايەتلەر.

ئىستىغپارنىڭ كارامىتى

پەزىلەتلىك بىر مۇسلىمە مۇنداق دەيدۇ:

ــز  ــال ئىككىمى ــەر - ئاي ــى، ئ ــەم قىلىمەنك ــەن قەس ــلاھ بىل ئال
پەرزەنتلىــك  كەچــۈردۇق.  باشــتىن  كۈنلەرنــى  ئېغىــر  ئاجايىــپ 
تۇرمۇشــتا  كىيىــن  بولغاندىــن 
قىيىنچىلىقلارغــا  ئېغىــر  تېخىمــۇ 
دۇچ كەلــدۇق. يېڭــى يەڭگىگــەن 
بىــر  تۈزۈكــرەك  ۋاقتىمــدا 
نەرســە يېيەلمىگەچكــە، ســۈتۈم 
قالــدى.  بولــۇپ  چىقمــاس 
قولىمىــز تولىمــۇ قىســقا بولغاچقــا، 
پاراشــوكىمۇ  ســۈت  بوۋىقىمىزغــا 
ســېتىۋالالمىدۇق. قەرزىمىــز كۈندىــن – كۈنگــە كۆپىيىۋاتاتتــى. بەزىــدە 
چاغــلاردا: شــۇنداق  قالاتتىــم.  دەپ  كېتەيــلا  ئۆلــۈپ  ئاچلىقتىــن 

‐ مەنغــۇ ئۆلــۈپ كېتەرمــەن، بــۇ بىگۇنــاھ بــالام قانداقمــۇ 
ئىچىمــدە. دەيتتىــم  قىــلار؟... 

قايتىدىــن  ئۆزۈمنــى  مېنىــڭ  قىيىنچىلىقــلار  بــۇ  لېكىــن، 
تەكشۈرۈشــۈمگە تۈرتكــە بولــدى. ئەســلىدە مــەن ئاللاھتىــن تولىمــۇ 
ــم.  ــە قىلدى ــا تەۋب ــدى ئاللاھق ــا ئەم ــەن. مان يىراقلىشــىپ كېتىپتىكەنم
پېقىــر - مىســكىنلەرگە ســەدىقە قىلىشــنى ئويلىدىــم. بىــراق، ئۆزىمىزمــۇ 

قانداقمــۇ  تاپالمايۋاتقانــدا،  نەرســە  بىــر  تۈزۈكــرەك  يېگــۈدەك 
ســەدىقە قىلارمــەن؟ 

شــۇنداق كۈنلەرنىــڭ بىرىــدە رادىيــو ئاڭلاۋېتىــپ، كاللامغــا بىــر 
ــەردە  ــى كۈنل ــدى. كېيىنك ــوي كەل ئ
بــۇ ئــوي بىزنىــڭ بەختىمىزگــە يــول 
ئاچتــى. رادىيــودا ئىمــام يوقســۇللارغا 
ــۇ ســاۋابلىق  ــاق بېرىشــنىڭ بەكم تام
ئىــش ئىكەنلىكىنــى ئېيتتــى. بىــراق، 
بىزنىــڭ تۇرمــۇش ئەھۋالىمىــز تولىمــۇ 
ســەدىقە  بىــز  بولغاچقــا،  ناچــار 
ھــەر  شــۇنداقتىمۇ  قىلالمايتتــۇق. 

كۈنــى تــاڭ ســەھەردە ئــازراق گــۈرۈچ ئاچىقىــپ، ئۇچــار قۇشــلارغا 
ــم. ــلاپ بەردى تاش

يەنــە بىــر كۈنــى يولدىشــىم مەســچىتتىن قايتىــپ كېلىــپ، مــاڭا 
ــنىڭ  ــتىغفار ئېيتىش ــۆپ ئىس ــش ۋە ك ــلاۋەت قىلى ــان تى ــڭ قۇرئ ئىمامنى
قىلىدىغانلىقــى  كــەڭ  رىزىقنــى 
ھەققىــدە گــەپ قىلىــپ، پەيغەمبــەر 
ئەلەيھىسســالامنىڭ مۇنــۇ ھەدىســىنى 

ســۆزلەپ بەرگەنلىكىنــى ئېيتتــى:

»كىمكــى دائىــم ئىســتىغفار 
ــەم  ــق غ ــى بارلى ــلاھ ئۇن ئېيتســا، ئال
قۇتقۇزىــدۇ.  ئەندىشــىلەردىن   -
ئويلىمىغــان  بېرىــدۇ،  يولــى  چىقىــش  قىيىنچىلىقلاردىــن  ئۇنىڭغــا 

يەردىــن رىزىــق بېرىــدۇ«.

بۇ ھەدىسنى ئاڭلاپ يولدىشىمغا مۇنداق دېدىم: 

ئالــلاھ بىزگــە ئۇچــار - قۇشــلارغا دان بەرگەنلىكىمىــز ئۈچــۈن، 
قۇرئــان ئوقۇشــنىڭ پەزىلىتىنــى ۋە ئىســتىغپار ئېيتىشــنىڭ ئەھمىيىتىنــى 

بىلدۈرۈپتۇ.

شــۇنىڭ بىلــەن ئــەر - ئايــال ئىككىمىز بىر ئائىلە پىروگراممىســى 
ــش،  ــس ئۆگىنى ــۇش، ھەدى ــان ئوق ــتۈردۇق. قۇرئ ــۈزۈپ جەدۋەللەش ت
مۇئەييــەن زىكــرى ۋەزىپىســى ئوقۇش قاتارلىقلار كۈندىلىك ئىشــىمىزنىڭ 

تۆرىدىــن ئــورۇن ئالــدى.

ــدى.  ــى ئىشــلار ئى ــۈن ئىلگىرىك ــە ك ــن بىرقانچ ــۇ، رامىزاندى  ب
رامىــزان كىرىــپ بىــر - ئىككــى 
ئۆتمەيــلا   - ئۆتــەر  ھەپتــە 
ئامىتىمىــز كېلىشــكە باشــلىدى. 
كۈنلىرىمىزمــۇ  قىلغــان  ئــارزۇ 
ــات  ــدى. دادام ۋاپ ــپ كەل يېتى
بولــۇش ئالدىــدا بىــر دوســتىغا 
نۇرغــۇن قــەرز بەرگــەن ئىكەن. 
مانــا ئەمــدى دادامنىــڭ دوســتى 

ــا قىلغــان  ــا دادامنىــڭ ئۇنىڭغ ــەردى ھەتت ــۇرۇپ ب ــى قايت ئاشــۇ پۇللارن
ئۆزىنىــڭ  يولدىشــىمنى  ئۈچــۈن،  قايتــۇرۇش  جــاۋاب  ياخشــىلىقىغا 

ــدى. ــپ قىل ــقا تەكلى ــېرىك بولۇش ــە ش تىجارىتىگ

بەرىكــەت  تەرەپتىــن   - تــەرەپ  بىزگــە  قىلىــپ  شــۇنداق   
ئىشــىكلىرى ئېچىلــدى. قەرزلەردىنمــۇ قۇتۇلــۇپ، ئاللاھقــا كۆپلــەپ 

تۇرمۇشــتا  تارتىــپ  شــۇنىڭدىن  مــەن  ئېيتتــۇق.  ھەمدۇســانا 
يېتەلمىگەنلەرگــە:  ئارمانلىرىغــا   - ئــارزۇ  تارتىــپ،  قىيىنچىلىــق 
»قۇرئاننــى كــۆپ ئوقــۇڭ، كــۆپ ئىســتىغپار ئېيتىــڭ، ئاللاھنىــڭ 
ياخشــىلىقىڭىزنى  قىلغــان  ئالــلاھ  ئۈمىدســىزلەنمەڭ!  رەھمىتىدىــن 

بولــدۇم. دەيدىغــان  قىلىۋەتمەيــدۇ«  زايــە  ھەرگىــز 

ئالــلاھ تائــالا نــۇھ ئەلەيھىسســالامنىڭ ســۆزىنى ھېكايــە قىلىــپ 
مۇنــداق دەيــدۇ: ﴿)ئۇلارغــا( ئېيتتىــم: پەرۋەردىگارىڭلاردىــن مەغپىــرەت 
تىلــەڭلار، ئــۇ ھەقىقەتــەن مەغپىــرەت قىلغۇچىــدۇر. ئــۇ ســىلەرگە 
مــول يامغــۇر ياغــدۇرۇپ بېرىــدۇ، ماللىرىڭلارنــى ۋە ئوغۇللىرىڭلارنــى 
كۆپەيتىــپ بىرىــدۇ، ســىلەرگە باغلارنــى، ئۆســتەڭلارنى ئاتــا قىلىــدۇ﴾4. 

ــەندىن  ــم س ــدۇ: ﴿بەندىلىرى ــداق دەي ــە مۇن ــالا يەن ــلاھ تائ ئال
مــەن توغرۇلــۇق سورىســا، )ئۇلارغــا ئېيتقىنكــى(، مــەن ھەقىقەتــەن 
ــپ  ــۆزلىرىنى بىلى ــى، س ــڭ ئەھۋالىن ــى ئۇلارنى ــەن )يەن ــا يېقىنم ئۇلارغ
تۇرىمــەن(، مــاڭا دۇئــا قىلســا، دۇئــا قىلغۇچىنىــڭ دۇئاســىنى ئىجابــەت 
قىلىمــەن. شــۇڭا، ئــۇلار توغــرا يــول تېپىــش ئۈچــۈن مېنىــڭ دەۋىتىمنى 
ــان  ــە ئىم ــى ھەمىش ــۇن! )يەن ــان ئېيتس ــاڭا ئىم ــۇن ۋە م ــۇل قىلس قوب

ــەن ياشىســۇن!(﴾5. بىل

4( نۇھ سۈرىسى، 12‐10 – ئايەتلەر.
5( بەقەرە سۈرىسى، 186 – ئايەت.

ئىخلاس بىلەن قىلىنغان سەدىقە

ناھايىتــى  بىلــەن  ئوغلــى  ۋە  ئايالــى  نەســىر  ئەبــۇ  ئوۋچــى 
نامراتچىلىــق ئىچىــدە تۇرمــۇش كەچۈرەتتــى. ئــۇ بىــر كۈنــى ئايالــى ۋە 
ئوغلىنىــڭ ئاچارچىلىــق ئىچىــدە يىغلاۋاتقانلىقىنــى كــۆرۈپ، پەرىشــان 
ھالــدا ســىرتقا چىقتــى. كېتىۋېتىــپ مەشــھۇر تابىئىنلارنىــڭ بىــرى 

ــا:  ــپ ئۇنىڭغ ــىپ قېلى ــەن ئۇچرىش ــكىن بىل ــان ئەھمــەد مىس بولغ

‐ ھەزرەتلىرى! مەن بەك جاپادا قالدىم، ‐ دېدى.

‐ ئارتــۇق گەپنــى قويــۇپ، بېلىــق تۇتىدىغــان تورىڭنــى ئېلىــپ 
مــەن بىلــەن مــاڭ! ‐ دېــدى شــەيخ ئۇنىڭغــا يــول كۆرســىتىپ. 

 ئىككىســى دېڭىــز ســاھىلىغا يېتىــپ كەلگەنــدە شــەيخ ئۇنىڭغــا 
مۇنــداق دېــدى: 

رەكــەت  ئىككــى  ئــاۋۋال   ‐  
نامــاز ئوقــۇپ، ئاللاھقــا دۇئــا قىلغىن. 
ــى  ــمىللاھ« دەپ تورن ــن »بىس ئاندى

دېڭىزغــا تاشــلىغىن!

شــەيخنىڭ  نەســىر  ئەبــۇ 
دېڭىزغــا  ئــۇ  قىلــدى.  دېگىنىــدەك 
مىنــۇت  بىرقانچــە  تاشــلاپ  تورنــى 
ــى چــوڭ  ــن ناھايىت ــن كېيى ئۆتكەندى

ئۇنىڭغــا: ئەھمــەد  شــەيخ  چۈشــتى.  تورغــا  بېلىــق  بىــر 

ــپ  ــا ئاپىرى ــى بازارغ بۇن
چاقىلىرىڭغــا   - بــالا  ســېتىپ، 

يېمەكلىــك ئــال! ‐ دېــدى.

خۇشــال  نەســىر  ئەبــۇ   
بازارغــا  بېلىقنــى  بولغىنىچــە 
ئاپىرىــپ ســېتىپ، ئۇنىــڭ پۇلىغــا 
ئىككــى دانــە فەتىــرە ســېتىۋالدى. 
گۆشــلۈك،  بىــرى  فەتىرەنىــڭ 

يەنــە بىــرى شــېكەرلىك ئىــدى. ئۆيىگــە قايتىۋېتىــپ يولــدا ئاچلىقتىــن 
يىغلاۋاتقــان ئانــا - بــالا ئىككىيلەننــى كــۆرۈپ قالــدى. قولىدىكــى 

ئىككــى فەتىرەگــە قــاراپ ئــۆز - ئۆزىدىــن ســورىدى:

‐ بــۇ ئايــال بالىســى بىلــەن خــۇددى مېنىڭ ئايــال - بالىلىرىمغا 
ئوخشــاش ئاچلىــق ئازابىغــا چىدىمــاي يىغلاۋېتىپتــۇ. بــۇ فەتىرەلەرنــى 

زادى كىمگــە بېــرەي؟

شــۇلارنى  ئــۇ   
ئايالنىــڭ  تۇرغانــدا  ئويــلاپ 
كۆزلىرىدىــن ئېقىۋاتقان ياشــقا 
تۇرالمــاي: چىــداپ  قــاراپ 

بالىڭىــز  بۇنــى   ‐
يــەڭ! ‐ دېگىنىچــە  بىلــەن 
قولىدىكــى ئىككــى فەتىرەنــى 
ــۇزدى. ــا تۇتق ــڭ قولىغ ئايالنى

ــال  ــان ئاي ــەي قالغ ــى بىلەلم ــە قىلارىن ــن نېم ــق ئازابىدى ئاچلى

كۈلكــە  چىرايىغىمــۇ  ئوغلىنىــڭ  بولــدى،  خۇشــال  ناھايىتــى 
ــتى. ــەم چۈش ــلا غ ــىغا يەنى ــىرنىڭ بېش ــۇ نەس ــراق، ئەب ــۈردى. بى يۈگ

‐ ئەمــدى ئايــال - بالىلىرىمغــا نېمــە يېگۈزەرمــەن؟ ‐ دەيتتــى 
كۆڭلىــدە.

 ئــۇ شــۇنداق ئەنســىز خىيالــلار بىلــەن ئۆيىگــە قايتىۋېتىــپ 
يولــدا بىرەيلەننىــڭ: 

‐ ئەبــۇ نەســىرنىڭ ئۆيــى قەيــەردە؟ كىــم مــاڭا ئۇنىــڭ ئۆيىنــى 
كۆرســىتىپ قويىــدۇ؟ ‐ دەپ توۋلاۋاتقانلىقىنــى ئــاڭلاپ قالــدى.

مــەن ســىز ئىزدەۋاتقــان ئەبــۇ نەســىر بولىمــەن. نېمــە ئىشــىڭىز 
بــار ئىــدى؟ ‐ دېــدى ئەبــۇ 
نەســىر ئۇنىڭغــا يېقىنلىشــىپ.

 مەزكــۇر كىشــى مۇنداق 
دېدى:

‐ دادىڭىــز ماڭا يىگىرمە 
يىلنىــڭ ئالدىــدا قــەرز بېرىــپ 
تۇرغــان ئىــدى. كېيىــن ئۇنــى 
شــۇنچە ئىزدەپمــۇ تاپالمىدىــم. 

ــر  ــڭ بى ــۈكرى، ئۇنى ــا ش ــەن. ئاللاھق ــان ئىك ــۈپ قالغ ــام، ئۆل ئاڭلىس
ۋارىســى بــار دەپ ئــاڭلاپ، ئىــزدەپ كېلىشــىم ئىــدى. ســىزنى ئاخىــر 
تاپتىــم. بــۇ دادىڭىــز مــاڭا ئــۆز ۋاقتىــدا بېرىــپ تۇرغــان 30 مىــڭ 

دەرھــەم. قېنــى، بۇنــى ئېلىــڭ، ئوغلــۇم!

ــا  ــدى. مان ــا بايۋەچچىگــە ئايلان ــلا كاتت ــۇ نەســىر بىردەمدى  ئەب

ئەمــدى ئۇنىــڭ ھەشــەمەتلىك ئۆيلىــرى بولــدى. چــوڭ بىــر 
تىجارەتنىــڭ بېشــىنى تۇتۇۋېلىــپ، نۇرغــۇن پايــدا ئالــدى. ئــۇ ئەمــدى 
كاتتــا ســاخاۋەتچى بولــۇپ كەتتــى. ھــەر يىلــى كــۆپ ســەدىقە بېرەتتــى. 

شــۈكرى  ئاللاھقــا  ئــۇ 
ــدە  ــۈن بەزى ــش ئۈچ ئېيتى
 100 قېتىمدىــلا  بىــر 
ســەدىقە  دەرھــەم  مىــڭ 
قىلاتتــى. لېكىــن، ئــۇ بــارا 
كــۆپ  ئۆزىنىــڭ  بــارا   -
قىلغانلىقىدىــن  ســەدىقە 
پەخىرلىنىشــكە باشــلىدى. 
بىــر  ئــۇ  شــۇ مەزگىلــدە 

چــۈش كــۆردى:

 ئۇنىــڭ ئەھمــەد مىســكىنگە ســۆزلەپ بېرىشــىچە، ئــۇ چۈشــىدە 
قىيامەتنــى كۆرۈپتــۇ. ئــۇ كۈنــدە تــارازا - مىــزان قويۇلــۇپ، بىــرى 

ــۇ: ــداق توۋلاپت مۇن

‐ ئوۋچــى ئەبــۇ نەســىر، بۇياققــا كــەل! ئــوڭ تەرەپتىكىســى 
ســېنىڭ ياخشــىلىقلىرىڭ، ســول تەرەپتىكىســى بولســا يامانلىقلىرىــڭ.

بىــر  تارازىنىــڭ  ياخشــىلىقلىرى  ئۇنىــڭ  قىلىــپ  شــۇنداق   
قويۇلۇپتــۇ.  تەخسىســىگە  بىــر  يەنــە  يامانلىقلىــرى  تەخسىســىگە، 
ئەپســۇس، ئۇنىــڭ يامانلىــق تەخسىســى بېســىپ كېتىپتــۇ. ئەبــۇ نەســىر 

بۇنىڭدىــن ناھايىتــى قورقــۇپ كېتىــپ:

‐ مېنىڭ شۇنچە قىلغان سەدىقىلىرىم نەگە كەتتى؟ ‐ دەپتۇ.

ــر  ــە بى ــڭ يەن ــەدىقىلىرى تارازىنى ــڭ س ــان ئۇنى ــۇ ھام  ش
تەخسىســىگە قويۇلۇپتــۇ. بىــراق، ئۇنىــڭ يېنىــدا قىلغان سەدىقىســىدىن 
ئىكــەن.  بــار  پەخىرلىنىشــمۇ 
شــۇڭا، ئۇنىــڭ گۇناھلىــرى يەنــە 
ــىر  ــۇ نەس ــۇ. ئەب ــىپ كېتىپت بېس
قورقۇنچتىــن يىغلاشــقا باشــلاپتۇ:

‐ مــەن ئەمــدى قانــداق 
قانــداق  زادى  قۇتۇلىمــەن، 

لىمــەن؟ تۇ قۇ

تارازىغا مەسئۇل جاكارچى بىر پەرىشتىگە:

‐ ئۇنىــڭ باشــقا ياخشــىلىقلىرى بارمىكــەن، قــاراپ بــاق! ‐ 
ــۇ. دەپت

‐ ئۇنىــڭ ئاچلىــق ئازابىدىــن يىغلاۋاتقــان نامــرات ئانــا - بــالا 
ئىككىيلەنگــە بەرگــەن ئىككــى دانــە فەتىرەســى بــار ئىكــەن، ‐ دەپتــۇ 

پەرىشــتە.

ياخشــىلىق  تارازىنىــڭ  فەتىــرە  ئىككــى  بىلــەن  شــۇنىڭ 
تەخسىســىگە قويۇلغانــدا، ئۇنىــڭ ياخشــىلىقلىرى بىلــەن يامانلىقلىــرى 
تــەڭ كەپتــۇ. ئەبــۇ نەســىر يەنــە قورقۇشــقا باشــلاپتۇ. بــۇ چاغــدا 

پەرىشــتىگە: جاكارچــى 

‐ ئۇنىــڭ باشــقا ياخشــىلىقى بارمىكــەن، يەنــە بىــر قــاراپ 
باققىــن! ‐ دەپتــۇ. پەرىشــتە:

‐ ئازراق بىر نەرسە بار ئىكەن، ‐ دەپتۇ.

نەســىر  ئەبــۇ  ســوراپتۇ  دەپ   ‐ ئىكــەن؟  نېمــە  ئــۇ   ‐
بىلــەن. ھەيرانلىــق 

‐ ئــۇ ئىككــى فەتىرەنــى بەرگەنــدە يىغلىغــان ھېلىقــى ئايالنىــڭ 
ــەن، ‐  ــى ئىك ــۆز يېش ك

دەپتــۇ پەرىشــتە.

بىلــەن  شــۇنىڭ 
ياخشــىلىق  تارازىنىــڭ 
مەزكــۇر  تەخسىســىگە 
ئايالنىــڭ كۆز ياشــلىرىمۇ 
دە،   – قويۇلۇپتــۇ 
ياخشــىلىق  تارازىنىــڭ 

ــۇ. جاكارچــى  ــدەكلا بېســىپ كېتىپت ــاش قويغان تەخسىســى خــۇددى ت
ىشــتىدىن: پەر

‐ يەنە باشقا ياخشىلىقى بارمىكەن؟ ‐ دەپ سوراپتۇ. پەرىشتە:

‐ ھەئــە، كىچىــك بالىنىــڭ فەتىرەنــى كۆرگەندىكــى كۈلكىســى 
بــار ئىكــەن، ‐ دەپتــۇ.

ــەي  ــى پۈتۈنل ــىلىق تەخسىس ــڭ ياخش ــپ تارازىنى ــۇنداق قىلى ش
ــۈپتۇ. ــىپ چۈش بېس

بۇنى كۆرگەن ئەبۇ نەسىر:

مــەن قۇتۇلــدۇم! ‐ دېگىنىچــە  ئەمــدى  مــەن قۇتۇلــدۇم،   ‐
كېتىپتــۇ. ئويغىنىــپ  ۋارقىــراپ 

ــۆز -  ــۇپ، ئ ــال بول ــۇ خۇش ــۇ چۈشــىدىن تولىم ــىر ب ــۇ نەس ئەب

ــدى: ــداق دې ــە مۇن ئۆزىگ

‐ نــاۋادا ھېلىقــى ئىككــى فەتىرەنــى ئۇلارغــا بەرمــەي، ئۆزىمىــز 
ــا ئېرىشــەلمەيدىكەنمەن.  ــەن نىجاتلىقق يەۋەتكــەن بولســاق، م

ئىخــلاس بىلــەن قىلىنغــان ســەدىقىنىڭ ئاقىۋىتــى نېمىدېگــەن 
ياخشــى ھــە!

ئالــلاھ تائــالا مۇنــداق دەيــدۇ: ﴿كىمكــى ئاللاھقــا قەرزى ھەســەنە 
بېرىدىكــەن )يەنــى ئاللاھنىــڭ رازىلىقىنــى تىلــەپ، ئۇنىــڭ يولىــدا پــۇل 
ـ مــال ســەرپ قىلىدىكــەن(، ئالــلاھ ئۇنىڭغــا ھەسســىلەپ قايتۇرىــدۇ، 
ئۇنىڭغــا كاتتــا ســاۋاب بېرىــدۇ. ئــۇ كۈنــدە مۆمىــن ئەرلەرنــى، مۆمىــن 
ــدە  ــوڭ تەرىپى ــدا ۋە ئ ــۇرى ئالدى ــڭ ن ــى كۆرىســەنكى، ئۇلارنى ئاياللارن
ــپ  ــىلەرگە ئاســتىدىن ئۆســتەڭلار ئېقى ــۈن س ــا(: بۈگ ــدۇ، )ئۇلارغ ماڭى
تۇرىدىغــان جەننەتلــەر بىلــەن خــۇش خــەۋەر بېرىلىــدۇ، ئــۇ يەرلــەردە 
ئــۇ  )دېيىلىــدۇ(.  مۇۋەپپەقىيەتتــۇر  كاتتــا  بــۇ  قالىســىلەر،  مەڭگــۈ 
كۈنــدە مۇناپىــق ئەرلــەر، مۇناپىــق ئايالــلار مۆمىنلەرگــە: بىزنــى كۈتــۈپ 
تــۇرۇڭلار، ســىلەرنىڭ نۇرۇڭلاردىــن ئــازراق ئېلىۋالايلى، دەيــدۇ. ئۇلارغا 
ــڭلار!  ــەپ بېقى ــۇر تىل ــپ ن ــا قايتى ــىدىن(: ئارقاڭلارغ )مەســخىرە يۈزىس
دېيىلىــدۇ. شــۇنىڭ بىلــەن ئۇلارنىــڭ ئارىســىغا بىر ســېپىل ســوقۇلىدۇ، 
ســېپىلنىڭ دەرۋازىســى بولىــدۇ، دەرۋازىنىــڭ ئىچــى تەرىپىــدە رەھمەت، 
ــازاب بولىــدۇ. ئــۇلار مۆمىنلەرگــە: بىــز ســىلەر بىلــەن بىللــە  تېشــىدا ئ
ــىلەر  ــن س ــۇنداق، لېكى ــەر: ش ــدۇ. مۆمىنل ــمىدۇق؟! دەپ توۋلاي ئەمەس
ئۆزۈڭلارنــى پىتنىگــە ســالدىڭلار )يەنــى كۆرۈنۈشــتە بىــز بىلــەن بىللــە 
قىلدىــڭلار،  ھــالاك  بىلــەن  مۇناپىقلىــق  ئۆزۈڭلارنــى  بولســاڭلارمۇ، 
مۆمىنلەرگــە بالايــى ـ ئاپــەت كېلىشــىنى( كۈتتــۈڭلار، )ئىســلام دىنىدىــن 

ــان  ــە بولغ ــڭ كەڭلىكىگ ــڭ رەھمىتىنى ــەكلەندىڭلار، )ئاللاھنى ش
قــۇرۇق( ئــارزۇلار ســىلەرنى ئالدىــدى، تاكــى ســىلەرگە ئۆلــۈم كەلــدى، 
ئــازاب  ۋە  قىلىدىغانلىقــى  )ئەپــۇ  ئاللاھنىــڭ  ســىلەرنى  شــەيتان 

ــدۇ﴾6.  ــدى، دەي ــەن ئالدى ــى بىل قىلمايدىغانلىق

6( ھەدىد سۈرىسى، 10‐14 – ئايەتلەر.

يېتىمنىڭ نالىسى

ئايگــۈل دەل بامــدات ۋاقتىــدا بۇدرۇققىنــە بىــر ئوغــۇل تۇغــدى. 
بالىســىنى  ئــۇ  ئەپسۇســكى، 
ــدى.  ــازا قىل ــلا ق ــۇپ بولۇپ تۇغ
ئــۇ ئۆلــۈش ئالدىدا يولدىشــىنى 

ــپ:  چاقىرى

ئوغلــۇم  مۇســتافا!   ‐
ســاڭا ئامانــەت. ئۇنــى ئوبــدان 
ئاســراپ باققىــن، مــەن ئۇنىڭغا 
ســەن  مېھىرنــى  بېرەلمىگــەن 

بەرگىــن. ئــۇ يېتىــم بولــۇپ، خارلىنىــپ قالمىســۇن! ‐ دەپ تاپىلىــدى.

ئانىســىز قالغــان ئەھمــەد دادىســى بىلــەن خۇشــال ـ خــۇرام ھالدا 
ــى  ــڭ دادىس ــن ئەھمەدنى ــن كېيى ــر يىلدى ــۈزدى. بى ــى ئۆتك ــر يىلن بى
ئۇنــى تەربىيەلەشــتە ياردىمــى بــولار دېگــەن مەقســەتتە بىــر ئايــال 
ــۇ ئايالمــۇ بىرنــى تۇغــۇپ،  بىلــەن ئۆيلەنــدى. بىــر يىلدىــن كېيىــن ئ
ــدى.  ــى« قوي ــڭ ئىســمىنى »رام ئۇنى
ــى  ــۆز ئوغل ــۇ ئ شــۇنىڭدىن باشــلاپ ئ
بىلــەن ئەھمــەد ئارىســىدا پەرقلىــق 
مۇئامىلــە قىلىشــقا باشــلىدى. ئــۇ بــارا 
ــان  ــۆچ كۆرىدىغ ــى ئ ــارا ئەھمەدن - ب
بولــۇپ قالغــان ئىــدى. بــۇ ئىــش 
ــل داۋاملاشــتى. ــۇز يى ــرا توقق توپتوغ

بىــر كۈنــى ئەھمەدنىڭ دادىســى تۇيۇقســىز قاتتىــق ئاغرىپ 
يېتىــپ قالــدى ۋە ئۆلــۈش ئالدىــدا ئايالىغا ۋەســىيەت قىلىپ:

بالىلىرىمىزغــا   ‐
ئوبــدان قــاراڭ، ئىككىســىگە 
ــڭ،  ــە قىلى ــاش مۇئامىل ئوخش
ـ  مېھىــر  ســىزدىن  ئــۇلار 
ــدى  شــەپقەت كۆرســۇن! ‐ دې
ۋە ھايــال ئۆتمەيــلا بــۇ دۇنيــا 

خوشلاشــتى. بىلــەن 

شــۇنىڭدىن تارتىــپ ئايــال ئەھمــەد بىلەن قېرىندىشــى ئارىســىدا 
تېخىمــۇ پەرقلىــق مۇئامىلە قىلىشــقا باشــلىدى. ئەھمەدكە بولغان غەزەپ 
ـ نەپرىتىنــى، ئۆچلۈكىنــى تېخىمــۇ ئاشــكارىلىدى. ســىرتلارغا چىقىــپ 
ــى  ــق ئەھمەدن ــا، داۋاملى ــش بولس ــان ئى ــپ كېلىدىغ ــە ئېلى ــر نەرس بى
بۇيرۇيتتــى. ئىــش بولســىلا ئەھمەدنىــڭ، ئەممــا يېڭــى كىيىــم ـ كېچــەك 
ۋە ســوۋغاتلىق بۇيۇمــلار ئــۆز ئوغلــى رامىنىــڭ بولاتتــى. ئايــال ئەھمەدنى 
ھەممىدىــن ھەتتــا مەكتەپتــە 
ــپ،  ــرۇم قىلى ــتىنمۇ مەھ ئوقۇش
ئىشــلىرىنى  ئېرىــق   - ئېتىــز 
قىلىشــقا مەجبۇرلايتتــى، دائىــم 
ئۇنــى دۈشــكەلەيتتى. شــۇنىڭ 
ــار  ــى خ ــەد ئۆزىن ــەن ئەھم بىل
بولــۇپ  قىلىدىغــان  ھېــس 

ــدى.  قال

بىــر كۈنــى ئايــال ئەھمەدنــى ئۆيدىــن قوغــلاپ چىقارماقچــى 
بولغانــدا، ئەھمــەد ئۇنىڭغــا دادىســىنىڭ ۋەســىيىتىنى ئەســلەتكەن 
ئىتتىرىــپ  ئۆيدىــن  ئەھمەدنــى  ۋارقىرىغىنىچــە  ئــۇ  بولســىمۇ، 

چىقىرىۋەتتــى...

كېچــە قاپقاراڭغــۇ، ھــاۋا ناھايىتــى ســوغۇق، يامغــۇر شــارقىراپ 
يېغىۋاتقــان ئىــدى. ئەھمــەد نەگــە بېرىشــنى بىلەلمەي ئۆيدىــن چىقتى. 

ئــۇ ياراتقــان پەرۋەردىگارىغــا ئىلتىجــا قىلىــپ مۇنــداق دېــدى:

‐ ئــەي ئۇلــۇغ پەرۋەردىگارىــم! مــاڭا كۆيۈنىدىغــان ســەندىن 
باشــقا ھېچكىمىــم يــوق. مېھرىبــان ئانــام، كۆيۈمچــان دادام ياكــى ئىــچ 

ــوق... ــم ي ــۇدەك ھېچكى ئاغرىتق

ئــۇ تاكــى تــاڭ ئاتقۇچــە شــۇنداق ھەســرەتلىك نىــدالار بىلــەن 
ــزى  ــدات نامى ــلىغاندا بام ــقا باش ــاڭ يورۇش ــۈردى. ت ــول ي ــاي ي توختىم
ئۈچــۈن مەســچىتكە مېڭىۋاتقــان بىــر مويســىپىتنى ئۇچراتتــى. ئەھمــەد 

ــچىتكە  ــەن مەس ــى بىل ــۇ كىش ئ
نامىزىنــى  بامــدات  بېرىــپ، 
كېيىــن،  بولغاندىــن  ئوقــۇپ 
ــر  ــا كەچۈرمىشــلىرىنى بى ئۇنىڭغ
بــەردى.  ســۆزلەپ  بىرلــەپ  ـ 
بــوۋاي ئۇنــى ئۆيىگــە ئېلىــپ 
ـ  يېمــەك  ئۇنىڭغــا  بــاردى. 
كېچــەك  كىيىــم -  ئىچمــەك، 

بېرىــپ، ئالاھىــدە ھۆرمەتلىــدى، ئۇنــى ئــۆز ئوغلىــدەك كۆرۈپ، ياخشــى 
مۇئامىلــە قىلــدى، مەكتەپكــە ئوقۇشــقا بــەردى. ئەھمــەد ھاياتىنــى ئەنــە 

شــۇنداق داۋاملاشــتۇرۇپ، ئاخىــر دوختۇرلــۇق كەســپىدە ئوقــۇش 
پۈتتــۈردى. 

مەشــھۇر  ئەھمــەد  ئۆتــۈپ،  يىلــلار  ئايــلار...  كۈنلــەر... 
ــتىرا  ــا سېس ــڭ يېنىغ ــى ئۇنى ــر كۈن ــدى. بى ــۇپ قال ــن بول دوختۇرلاردى
قىــز كىرىــپ، پۈتــۈن دوختــۇرلار داۋالاشــقا ئامالســىز قالغــان بىــر 
ئايــال بىمــار بارلىقىنــى، ئۇنىــڭ كېســىلىنى جىددىــي كــۆرۈپ قويمىســا 
بولمايدىغانلىقىنــى ئېيتتــى. ئەھمــەد دەرھــال بىمارنىــڭ يېنىغا كىردى. 

ــدى: ــداق دې ــاۋازدا مۇن ــە ئ ــلا زەيپان ــا قاراپ ــال ئۇنىڭغ ئاي

‐ مېنــى داۋالايمــەن دەپ ئــاۋارە بولمــاڭ! چۈنكــى، مېنىــڭ 
كېســىلىمنى ھېچكىــم داۋالىيالمايــدۇ. بــۇ كېســەل مېنىــڭ گۇناھلىرىــم 

تۈپەيلــى بولغــان. مېنىــڭ 
بــار  بــالام  ئۆگــەي  بىــر 
دادىســىنىڭ  ئىــدى. 
ۋەســىيىتىگە پــەرۋا قىلمــاي، 
ئۇنىڭغــا ياخشــى قارىمىدىم، 
ھەتتــا  دۈشــكەلىدىم 
ئۆيدىــن قوغــلاپ چىقىرىــپ، 
مىراســىدىنمۇ  دادىســىنىڭ 
ئۇنىــڭ  قىلدىــم.  مەھــرۇم 

ئىــزدەپ  شــۇنچە  ئۇنــى  مــەن  كېيىــن  ئىــدى.  ئەھمــەد  ئىســمى 
تاپالمىدىــم. ئوغلــۇم ئەھمــەد! ســەن زادى قەيــەردە؟ ئوغلــۇم ئەھمــەد! 
ســەن زادى قەيــەردە؟ كاشــكى مېنىــڭ ھالىمنــى بىلســەڭچۇ! مــەن ســاڭا 
ــم...  ــەي ئەھمەدى ــم. ھ ــان ئىدى ــاقلاپ قويغ ــىنى س ــڭ مىراس داداڭنى

ئەھمەدىــم... ھــەي 

  ئايــال شــۇنداق دېگىنىچــە توختىمــاي يىغلايتتــى. دوختۇر 
ئەھمــەد بــۇ گەپلەرنــى ئــاڭلاپ بىمــار ئايالنىــڭ ئۆزىنىــڭ ئۆگــەي 
ــۇرۇپ  ــاش ئېلىــپ ت ــدە ي ئانىســى ئىكەنلىكىنــى بىلىــپ كۆزىگــە لىققى

مۇنــداق دېــدى:

مــەن ســىزنىڭ ئاشــۇ ئۆگــەي ئوغلىڭىــز، رامىنىــڭ قېرىندىشــى 
ئەھمــەد بولىمــەن. ئالــلاھ گۇناھىڭىزنــى كەچۈرســۇن! ئەســلىدە مــەن 
ســىزدىن ئانامدىــن ئېرىشــەلمىگەن مېھىــر ـ شــەپقەتنى ئىزدىگــەن 
ئىدىــم، لېكىــن ســىز لەنىتــى شــەيتاننىڭ كەينىگــە كىردىڭىــز. خەيــر، 
ئۆتكــەن ئىشــقا ســالاۋات! ئالــلاھ ســىزگە رەھمــەت قىلســۇن! مــەن 

ــۇن! ــىزنى كەچۈرس ــۇ س ــۈردۈم، ئاللاھم ــىزنى كەچ س

 بــۇ چاغــدا ياندىكــى ئۆيــدە ئەھمەدنىــڭ دېگەنلىرىنى تىڭشــاپ 
تۇرۇۋاتقــان رامــى يۈگــۈرۈپ كەلــدى - دە، ئەھمەد بىلەن قۇچاقلىشــىپ 

كۆرۈشــكەندىن كېيىــن ئۇنىڭغا:

ــلاھ  ــن! ئال ــى كەچۈرگى ــىم، مېن ــن قېرىندىش ــى كەچۈرگى ‐ مېن
ســەن  قەســەمكى،  بىلــەن 
كەتكەندىــن  چىقىــپ  ئۆيدىــن 
ھېچقاچــان  ئائىلىمىــزدە  بېــرى 
باقمىــدى.  بولــۇپ  خۇشــاللىق 
ســېنى بىرقانچــە يىــل ئىزدەپمــۇ 
تاپالمىــدۇق.  ئەممــا  باقتــۇق، 
ئاللاھقــا شــۈكرىكى، مانــا ئەمــدى 

قېرىندىشــىم... كەچــۈر  مېنــى  كۆرۈشــتۇق. 

ــۇ  ــى تاكــى ئ ــڭ مېلىن ــدۇ: ﴿يېتىمنى ــداق دەي ــالا مۇن ــلاھ تائ ئال

ــۇلدا  ــق ئۇس ــەڭ پايدىلى ــا ئ ــەدەر ئۇنىڭغ ــە ق ــە يەتكەنگ بالاغەتك
تەســەررۇپ قىلىــڭلار، ئۆلچەمنى ۋە تارازىنــى توغرا قىلىڭلار، ھېچقانداق 
ئادەمنــى كۈچــى يەتمەيدىغــان ئىشــقا تەكلىــپ قىلمايمىــز. ســۆز قىلغان 
)ھۆكــۈم چىقارغــان ياكــى گۇۋاھلىــق بەرگــەن( چېغىــڭلاردا ئادىــل 
ــادەم(  ــەن ئ ــق بېرىلگ ــى گۇۋاھلى ــان ياك ــۈم چىقىرىلغ ــۇڭلار، )ھۆك بول
تۇغقىنىــڭلار بولغــان تەقدىردىمــۇ، ئاللاھقــا بېرىلگــەن ئەھدىگــە ۋاپــا 
قىلىــڭلار، ئىبــرەت ئېلىشــىڭلار ئۈچــۈن ئالــلاھ ســىلەرگە بــۇ ئىشــلارنى 

تەۋســىيە قىلىــدۇ﴾7. 

7( ئەنئام سۈرىسى، 152 – ئايەت.

يېتىملارنىڭ كاپالىتى جەننەتنىڭ بىشارىتى

قىرىــق ياشــلار چامىســىدا بىــر ئايــال بــار ئىــدى. نامــاز ۋە 
قۇرئــان ئوقۇشــقا بەكمــۇ ئامــراق، ناھايىتــى پائالىيەتچــان بولــۇپ، 
كىشــىلەرنىڭ زوقىنــى كەلتۈرەتتــى. ھــەر 
كۈنــى ئەتىگەنــدە تــۆت بالىســىنى مەكتەپكە 
ئاپىرىــپ، ئەكېلىــپ دېگەنــدەك بالىلارنىڭ 
بۆلەتتــى.  كۆڭــۈل  يېقىندىــن  ئوقۇشــىغا 
ھــەر كۈنــى چۈشــتە قۇياشــنىڭ قىزىــق 
ســاقلاپ  بالىلىرىنــى  ئاســتىدا  ھارارىتــى 
چۈشــكەندە  دەرســتىن  بالىــلار  تــۇرۇپ، 
ئۆيگــە قايتــۇرۇپ كېلەتتــى. ئــۆي بىلــەن مەكتەپنىــڭ ئارىلىقــى خېلىــلا 
ئــۇزاق بولــۇپ، ئايــال بالىلىرىنــى ئاســراپ، تــا ئۆيىگــە بارغۇچــە 

ئــۆزى  ســومكىلىرىنى  بالىلارنىــڭ 
ئۇلارغــا چۈشــلۈك  كۆتۈرۈۋالاتتــى. 
تامــاق يېگۈزگەندىــن كېيىــن، يەنە 
مەكتەپكــە ئاپىراتتــى. تاكى ســائەت 
تۆتكىچــە بالىلىرىنــى ســاقلىغاچ شــۇ 

ــى. ــان ئوقۇيتت ــەردە قۇرئ ي

 ئۇلارنىــڭ ئۆيــى مەكتەپتىــن 
ــە  ــى مەكتەپك ــەردە بالىلىرىن ــى كۈنل ــا، كېيىنك ــراق بولغاچق ــلا يى خېلى
ئاپتوبۇســتا ئاپىرىــپ، ئەكېلىدىغــان بولــدى. ئــۇ بــۇ ئىشــتىن ئەســلا ۋاز 
كەچمىــدى، زېرىكمىــدى. ئــۇ بالىلىرىنــى قەۋەتــلا ياخشــى كۆرەتتــى. 

شۇڭلاشــقا ئــۇ بــارا - بــارا پۈتــۈن مەكتەپتىكىلەرنىــڭ ياقتۇرۇشــىغا 
ۋە ئالقىشــىغا ئېرىشــتى. 

كىچىــك بالىســى داۋاملىــق ئانىســىنىڭمۇ دەرســكە قاتنىشىشــىنى 
يــەردە  كۆڭلىنــى  بالىســىنىڭ  ئايــال  تۇرۇۋالاتتــى.  قىلىــپ  تەلــەپ 

ئۈچــۈن،  قويماســلىق 
تۈۋىــدە  ئىشــىك  ســىنىپنىڭ 
ئوقۇغــاچ  قۇرئــان  ئولتــۇرۇپ، 
ئۇنىــڭ  ئاڭلايتتــى،  دەرس 
ئىلھــام  بالىلارغــا  ئىشــى  بــۇ 

تتــى. ە بېر

مۇدىرىنىــڭ  مەكتــەپ 
ــۇپ،  ــان بول ــە قارايدىغ ــان تەرەپك ــال ئولتۇرغ ــى ئاي ــخانا دېرىزىس ئىش
مۇدىــر ئۇنــى پــات - پــات كۆزىتىــپ تۇراتتــى. ئــۇ ئايالنىــڭ شــۇنچىۋالا 

ســەۋرچانلىقىدىن تەســىرلىنىپ، چەكســىز مەمنــۇن بولاتتــى.

چاغلاردىمــۇ  تۇرغــان  ســاقلاپ  بالىلىرىنــى  مەكتەپتــە  ئايــال 
ۋاقتىنــى بىھــۇدە ئۆتكۈزمــەي، داۋاملىــق قۇرئــان ئوقۇيتتــى؛ نامــاز ۋاقتى 
كەلســە، مەكتەپنىــڭ مەســچىتىگە كىرىــپ، ئايــال ئوقۇتقۇچىــلار بىلــەن 

ــاز ئوقۇيتتــى. ــۇپ نام جامائــەت بول

بىر كۈنى ئايالنى مەكتەپنىڭ مۇدىرى چاقىرىپ، ئۇنىڭغا: 

ــك  ــە نەمۇنىلى ــەپ بويىچ ــل مەكت ــۇ يى ــىزنى ب ــز س ‐ مەكتىپىمى
ــدى. ــدى، ‐ دې ــپ تاللى ــا قىلى ئان

ئايــال بۇنــداق بولۇشــىنى ئويلاپمــۇ باقمىغــان ئىــدى. شــۇڭا، ئــۇ 
بۇنىڭدىــن تولىمــۇ ھەيــران قالدى. 

‐ مەن... مەنمۇ؟...

‐ شــۇنداق، ســىز. ســىز شــەھىرىمىزدە ئــەڭ نەمۇنىلىــك ئايــال 
بولۇشــقا مۇناســىپ ئىكەنســىز.

بــۇ گەپنــى ئاڭلىغــان ئايالنىــڭ كۆزلىرىدىن ئىختىيارســىز ياشــلار 
تۆكۈلــدى. مۇدىــر ئۇنىــڭ يىغلىغانلىقىنــى كــۆرۈپ ئۇنىڭدىن:

‐ نېمىشــقا يىغلايســىز؟ بىزنىــڭ ســىزنى نەمۇنىلىــك ئايــال 
يــە؟ ‐ دېــدى. تاللىغىنىمىىزغــا خۇشــال بولمايۋاتامســىز  قىلىــپ 

‐ ئەلۋەتتــە خۇشــال بولــدۇم، بەلكــى خۇشــاللىقتىن ھوشــۇمدىن 
كېتەيــلا دەپ قالدىــم. لېكىــن، مــەن بــۇ بالىلارنىــڭ ئــۆز ئانىســى 

مــەن  شــۇڭا،  ئەمــەس. 
»نەمۇنىلىــك ئانــا« دېگەن 
نامغــا لايىــق ئەمەســمەن. 
ــلا  ــى بۇرۇن ــڭ ئانىس ئۇلارنى
مــەن  كەتكــەن.  ئۆلــۈپ 
ئۆگــەي  بالىلارنىــڭ  بــۇ 
ئــۆز  مېنىــڭ  ئانىســى. 
بىــراق،  يــوق.  پەرزەنتىــم 
بــۇ بالىــلار مېنىــڭ پەخرىم، 

پەرزەنتىــم، بارلىقىــم. مــەن ئۇلارنــى ئىنتايىــن ياخشــى كۆرىمــەن. ناۋادا 
ــى  ــى ياخش ــۇ بالىلارن ــى ب ــۇ، ئۇلارن ــان تەقدىردىم ــم بولغ ــۆز بالىلىرى ئ

ئىــدى. مۇمكىــن  كۆرەلمەســلىكىم  ياخشــى  كۆرگەنــدەك 

ئايال شــۇ گەپلەرنى قىلىۋېتىپ ياشــلىرىنى ســۈرتكەچ، بېشــىنى 
كۆتــۈرۈپ، مۇدىرغــا قــاراپ مۇنــداق دېدى: 

‐ مــەن راســتتىنلا نەمۇنىلىــك ئانــا بولۇشــقا لايىقمــۇ؟ مــەن 
ــە  ــە جەننەتت ــەن بىرگ ــالام بىل ــەر ئەلەيھىسس ــى پەيغەمب ــەت كۈن قىيام
بولۇشــنى ئــارزۇ قىلىمــەن. پەيغەمبــەر ئەلەيھىسســالام: »مــەن يېتىمنىڭ 
بېشــىنى ســىلىغۇچىلار بىلــەن جەننەتتــە مۇشــۇنداق يېقىــن بولىمىــز« 
دەپ، كۆرســەتكۈچ بارمىقــى بىلــەن ئوتتــۇرا بارمىقىنــى بىــر - بىرىگــە 

يېقىــن قىلىــپ كۆرســەتكەن ئىكــەن.

 بــۇ گەپلەرنــى ئاڭلىغــان مۇدىــر قۇلىقىغــا ئىشــىنەلمەيلا قالــدى. 
ئايالنىــڭ ســۆزلىرى بەكمــۇ تەســىرلىك ئىــدى. مۇدىرنىــڭ قەلبــى 

ــدا: ــان ھال ــۇ ھاياجانلانغ ــدى. ئ تىترى

ئايــال ئەمــەس، بەلكــى پەرىشــتە  ‐ ســىز ئادەتتىكــى بىــر 
دېــدى.  ‐ ئىكەنســىز، 

ــى  ــن كىمك ــال مۆمىنلەردى ــدۇ: ﴿ئاي ــداق دەي ــالا مۇن ــلاھ تائ ئال
)دۇنيــادا  ئەلۋەتتــە  ئۇنــى  بىــز  قىلىدىكــەن،  ئەمــەل  ياخشــى 
مۇۋەپپــەق  ئەمەللەرگــە  ياخشــى  ۋە  رىزىــق  ھــالال  قانائەتچانلىــق، 
ــۇ  ــان ئەمەلىدىنم ــە قىلغ ــا ئەلۋەتت ــىتىمىز. ئۇلارغ ــدان ياش ــپ( ئوب قىلى

بېرىمىــز﴾8.  ســاۋاب  ياخشــىراق 

8( نەھل سۈرىسى، 97 – ئايەت.

مەخپىي سەدىقە

ــەت  ــر ھۆكۈم ــۋادار بى ــى، تەق ــى ياخش ــتافا ناھايىت ــى مۇس ھاج
ــۇپ،  ــۇ بــۇ يىــل ئەللىــك ياشــقا كىرگــەن بول خىزمەتچىســى ئىــدى. ئ
ــىدى.  ــاي ياش ــن قورقم ــقا ھېچكىمدى ــن باش ــدە ئاللاھتى ــۈن ئۆمرى پۈت
ئادالەتپــەرۋەر بولــۇپ، داۋاملىــق راســت ســۆزلەيتتى، ھاجەتمەنلەرنىــڭ 
ــۇپ،  ــاق كۆڭــۈل بول ــەرد ھــەم ئ ــن م ــى. ئىنتايى ــى راۋا قىلاتت ھاجىتىن

ــى. ــۇرۇپ قالاتت ــى ياقت ــى ئۇن ــڭ ھەممىس ــەن - بىلگەنلەرنى كۆرگ

بىــر كۈنى قوشــنا كەنتتىكى دوســتلىرىدىن بىــرى ئۇنى قىزىنىڭ 
تەكلىــپ  مۇراســىمىغا  تــوي 
قىلــدى. ئــۇ كــەچ كىرگەنــدە 
ــدا  ــپ يول ــن قايتىۋېتى تويدى
ئاجىــز  لۈكچەكنىــڭ  بىــر 
بوينىنــى  بىچارىنىــڭ  بىــر 
پىچــاق  تــۇرۇپ،  ســىقىپ 
شــاھىت  تىقىۋاتقانلىقىغــا 
بــۇ  ۋە  قالــدى  بولــۇپ 
كۆرۈنۈشــنى ســۈرەتكە تارتىۋىلىــپ ســاقچىلارغا ئەھۋالنــى مەلــۇم قىلدى.

 ئەپسۇســكى، مەزكۇر لۈكچەك ســاقچى ئىدارىسىنىڭ باشلىقىنىڭ 
جىيەنــى ئىــدى. شــۇنىڭ بىلــەن ســاقچى باشــلىقى ئۇنىڭغــا تەھدىــت 

سېلىپ:

كۆرگۈلۈكۈڭنــى  يېنىۋالمىســاڭ،  گۇۋاھلىقىڭدىــن  ئەگــەر   ‐

دېــدى.  ‐ كۆرســىتىمەن، 

 بىــراق، ھەقىقەتپــەرۋەر مۇســتافا ئۇنىــڭ تەھدىتلىرىگــە پــەرۋا 
مەيدانىــدا  ئــۆز  قىلمــاي، 
ــى  ــۇرۇپ، گۇۋاھلىقىن ــڭ ت چى
بىرقانچــە  قايتۇرۇۋالمىــدى. 
كېيىــن  ئۆتكەندىــن  كــۈن 
تۇيۇقســىز ئۆيىگــە ســاقچىلار 
بېســىپ كىرىــپ، ئۇنــى مەلــۇم 
جىنايىتىگــە  ئوغرىلىــق  بىــر 
چېتىــپ قولغــا ئالــدى. بــۇ 

ئىشــنىڭ ھېلىقــى ســاقچى باشــلىقىنىڭ ئــۆچ ئېلىــش ئۈچــۈن ئويدۇرغان 
ســاختا جىنايــەت ئىكەنلىكــى ئېنىــق ئىــدى.

 بىرىنچــى كۈنــى ســاقچى باشــلىقى گۇندىپايغــا تاكــى جىيەنــى 
ھەققىدىكــى گۇۋاھلىقىنــى قايتۇرۇۋالغانغــا قــەدەر ئۇنىڭغــا ھېچقانــداق 
يېمــەك ـ ئىچمــەك بەرمەســلىكنى تاپىلىــدى. ئىككىنچــى كۈنــى مۇســتافا 
ئاچلىققــا چىدىغــان بولســىمۇ، 
چىدىيالمــاي  ئۇسســۇزلۇققا 
ئــۇ كامېــر ئىچىــدە  قالــدى. 
ــان  ــۇزلۇقتىن قىينىلىۋاتق ئۇسس
بىــر پەيتتــە نامەلــۇم بىــر قــول 
ســوغۇق  مــۇزدەك  ئۇنىڭغــا 
ســۇ ئۇزاتتــى. مۇســتاپا ســۇنى 
قولىغــا ئالــدى - دە، دەرھــال ئىچىــپ، ئىســتاكاننى قايتــۇرۇپ بــەردى. 
ــدەك  ــا!« دېگەن ــە تىنم ــى »ھېچكىمگ ــەن كىش ــپ كەلگ ــۇنى ئېلى س

ئېغىزىغــا ئىشــارەت قىلىــپ كۆزدىــن غايىــب بولــدى. بىــراق، 
ــدە  ــدى. ئەتىســى ئەتىگەن ــى ئېســىدە تۇتۇۋال ــڭ چىرايىن مۇســتاپا ئۇنى
ئــۇ  قالــدى.  كــۆرۈپ  ھاۋالىنىشــقا چىقىرىلغانــدا ھېلىقــى كىشــىنى 

ــدى. ــاي ئى ــلىدە گۇندىپ ئەس

ئۇنىڭدىــن  مۇســتافا   
نېمىشــقا خەتەرگــە تەۋەككــۈل 
ئۇسســۇلۇق  ئۆزىگــە  قىلىــپ، 
ســورىدى.  بەرگەنلىكىنــى 

گۇندىپــاي:

‐ سىز مېنى تونۇمايسىز. 
لېكىــن، مــەن ســىزنى تونۇيمــەن. بۇنىڭدىــن ئــون يىــل بــۇرۇن ســىز 
تەكشــۈرۈش  ئىشــلىرىنى  قۇرۇلۇشــى  ســەھىيە  مەھەللىگــە  بىزنىــڭ 
ئۈچــۈن كەلگــەن ئىدىڭىــز. دەل شــۇ چاغــدا بىزنىــڭ بىردىنبىــر كىرىــم 
ــدى.  ــان ئى ــۈپ قالغ ــز ئۆل ــېغىن كالىمى ــۇز س ــان يالغ ــز بولغ مەنبەيىمى
ــام چۇقــان - ســۈرەن ســېلىپ يىغــلاپ كەتتــى. ســىز  شــۇ چاغــدا ئان
ــز ۋە  ــە كىردىڭى ــال ئۆيىمىزگ ــاڭلاپ، دەرھ ــى ئ ــا ئاۋازىن ــڭ يىغ ئانامنى
ــۇل  ــېتىۋالغۇدەك پ ــر كالا س ــە بى ــن، بىزگ ــن كېيى ــى ئۇققاندى ئەھۋالن
ــى  ــىز بىزن ــز. س ــى بەردىڭى چېك
خىجالەتتــە قويماســلىق ئۈچــۈن، 
ئۆيىمىزگــە قايتــا كەلمىدىڭىــز. 
پۇلغــا  شــۇ  بەرگــەن  ســىز 
ســېتىۋالغان ســېغىن كالا بىلــەن 
ئەھۋالىمىــز  تۇرمــۇش  بىزنىــڭ 
ناھايىتــى ياخشــىلانغان ئىــدى.

بــۇ گەپلەرنــى ئاڭلىغــان مۇســتافا تەبەسســۇم قىلىــپ 
مۇنــداق دېــدى: پەيغەمبــەر ئەلەيھىسســالام ھەقىقەتــەن راســت ئېيتقــان 

ــەن: ئىك

ئوتىنــى  غــەزەپ  ئاللاھنىــڭ  ســەدىقە  قىلىنغــان  »مەخپىــي 
ئاقىۋەتلەردىــن ســاقلاپ  يامــان  ئۆچۈرىــدۇ، خەيــر - ســاخاۋەتلەر 

قالىــدۇ«.

ــەردى.  ــۈز ب ــش ي ــر ئى ــق بى ــران قالارلى ــۇ ھەي ــى تېخىم ئەتىس
ــي  ــاي مەركىزى ــى گۇندىپ ھېلىق
ئىدارىســىگە  بىخەتەرلىــك 
بېرىــپ ســاقچى باشــلىقىنىڭ 
تۆھمــەت  مۇســتاپاغا  ھاجــى 
ئۇنىــڭ  قىلغانلىقىنــى، 
ئەســلىدە بىگۇناھ ئىكەنلىكىنى 
بىلــەن  پاكىتــلار   - دەلىــل 

ــن  ــم ســاقچى باشــلىقى خىزمەتتى ــەن زالى ــدى. شــۇنىڭ بىل ــۇم قىل مەل
ھەيدىلىــپ، مۇۋاپىــق جــازا بېرىلــدى. ھاجى مۇســتاپا بولســا ئاقلىنىپ، 

بېرىلــدى. قويــۇپ 

ئالــلاھ تائــالا مۇنــداق دەيــدۇ: ﴿ئاللاھنىــڭ ئەھدىنــى ئەرزىمەس 
نەرســىگە ســېتىۋەتمەڭلار. ئەگــەر بىلســەڭلار، ئاللاھنىــڭ دەرگاھىدىكى 
ــۇر.  ــى دۇنيانىــڭ نەرســىلىرىدىن( ئارتۇقت ســاۋاب ســىلەر ئۈچــۈن )پان
)ئــى ئىنســانلار!( ســىلەرنىڭ ئىلكىڭلاردىكــى نەرســىلەر تۈگەيــدۇ، 
ئاللاھنىــڭ دەرگاھىدىكــى نېمەتلــەر تۈگىمەســتۇر. ســەۋر قىلغۇچىلارغــا 
ئەلۋەتتــە ئۇلارنىــڭ قىلغــان ئەمەلىدىنمــۇ ياخشــىراق ســاۋاب بېرىمىــز. 

ئــەر ـ ئايــال مۆمىنلەردىــن كىمكــى ياخشــى ئەمــەل قىلىدىكــەن، 
بىــز ئۇنــى ئەلۋەتتــە )دۇنيــادا قانائەتچانلىــق، ھــالال رىزىــق ۋە ياخشــى 
ئەمەللەرگــە مۇۋەپپــەق قىلىــپ( ئوبــدان ياشــىتىمىز. ئۇلارغــا ئەلۋەتتــە 

قىلغــان ئەمەلىدىنمــۇ ياخشــىراق ســاۋاب بېرىمىــز﴾9. 

9( نەھل سۈرىسى، 95‐97 – ئايەتلەر.

ئۆلۈمدىن قايتقان ئانا

ــەن  ــپ، نارەســىدە ئىككــى بالىســى بىل ــۈپ كېتى يولدىشــى ئۆل
تــۇل قالغــان ئامىنــە ئىســىملىك بىــر ئايــال بــار ئىــدى. ئامىنــە ئىككــى 
بالىســىنى بېقىــش ئۈچــۈن مەلــۇم بىــر دوختۇرخانىــدا سېســتىرا بولــۇپ 
ئىشــلىدى. ئــۇ بالىلىرىنــى ياخشــى مەكتەپلــەردە ئوقۇتــۇپ، ئىلغــار 
ســەۋىيەدە تەربىيەلەشــكە قولىدىــن كېلىشــىچە تىرىشــتى. چــوڭ ئوغلــى 
ئالىــي مەكتەپنــى پۈتتــۈردى. كىچىــك ئوغلــى بولســا ئالىــي مەكتەپنىــڭ 
ــڭ  ــدا بالىلىرىنى ــۇ جەريان ــە ب ــى. ئامىن ــدا ئوقۇۋاتاتت ئۈچىنچــى يىللىقى
كەلگۈســى ئىســتىقبالى ئۈچــۈن ئولتۇرۇۋاتقــان ئۆيىنــى گۆرۈگــە قويۇشــقا 
مەجبــۇر بولــدى. بىــراق، بــۇ گەپنــى ئۆيدىــن ئايرىلىــپ، باشــقا بىــر 
ــن باشــقا  ــان چــوڭ ئوغلىدى ــش ئۈچــۈن تەييارلىنىۋاتق شــەھەرگە چىقى

ھېچكىمگــە دېمىــدى.

چــوڭ ئوغۇل ناھايىتى 
ــەم  ــۋادار ھ ــق، تەق ئەخلاقلى
ۋاپــادار بــالا بولغــان ئىــدى. 
خاتىرجــەم  ئانىســىنى  ئــۇ 
چوقــۇم  ئۆينــى  قىلىــپ، 
ئالىدىغانلىقىنــى  قايتــۇرۇپ 
راۋان  يولىغــا  قىلىــپ  ۋەدە 
بولــدى. دەرۋەقــە، ئــۇ ناھايىتــى جاپالىــق ئىشــلەپ، ئىككــى يىلدىــن 
كېيىــن ئۆينــى قايتــۇرۇپ ئالــدى. ئامىنــە بــۇ ئۆينــى كىچىــك ئوغلىغــا 
ئېيتمايــلا، چــوڭ ئوغلىنىــڭ نامىــدا ئەنگــە ئالــدۇردى. بــۇ چاغــدا 

كىچىــك ئوغلــى ئالىــي مەكتەپنى پۈتتۈرۈپ، ئانىســىغا مەســلىھەتمۇ 
ســالماي تــوي قىلماقچــى بولۇۋاتاتتــى.

بــۇ مەزگىلــدە ئامىنــە قەنــت كېســىلىگە گىرىپتــار بولــۇپ، 
ــۇ  ــەن ئ ــۇنىڭ بىل ــدى. ش ــۇپ قال ــاج بول ــكە موھت ــدە كۈتۈنۈش ئالاھى
تاشــلاپ،  كەلگــەن خىزمىتىنــى  قىلىــپ  بېــرى  يىللاردىــن  ئــۇزۇن 

كىچىــك ئوغلــى ۋە كېلىنــى 
بىلــەن بىــر ئۆيــدە تــۇردى. 
ئايــال  ـ  ئــەر  بىــراق، 
ئانىســىنىڭ  ئىككىســى 
كۆتۈرەلمىــدى.  ئېغىرىنــى 
ــر  ــا بى ــى كون ــۇلار ئامىنەن ئ
ھۇجرىغــا يۆتكــەپ قويــدى. 
بىچــارە ئامىنــە بــۇ ئىشــتىن 

ــان بولســىمۇ،  ــۇ شــۇنچە يالۋۇرغ ــدى. ئ ــس قىل ــۇق ھې ــى خورل ناھايىت
ئوغلىــدا قىلچــە ئۆزگىرىــش بولمىــدى. ھەتتــا قوپاللىــق بىلــەن:

‐ ساڭا بۇنىڭدىن باشقا يەر يوق، ‐ دەپ سىلكىشلىدى.

 بىرقانچــە كۈندىــن كېيىــن قوشــنا ئايــال ئەھۋالنــى ئۇقــۇپ 
ئامىنەنىــڭ يېنىغــا كىــردى ۋە ئۇنــى ئــۆز ئۆيىگــە ئاچىقىــپ، ئالاھىــدە 
ــە ئۆتكەندىــن كېيىــن  ــر ھەپت ــۇزدى. بى ــدا ياتق ــر ھۇجرى بېزەلگــەن بى
قورقــۇپ،  قېلىشــتىن  ئاتاققــا  يامــان  مەھەللىــدە  ئوغــۇل  كىچىــك 
قوشنىســىغا تەھدىــت ســېلىپ، نــاۋادا ئانىســىنى قايتــۇرۇپ بەرمىســە، 
ــن  ــىنىڭ قولىدى ــى ۋە ئانىس ــى ئېيتت ــەرز قىلىدىغانلىقىن ــە ئ مەھكىمىگ
تارتقىنىچــە ئاچىقىــپ، ياشــانغانلار ساناتورىيەســىگە ئاپىرىــپ قويــدى.

ــۇل  ــك ئوغ ــىمۇ، كىچى ــەن بولس ــاي ئۆتك ــۈچ ئ ــن ئ ئارىدى
ــدى.  ــە كۆرۈشــۈپ باقمى ــۈز تۇران ــا ي ــدا، ي ــا تېلېفون ــەن ي ئانىســى بىل
ئانىســى تېلېفــون قىلســىمۇ جــاۋاب بەرمىــدى. شــۇنىڭ بىلــەن ئامىنــە 

بىلــەن  ئوغلــى  چــوڭ 
ئۇنىڭغــا  ئالاقىلىشــىپ، 
بولغــان ئىشــلارنى بىــر – 
ــەردى.  ــۆزلەپ ب ــەپ س بىرل
ئوغــۇل  چــوڭ  ۋاپــادار 
ئايغىچــە  ئــۈچ  ئۆزىنىــڭ 
 ، نلىقىنــى ىغا يد لما يتا قا
لېكىــن دوســتلىرىغا پــۇل 

ــە  ــىنى شــۇ ئۆيگ ــۆي ســېتىۋېلىپ، ئانىس ــر ئ ــپ، مەخســۇس بى ئەۋەتى
ئېيتتــى. قويىدىغانلىقىنــى  كۆچــۈرۈپ 

ئامىنــە چــوڭ ئوغلىدىــن بەكمــۇ رازى بولــۇپ، ئۇنىڭغــا كۆپتىــن ـ 
كــۆپ دۇئــا قىلــدى، كىچىــك ئوغلىغىمــۇ ئاللاھتىــن ھىدايــەت تىلىــدى. 
ئامىنــە چــوڭ ئوغلــى ســېتىۋالغان ئۆيگــە كۆچــۈپ كەلمەكچــى بولــۇپ، 

ياشــانغانلار ساناتورىيەســىدىن ئايرىلىــش ئالدىــدا مۇدىرغــا:

ــپ،  ــۇم كېلى ــك ئوغل ــاۋادا كىچى ــم، ن ــىزدىن ئۆتۈنىدىغىنى ‐ س
ــىڭىز، ‐  ــان بولس ــلا قويغ ــى دەپ ــۈپ كەتت ــا، ئۆل ــوراپ قالس ــى س مېن

ــدى. دې

شــۇنىڭدىن تارتىــپ كىچىــك ئوغــۇل ئانىســىغا تېلېفــون قىلغــان 
چاغلاردىمــۇ، ئانىســى قەتئىــي تېلېفوننــى ئالمىــدى. كۈنلەرنىــڭ بىرىدە 
ياشــانغانلار ساناتورىيەســىدىن ئۇنىڭغــا ئانىســىنىڭ ۋاپــات بولغانلىقــى 

ــۇل  ــك ئوغ ــان كىچى ــە يېتىۋاتق ــىنىڭ قەدرىگ ــدى. ئانىس ئۇقتۇرۇل
ئەمدىلىكتــە ئۆتمۈشــتىكى كۈنلەرنــى ئەســلەپ يىغلاشــقا باشــلىدى...

ئىككىيلــەن  ئــۇكا  ـ  ئــاكا   ...
ۋاقىتلىرىمىــزدا  كىچىــك 
بىزنىــڭ  قېتىــم  تــالاي  ئانىمىــز 
ــۆزى  قورســىقىمىزنى تويغــۇزۇپ، ئ
ئەمەســمىدى؟!  قالغــان  ئــاچ 
ــى  ــر جاپالارن ــى دەپ ئېغى بىزلەرن
ــم ئاغرىــپ  تارتىــپ، نەچچــە قېتى
يېتىــپ قالغــان ئەمەســمىدى؟!...

كىچىــك ئوغــۇل ئۇيــان ئويــلاپ – بۇيــان ئويلاپ ئاخىــر ئۆزىنىڭ 
تۇرمۇشــتىكى پۈتــۈن ئوڭۇشســىزلىقلىرى ۋە نامراتلىقىنىــڭ بىردىنبىــر 
ســەۋەبىنىڭ ئانىســىنى تاشــلاپ، خورلىغانلىقــى ئىكەنلىكىنــى تونــۇپ 

يەتتــى.

ــۆز  ــڭ ئ ــۇ ئۆينى ــلا، ب ــپ كېلىپ ــەپەردىن قايتى ــۇل س ــوڭ ئوغ چ
ــن  ــپ ئۆيدى ــى ئېلى ــىغا ئايالىن ــپ، ئۇكىس ــى ئېيتى ــدا ئىكەنلىكىن نامى
چىقىــپ كېتىشــنى ئېيتتــى. 
قىلغــان  ئوغــۇل  كىچىــك 
قاتتىــق  ئەتكەنلىرىگــە   –
پۇشــايمان قىلــدى. ئانىســىنى 
ــقا  ــلاپ چىقىرىش ــن قوغ ئۆيدى
ســەۋەبچى بولغــان ئايالىنــى 
قويۇۋەتمەكچــى بولــدى ـ يــۇ، 

بــۇ نىيىتىدىــن يانــدى. چۈنكــى، ئــۇ ھامىلىــدار ئىــدى. ئۇنىــڭ 
ئۈســتىگە ئۇمــۇ قىلغــان - ئەتكەنلىرىگــە پۇشــايمان قىلغــان بولــۇپ، 

قېيىنئانىســىغا قىلغىنىدىــن ئۆكۈنــۈپ يــاش تۆكەتتــى:

‐ نــاۋادا ئانىمىــز قايتىــپ كېلىدىغــان ئىــش بولســا، بىــر ئۆمــۈر 
خىزمىتىــدە بولغــان بولاتتىــم، ‐ دەيتتــى.

 چــوڭ ئوغــۇل ئىنىســى ۋە ئايالىنىــڭ ئۆزگىرىــپ، قىلمىشــلىرىغا 
ھەقىقەتەن پۇشــايمان قىلغانلىقىنى؛ بەش ۋاخ ناماز ئوقۇش ۋە قۇرئان 
ئوقــۇش قاتارلىــق دىنىــي ئىبادەتلەرنــى جايىــدا ئــادا قىلىۋاتقانلىقىنــى 
بىلگەندىــن كېيىــن، ئۇلارغــا ئانىســىنىڭ تېخــى ھايــات ئىكەنلىكىنــى 

ھەمــدە يېڭــى ســېتىۋالغان ئۆيــدە تۇرۇۋاتقانلىقىنــى ئېيتتــى.

كىچىــك ئوغــۇل ئانىســىنى كــۆرۈپ ناھايىتــى خۇشــال بولــدى ۋە 
يۈگــۈرۈپ بېرىــپ، قۇچاقــلاپ، پۇتلىرىغــا ســۆيمەكچى بولــدى. ئانىمــۇ 
كىچىــك ئوغلىدىكــى ئۆزگىرىشــلەرنى كــۆرۈپ بەكمــۇ خۇشــال بولــدى. 

كېلىنىمــۇ ناھايىتى خۇشــال 
بولغــان بولــۇپ، ئانىســىنى 
پېشانىســىگە  قۇچاقــلاپ، 

ســۆيۈپ قويــدى.

ئاللاھ تائــالا مۇنداق 
دەيــدۇ: ﴿پەرۋەردىگارىــڭ 
ــادەت  ــلا ئىب ــەت ئۆزىگى پەق

قىلىشــىڭلارنى ۋە ئاتــا ـ ئاناڭلارغــا ياخشــىلىق قىلىشــىڭلارنى تەۋســىيە 
قىلــدى. نــاۋادا ئۇلارنىــڭ بىــرى يــا ئىككىلىســى ســېنىڭ قول ئاســتىڭدا 
بولــۇپ، ياشــىنىپ قالســا، ئۇلارغــا ئوھــوي دېمىگىــن )يەنــى مالاللىقنــى 

ئۇلارنــى  قىلمىغىــن(،  ســۆزنىمۇ  شــۇنچىلىك  بىلدۈرىدىغــان 
دۈشــكەلىمىگىن، ئۇلارغــا ھۆرمــەت بىلەن يۇمشــاق ســۆز قىلغىــن. ئۇلارغا 
كامالــى مېھرىبانلىقتىــن ناھايىتــى كەمتــەر مۇئامىلىــدە بولغىــن ۋە: ئــى 
پەرۋەردىگارىــم! ئــۇلار مېنــى كىچىكلىكىمــدە تەربىيەلىگىنىــدەك، ئۇلارغــا 

مەرھەمــەت قىلغىــن، دېگىــن﴾10. 

10( ئىسرائ سۈرىسى، 23‐24 – ئايەتلەر.

ئۆزگىچە دەۋەت ئۇسۇلى

ھەمــزە نامــرات، ئەممــا ناھايىتــى قانائەتچــان، تەقــۋادار يىگىــت 
ــىمۇ،  ــەن بولس ــك پۈتتۈرگ ــىتېتىنى لاياقەتلى ــەر ئۇنىۋېرس ــدى. ئەزھ ئى
مەلــۇم بىرەيلەننىــڭ تاكسىســىنى ھەيــدەپ، كىراكەشــلىك قىلىــپ 

ــى.  ــك قىلاتت تىرىكچىلى

ئۇنىــڭ ئىســلامغا بولغــان مۇھەببىتــى ھەقىقەتــەن كۈچلــۈك 
بولغاچقــا، تاكســىچىلىق قىلىــش بىلــەن بىرگــە بارغانلىكــى يــەردە 
باشــقىلارنى ئىســلامغا دەۋەت قىلىــش ئۈچــۈن مۇنــداق بىــر چــارە ئويلاپ 
تاپتــى: ئــۇ غوجايىندىــن ماشىنىســىنى ھەر كۈنى ئىشــتىن چۈشــكەندىن 
كېيىــن تــۆت ســائەت نورمــال باھانىــڭ يېرىمىغــا ئىجــارە بېرىشــىنى ۋە 
بــۇ تــۆت ســائەت جەريانىــدا ماشــىنىنىڭ كەينــى تەرەپتىكــى ئىشــىكنىڭ 
ــلاپ  ــى چاپ ــۇ خەتلەرن ــپ مۇن ئەينىكىگــە ئەرەبچــە ۋە ئىنگلىزچــە قىلى

مېڭىشــقا رۇخســەت قىلىشــىنى ئۆتۈنــدى:

»ئەگەر ســىز ئىســلامنى چۈشــىنەي دېســىڭىز، پەقەت قولىڭىزنى 
كۆتــۈرۈپ، مېنى توختاتســىڭىزلا بولىدۇ«.

غوجايىنمــۇ بــۇ تەكلىپكــە قوشــۇلدى. ھەمــزە تۇنجــى كۈنــى 
ماشــىنا ھەيدەۋاتقانــدا، چەتئەللىــك بىــر يىگىــت ئۇنــى توســتى. 

ــدى.  ــار ئى ــز ب ــر قى ــدا بى ــڭ يېنى يىگىتنى

 ‐ مــەن ئىســلامنى تېخىمــۇ چوڭقــۇرراق چۈشىنىشــنى خالايمــەن، 
‐ دېــدى يىگىــت ماشــىنىغا چىقىپــلا.

ھەمــزە ئۇنىڭغــا تەبەسســۇم قىلىــپ قارشــى ئالىدىغانلىقىنــى 

بىلــدۈردى ۋە ماشــىنىنىڭ كەينــى قاپقىقىنــى ئاچتــى. بــۇ يــەر تۆت 
بۆلەككــە ئايرىلغــان بولــۇپ، ھەربىــر بۆلىكىدە ئىســلامغا مۇناســىۋەتلىك 
كىتابــلار ۋە ئــۈن ـ ســىن لېنتىلىــرى بــار ئىــدى. ھەمــزە ئۇنىڭغــا ئــۆز 
تىلىدىكــى ئــۈن ـ ســىن بۇيۇملىــرى ۋە كىتابلاردىــن بىر نۇســخا بەردى.

ئــۇ يولــدا كېتىۋاتقانــدا، يەنــە ئانىســىنى يېتىلــەپ ماڭغــان بىــر 
يــاش ماشــىنىنى توســۇپ قالــدى. ئۇنىــڭ ئانىســى كېســەل ئازابىدىــن 
ۋايجانــلاپ مېڭىۋاتاتتــى. ھەمــزە دەرھــال ماشــىنىدىن چۈشــۈپ، ئوغلىغــا 
دوختۇرخانىغــا  ۋە  ئولتۇرغــۇزدى  ماشىنىســىغا  ئۇنــى  ياردەملىشــىپ 
ئېلىــپ بــاردى. ئــۇلار دوختۇرخانىنىــڭ ئالدىغــا كەلگەنــدە دەرۋازىــۋەن 
ماشــىنىنىڭ ئىچىگــە كىرىشــكە بولمايدىغانلىقىنــى، بىرەيلــەن كىرىــپ، 
چاقلىــق ئورۇندۇقتىــن بىرنــى ئېلىــپ چىقســا بولىدىغانلىقىنــى ئېيتتــى. 
ئوغــۇل ماشــىنىدىن ئالدىراپــلا چۈشــۈپ، ئانىســى ئۈچــۈن چاقلىــق 
ئورۇنــدۇق ئېلىــپ چىقىــش ئۈچــۈن يۈگــۈرۈپ كېتىــپ قالــدى. ھەمــزە 
كېســەل ئازابىدىــن ئىڭراۋاتقــان ئايالنــى گەپكــە ســالدى. ئايالنىــڭ 
ــڭ  ــاراپ ئەجىلىنى ــا ق ــزە ئۇنىڭغ ــۇپ، ھەم ــر بول ــۇ ئېغى ــى تولىم ئەھۋال
ناھايىتــى يېقىنــلاپ قالغانلىقىنــى ھېــس قىلــدى ۋە مۇنــداق دېــدى:

 ‐ ســىز ھازىــر مېنىــڭ دېگەنلىرىمنــى تەكــرارلاڭ: »ئاللاھتىــن 
باشــقا ھەقىقىــي ئىــلاھ يوقلۇقىغــا ۋە مۇھەممــەد ئەلەيھىسســالامنىڭ 
گۇۋاھلىــق  ئىكەنلىكىگــە  پەيغەمبىــرى  ۋە  بەندىســى  ئاللاھنىــڭ 

بېرىمــەن«.

 ئايــال ھەمزىگــە ئەگىشــىپ بــۇ ســۆزلەرنى تەكرارلىــدى ۋە 
ــەن  ــا بىل ــۇ دۇني ــى ب ــان پېت ــۇم قىلغ ــە، تەبەسس ــە قارىغىنىچ ھەمزىگ

خوشلاشــتى.

ــۈكرىلەر  ــا ش ــۇپ: »ئاللاھق ــال بول ــى خۇش ــزە ناھايىت ھەم
ــەن  ــال ئىككــى شــاھادەتنى ئېيتىــپ، ئىســلام بىل ــۇ ئاي بولســۇنكى، ب

ــدى. ــى« دې ــن كەتت دۇنيادى

 ئانىســى جــان ئۈزگەندىــن كېيىــن ئورۇندۇقنــى كۆتــۈرۈپ 
كەلگــەن ئوغــۇل بــۇ مەنزىرىنــى كــۆرۈپ، كۆڭلــى ناھايىتــى يېرىــم 

بولــدى. ھەمــزە ئۇنىــڭ قولىنــى چىــڭ ســىقىپ تــۇرۇپ:

‐ ئۆلمەســلىك ئاللاھقــا خاســتۇر، قېرىندىشــىم! ئانىڭىــز ۋاپــات 
بولــدى. بىــراق، ســىزگە بىــر خــۇش خەۋىرىــم بــار. ئانىڭىزغــا ئىككــى 
ــىنى  ــاھادەت كەلىمىس ــى ش ــۇ ئىكك ــم، ئ ــەن ئىدى ــاھادەتنى ئۆگەتك ش

ناھايىتــى راۋان تەلەپپــۇزدا ئېيتىــپ ۋاپــات بولــدى، ‐ دېــدى.

ــر  ــە بى ــدى – دە، يۈزىگ ــەن قارى ــەزەپ بىل ــە غ ــۇل ھەمزىگ ئوغ
ــدى: ــداق دې كاچــات ســېلىپ مۇن

‐ ســەن نېمىشــقا بۇنــداق قىلىســەن؟ ئانــام بىــر خىرىســتىيان، 
ــام 40  ــق ئۆتكۈزۈپســەن. ئان ــۇ خىرىســتىيان. ســەن چــوڭ خاتالى مەنم
يىلدىــن بېــرى مۇســۇلمان بولۇشــنى ئــارزۇ قىلىــپ كەلگــەن بولســىمۇ، 
مــەن ئۇنــى ئارزۇســىغا يەتكىلــى قويمىغــان ئىدىــم. ئۇنىــڭ بــۇ ئارزۇســى 

ئاخىــر ئەمەلگــە ئېشــىپتۇ ئەمەســمۇ؟! ھــەي ئېســىت...

ھەمــزە ئەتىســى ئــۇ ئايالنىــڭ كەچمىشــى ھەققىــدە ئىزدەنــدى ۋە 
ئۇنىڭ ئىسلام دىنىنى چوڭقۇر چۈشىنىش ئۈچۈن كۆپ تىرىشچانلىقلارنى 
ــى، ئىســلامنىڭ  ــە باســقۇچنى بېســىپ بولغانلىقىن كۆرســىتىپ بىرقانچ
ــات  ــلامىي ھاي ــۇپ، ئىس ــل بول ــۇق قايى ــە تول ــن ئىكەنلىكىگ ــەق دى ھ
ــەلدىن  ــا كېس ــى ھەتت ــارزۇ قىلىدىغانلىقىن ــۇ ئ ــنى بەكم ــە ياشاش بويىچ
ــۇق -  ــى ئوچ ــۇلمان ئىكەنلىكىن ــي مۇس ــڭ ھەقىقى ــاقايغاندا ئۆزىنى س

ئاشــكارا ئېــلان قىلىشــقا بــەل باغلىغانلىقىنــى بىلىــپ بەكمــۇ 
خۇشــال بولــدى.

ئالــلاھ تائــالا مۇنــداق دەيــدۇ: ﴿ئــەر ـ ئاياللاردىــن مۆمىــن بولــۇپ 
تــۇرۇپ ســالىھ ئەمەللەرنــى قىلغانــلار جەننەتكــە داخىــل بولىــدۇ، ئۇلارغا 
قىلچــە زۇلــۇم قىلىنمايــدۇ )يەنــى ئۇلارنىــڭ قىلغــان ئەمەللىرىنىــڭ 
ســاۋابى قىلچــە كېمەيتىۋېتىلمەيــدۇ(. ســالىھ ئەمەللەرنــى قىلغــان ھالــدا 
ــى ئاللاھنىــڭ ئەمرىگــە بويســۇنۇپ،  ــا تاپشــۇرغان )يەن ــى ئاللاھق ئۆزىن
دىنلاردىــن  باتىــل  قىلغــان(،  ئۈچۈنــلا  ئالــلاھ  خالىــس  ئەمەلىنــى 
بۇرالغــان ھالــدا ئىبراھىمنىــڭ دىنىغــا ئەگەشــكەن كىشــىدىن )دىنىــي 
جەھەتتــە( ياخشــىراق ئــادەم بارمــۇ؟ ئالــلاھ ئىبراھىمنــى دوســت تۇتتــى. 
ئاســمانلاردىكى ۋە زېمىندىكــى شــەيئىلەرنىڭ ھەممىســى ئاللاھنىڭــدۇر 
مەخلۇقاتلىرىــدۇر(.  بەندىلىرىــدۇر،  مۈلكىــدۇر،  ئاللاھنىــڭ  )يەنــى 

ئالــلاھ ھەممــە نەرســىنى تولــۇق بىلگۈچىــدۇر﴾11. 

11( نىسائ سۈرىسى، 126 – ئايەت.

ئۆز قىزىدىن ۋاز كەچكەن پويىز خادىمى

ــر  ــۋادار بى ــق، تەق ــى ئەخلاقلى ــرات بولســىمۇ، ناھايىت ــۆزى نام ئ
خادىــم بــار ئىــدى. ئــۇ پويىــز لىنىيەســىنى باشــقۇرۇش ۋەزىپىســى 
قاتتىــق  بولــۇپ،  پىششــىق  ئىنتايىــن  كەســپىگە  ئــۆز  ئۆتەيتتــى. 
ئېھتىياتچانلىــق ۋە ئامانەتچانلىــق بىلــەن خىزمــەت قىلاتتــى. چۈنكــى، 
ئــۇ ئازراقــلا بىخەســتىلىك قىلىــپ قويســا، بەزىــدە ئىككــى پويىــز 
ــپ  ــىلەر كېلى ــر ھادىس ــەن ئېغى ــپ، كۈتۈلمىگ ــارا سوقۇشــۇپ كېتى ئۆزئ
ــدۈز  ــە - كۈن ــۇ كېچ ــۈن، ئ ــۇنىڭ ئۈچ ــدى. ش ــن ئى ــى مۇمكى چىقىش
خىزمىتىنــى ئــەڭ ياخشــى شــەكىلدە قىلىشــقا تىرىشــاتتى. ئــۇ پەيغەمبــەر 
ئەلەيھىسســالامنىڭ مۇنــۇ ھەدىســىگە ئەمــەل قىلىشــقا بەكمــۇ ئەھمىيــەت 

ــى: بىرەتت

قىلغانــدا  ئىــش  ســىلەرنىڭ  تائــالا  ئالــلاھ  »ھەقىقەتــەن 
شــەكىلدە  ياخشــى  ئــەڭ 
ياخشــى  قىلىشــىڭلارنى 

كۆرىــدۇ«.

ئۇنىــڭ ئۆيــى پويىــز 
ئالمىشــىدىغان  لىنىيەســى 
كىلەتتــى.  توغــرا  يەرگــە 
ئــۇ  بىرىــدە  كۈنلەرنىــڭ 
بامــدات نامىزىدىــن قايتىــپ 

كىرىــپ ئايالىنىــڭ ئاغرىــپ قالغانلىقىنــى كــۆردى. بىــراق، ئۇنىــڭ 
ئايالىنــى دوختۇرخانىغــا ئاپارغــۇدەك پۇلــى يــوق ئىــدى. شــۇنىڭ 

بىلــەن ئــەر ئايالىغــا ئاغرىــق توختىتىــش دورىســى ئىچكــۈزدى ۋە 
شــىپا ئايەتلىرىنــى ئوقــۇپ، كېســىلىگە شــىپالىق تىلــەپ ئاللاھقــا دۇئــا 

قىلــدى.

ئۇلارنىــڭ بىــر ئوغــۇل، بىــر قىــز ئىككــى پەرزەنتــى بــار بولــۇپ، 
ئانىســىغا يــۈك بولــۇپ قالماســلىقى ئۈچــۈن ئۇلارغــا ئــۆزى كۆڭــۈل 
بۆلەتتــى، ئوغلــى يادلىغــان ئايەتلەرنــى تىڭشــاپ بېرەتتــى ۋە ئۇلارغــا 
ــى  ــق ھېكايىلەرن قىزىقارلى

ــى. ســۆزلەپ بېرەتت

ئــۇ  كۈنــى  بىــر 
ناشــتىلىق  بالىلارغــا 
قىــزى  تەييارلاۋاتقانــدا 
ــۈر  مۈشــۈكنى قوغــلاپ تۆم
قالــدى.  چىقىــپ  يولغــا 
دەل شــۇ چاغــدا بىر پويىز 
ئۇچقانــدەك تېــز ســۈرئەتتە كېلىۋاتاتتــى. بۇنــى كۆرگــەن دادا قىزىنــى 
ــر  ــن بى ــۇ قىيى ــت يېتىشــمەيتتى. ئ ــۋالاي دېســىمۇ، ۋاقى ــن تارتى يولدى
تاللاشــقا دۇچ كېلىــپ، پويىزنىــڭ لىنىيــە ئالماشــتۇرۇش كۇنۇپكىســىنى 
قايســى تەرەپكــە بېسىشــنى بىلەلمەيــلا قالــدى. پويىــز لىنىيەســىنى يەنە 
ــۇپ قالاتتــى، لېكىــن قارشــى  ــر يولغــا بۇراپــلا قويســا، قىــزى قۇتۇل بى
ــەن سوقۇشــۇپ، نەچچــە يۈزلىگــەن  ــز بىل ــان پويى ــن كېلىدىغ تەرەپتى
ــۆز لىنىيەســىدە  ــۈپ كېتىشــى مۇمكىــن ئىــدى. پويىزنــى ئ ئادەملــەر ئۆل
قويســا، قىــزى كــۆز ئالدىــدا ئېچىنىشــلىق ھالــدا ئۆلــۈپ كېتەتتــى. ئــۇ 
ئاخىــر كۆزلىرىدىــن ياشــلار تارامــلاپ قۇيۇلغــان ھالــدا، ئــۆز قىزىنىــڭ 
ــش  ــدۇرۇپ قېلى ــى قۇتۇل ــەن جانن ــە يۈزلىگ ــە نەچچ ــى بەدىلىگ ئۆلۈم

ئۈچــۈن كۆزىنــى يۇمۇپــلا كۇنۇپكىنــى باســتى. كۆزنــى يۇمــۇپ 
ــز ئاســتىدا  ــى ســۈردى. پويى ــق خىياللارن – ئاچقۇچــە ئاجايىــپ ئازابلى
ئېزىلىــپ كەتكــەن قىزىنىــڭ جەســىتىنى كۆرۈشــنى خالىمــاي، كۆزىنــى 
يۇمۇۋالــدى. پويىــز ئۆتــۈپ كەتكەنــدە ئاســتا كۆزىنــى ئېچىــپ ئەتراپقــا 
قارىــدى. ئويلىمىغــان يەردىــن قىــزى كــۆز ئالدىــدا ســاق - ســالامەت 
تۇراتتــى. ئــۇ قىزىنــى قۇچاقلىغىنىچــە خۇشــاللىقتىن يىغــلاپ كەتتــى.

پويىــز  قىزىــم   
ســاق  قانــداق  ئاســتىدىن 
چىققانــدۇ؟ بــۇ مۆجىــزە قانداق 

بەرگەنــدۇ؟  يــۈز 

ئەســلىدە پويىــز ئېلىپ 
شــامال  كۈچلــۈك  كەلگــەن 
ــان  رېلىســقا يېقىنلىشــىپ قالغ
كەينىگــە  قىزنــى  كىچىــك 

ئۆرۈۋەتكــەن بولــۇپ، قىــز ئىككــى رېلىــس ئارىلىقىدىكــى بــوش يەرگــە 
قاڭقىــپ چۈشــۈپ ســاق قالغــان ئىكــەن. ئــۇلار شــۇنداق تۇرغــان پەيتتــە 
ئاغرىــپ ياتقــان ئايالــى قانداقتــۇر بىــر خەتەرنــى كۆڭلــى تۇيغانــدەك، 
ئىــدى.  كەلگــەن  يۈگــۈرۈپ  پېتــى  يىغلىغــان  يېنىغــا  ئۇلارنىــڭ 
ــا  ــپ دۇئ ــا شــۈكۈر قىلى ــى بولســا سىڭلىســىنىڭ ســاق قالغانلىقىغ ئوغل
ــۇ نېمىتىگــە شــۈكرى قىلىــپ بېشــىنى  ــى. دادا ئاللاھنىــڭ ب قىلىۋاتاتت
ســەجدىگە قويــدى. كۆزنــى يۇمــۇپ - ئاچقۇچــە يــۈز بەرگــەن بــۇ 
ئىشــتىن خــەۋەر تاپقــان كىشــىلەر ئۇنىڭدىــن ناھايىتــى مەمنــۇن بولــدى 
ۋە ئــۆز قىزىنىــڭ جېنــى بەدىلىگــە مىڭلىغــان جاننــى ســاقلاپ قېلىــش 
يولىنــى تاللىغــان بــۇ ئالىيجانــاپ كىشــىنى تەقدىرلەشــتى. ھۆكۈمەتمــۇ 

ئۇنىــڭ بــۇ مىسلىســىز پىداكارلىقىغــا ئاپىرىــن ئوقــۇپ، ئۇنــى 
ئالاھىــدە تارتۇقلىــدى، يۇقىــرى خىزمــەت ۋە يۇقىــرى مائــاش بــەردى. 
ــڭ تۇرمۇشــى ياخشــىلىنىپ خۇشــال - خــۇرام  ــەن ئۇلارنى شــۇنىڭ بىل

ــىدى.  ياش

ئالــلاھ تائــالا مۇنــداق دەيــدۇ: ﴿كىمكى ئاللاھتىــن قورقىدىكەن، 
ــى بېرىــدۇ، ئويلىمىغــان يەردىــن رىزىــق  ئالــلاھ ئۇنىڭغــا چىقىــش يول
بېرىــدۇ. كىمكــى ئاللاھقــا تەۋەككــۈل قىلســا، ئالــلاھ ئۇنىڭغــا كۇپايــە 
قىلىدۇ، ئاللاھ ئىشــىنى چوقۇم ۋايىغا يەتكۈزۈپ ئىشــقا ئاشــۇرغۇچىدۇر، 
ئالــلاھ ھەقىقەتــەن ھــەر نەرســە ئۈچــۈن مۇئەييــەن مىقــدار، مۇئەييــەن 

ۋاقىــت بەلگىلىــدى﴾12. 

12( تالاق سۈرىسى، 3 – ئايەت.

ئوغلۇم، ئىشىڭنى ئاللاھقا تاپشۇرغىن!

ــى  ــان ناھايىت ــە ئوقۇۋاتق ــي مەكتەپت ــلاھ ئىســىملىك، ئالى ئابدۇل
تىرىشــچان بىــر يىگىــت بــار ئىــدى. ئاتــا ـ ئانىســى نامــرات بولســىمۇ، 
ئــۆزى تولىمــۇ قانائەتچــان، تەقــۋادار بولــۇپ، دادىســى مەھمــۇد مەھەللە 

مەســچىتىنىڭ مۇئەززىنــى ئىــدى.

مەھمــۇد ئوغلىنــى تەربىيەلەشــكە بەكمــۇ ئەھمىيــەت بەرگەچكــە، 
ــەن  ــەلا نەتىجــە بىل ــق كەســپىدە ئ ــە ئىنژېنېرلى ــي مەكتەپت ــى ئالى ئوغل
ئوقــۇدى. ئــۇ ئوقۇش جەريانىدا يۇقىرى ئىقتىدارلىق ھاۋا ساپلاشــتۇرۇش 
كۆرســەتتى.  ئوقۇتقۇچىســىغا  ئۇنــى  قىلىــپ،  ئىجــاد  ئۈسكۈنىســى 

ئابدۇللاھنــى  ئوقۇتقۇچىســى 
كــۆپ ماختىغاندىــن كېيىــن، 
كەشــپىياتىنى  ئۇنىــڭ 
ئورۇنلارغــا  مۇناســىۋەتلىك 
تاپشــۇرۇپ، كــۆپ مىقــداردا 
ئېلىــپ  مۇكاپــات  ماددىــي 
بېرىدىغانلىقىنــى ۋەدە قىلدى 
ھەمــدە ئۇنــى ياۋروپادىكــى 

ئېيتتــى. ئوقۇتىدىغانلىقىنــى  ئاپىرىــپ  مەكتەپلەرگــە  ئىلغــار 

ئابدۇلــلاھ  كېيىــن  ئۆتكەندىــن  ئــاي  بىــر  تەخمىنــەن 
ئەنگــە  نامىــدا  ئــۆز  كەشــپىياتىنى  مەزكــۇر  ئوقۇتقۇچىســىنىڭ 
ئابدۇلــلاھ  كەتتــى.  چۆچــۈپ  بىلىــپ،  ئالدۇرۇۋالغانلىقىنــى 
ئوقۇتقۇچىســىغا نېمىشــقا شــۇنداق قىلغانلىقــى توغرۇلــۇق مالامــەت 

ــى  ــپ، ئۇن ــق غەزەپلىنى ــا قاتتى ــى ئۇنىڭغ ــدا، ئوقۇتقۇچىس قىلغان
دەرھــال مەكتەپتىــن قوغــلاپ چىقــاردى، يەنــە ئۇنــى ئوقــۇش پۈتتۈرۈش 
ئىمتىھانىغــا قاتنىشــىش ھوقۇقىدىــن مەھــرۇم قىلىــپ تامغــا بېســىۋەتتى.

ــەت  ــاپ، لەن ــىنى قارغ ــلاھ ئوقۇتقۇچىس ــان ئابدۇل ــىز قالغ چارىس
ئۆتمــەي  ئــۇزۇن  ئوقــۇدى. 
ئائىلىســىدە  ئوقۇتقۇچىغــا 
مۇســىبەتلەر  تــالاي  بىــر 
كەلــدى. لېكىــن، ئابدۇلــلاھ 
ــان  ــى بىلمەيدىغ ــۇ ئەھۋالن ب
ئوقۇتقۇچىســىدىن  بولــۇپ، 
ئۈچــۈن  ئېلىــش  ئــۆچ 
قولىدىــن كەلگــەن بارلىــق 

كەلــدى. قارارىغــا  ســېلىش  ئىشــقا  ۋاســىتىلەرنى 

ئابدۇلــلاھ بىــر كۈنــى ئوقۇتقۇچىســىنىڭ ماشىنىســىدىن قــول 
كومپيۇتېرىنــى ئوغرىلىۋالــدى. كومپيۇتېــردا ئوقۇتقۇچىســىنىڭ ئــون 
نەچچــە يىللاردىــن بېــرى تەييارلىغــان ماقالىلىــرى، يازغــان كىتابلىــرى 
ۋە ئىلمىــي تەتقىقاتلىرىنىــڭ ئېلېكتىرونلــۇق نۇســخىلىرى بــار ئىــدى. ئۇ 
يەنــە ئوقۇتقۇچىســىنىڭ ئۆيىگــە كىرىــپ، كۆتۈرەلەيدىغانلىكــى قىممــەت 
ئېلىــپ  نەرســىلىرىنى  باھالىــق 
چىقىــپ كەتمەكچــى بولــدى. بىــراق، 
ئابدۇلــلاھ ئۆيــدە ئورنىدىــن تۇرالمــاس 
بولــۇپ قالغــان ئىككــى مېيىــپ بالىنى 
كــۆردى.  قىزنــى  بىــر  بېقىۋاتقــان 
ئىككــى بــالا بىلــەن ھېلىقــى قىــز 



تهسىرلىك ھېكايىلهر 4

65

ئابدۇللاھنىــڭ ئۆزىگــە زىيــان يەتكۈزمەســلىكى ئۈچــۈن يىغــلاپ، 
يالــۋۇرۇپ قولىدىكــى شــاكىلاتلارنى ئۇنىڭغــا تەڭلەۋاتاتتــى. بۇنــى 

كۆرگــەن ئابدۇلــلاھ ئۇلارغــا ئىــچ 
ئاغرىتىــپ، ئۆيدىــن ھېچنېمــە 
ئالمــاي چىقىــپ كەتتــى. ئۇ يەنە 
ئايالىنىــڭ  ئوقۇتقۇچىســىنىڭ 
فوتــو  بىــر  ماشىنىســىدىن 
ــن،  ــدى. لېكى ــى ئوغرىلى ئاپپارات
ــۇ  ــۈرەتلەردىن ئ ــى س ئاپپاراتتىك

ئايالنىــڭ راك كېســىلى ئىكەنلىكىنــى، بــۇ كامېــرا ئارقىلىــق ئۆزىنــى پات 
ــرە  ــپ ئىككــى بالىســى ئۈچــۈن خاتى ــپ، مېيى ــات رەســىمگە تارتى - پ
قالــدۇرۇپ قويماقچــى بولۇۋاتقانلىقىنــى بىلىــپ ئاپپاراتنــى ئــۆز جايىغــا 

ــدى. ــۇپ قوي قوي

ئابدۇلــلاھ ئۆزىگــە بولغان 
ئۇۋالچىلىقلاردىــن كۆڭلــى يېرىــم 
پېتــى  يىغلىغــان  بولــۇپ، 
ــدى ۋە  ــا كەل ــىنىڭ يېنىغ دادىس
ئۇنىڭغــا بولغــان ئىشــلارنى بىــر 
بــەردى.  ســۆزلەپ  بىرلــەپ   -
ــڭ  ــان - ئەتكەنلىرىنى ــڭ ئوقۇتقۇچىســىغا قىلغ ــان دادا ئوغلىنى مېھرىب
پەيغەمبــەر  ئەيىبلــەپ،  ئۇنــى  ئېيتىــپ  بولمىغانلىقىنــى  توغــرا 

ئەلەيھىسســالامنىڭ مۇنــۇ ھەدىســىنى ســۆزلەپ بــەردى:

»كىمكــى ئاچچىقىنــى يۇتىدىكــەن، ئالــلاھ ئۇنىــڭ ئەيىبلىرىنــى 
ياپىــدۇ، خالىســا ئاچچىقىنــى چىقىرىۋېلىشــقا كۈچــى يېتىدىغــان 

ئالــلاھ  قەلبىنــى  كىشــىنىڭ  يۇتالىغــان  ئاچچىقىنــى  تــۇرۇپ، 
قىيامــەت كۈنىنىــڭ ئۈمىدۋارلىقىغــا تولدۇرىــدۇ«.

دادا ئوغلىغــا ئوقۇتقۇچىســىنى كەچۈرۈۋېتىشــىنى، ئۇنىڭدىــن 
ھېلىقــى  ئوغرىلىۋالغــان 
قايتــۇرۇپ  كومپيۇتېرىنىمــۇ 
بېرىشــىنى ۋە بــۇ ئىشــنى ئاللاھقا 
تاپشۇرۇشــىنى ئېيتتــى. شــۇنىڭ 
بىلەن يىگىت ئوقۇتقۇچىســىنىڭ 
ئۇنىڭدىــن  بېرىــپ  ئۆيىگــە 
كەچــۈرۈم ســوراپ، كومپيۇتېرىنى 

بــەردى. قايتــۇرۇپ 

ناھايىتــى  يىگىتنىــڭ  ئايالــى  ئۇنىــڭ  ۋە  ئوقۇتقۇچىســى 
ئەدەپلىــك، مېھرىبــان، ئــاق كۆڭــۈل ئىكەنلىكىدىــن تەســىرلىنىپ، 
ــن  ــى قارارىدى ــدە ئۆزىنىــڭ بۇرۇنق ــدۈردى ھەم ــا تەشــەككۈر بىل ئۇنىڭغ
يانغانلىقىنــى، ئۇنىڭغــا قايتــا ئىمتىھانغــا قاتنىشــىش پۇرســىتى يارىتىــپ 
بېرىدىغانلىقىنــى ۋەدە قىلــدى. ئەتىســى پۈتــۈن مەكتەپتىكىلەرگــە 
مەزكۇر كەشــپىياتنىڭ ھەقىقىي ئىگىســىنىڭ مۇشــۇ يىگىت ئىكەنلىكىنى 
ــن كېيىــن ھېچكىمگــە قىلچــە  ــەن بىرگــە بۇنىڭدى ئېــلان قىلىــش بىل
كەلگــەن  ئائىلىســىگە  ئــۇ  بىلــدۈردى.  قىلمايدىغانلىقىنــى  ئــۇۋال 
بــۇ مۇســىبەتلەرنىڭ ئۆزىنىــڭ قىلغــان – ئەتكەنلىــرى ســەۋەبىدىن 

ــدى. ــەن ئى ــۇپ يەتك ــى تون ئىكەنلىكىن

ــلىرىدىن  ــڭ قىلمىش ــدۇ: ﴿زالىملارنى ــداق دەي ــالا مۇن ــلاھ تائ ئال
ئاللاھنــى بىخــەۋەر دەپ ئويلىمىغىــن، ئالــلاھ ئۇلارنــى جازالاشــنى 

كۈنگىچــە  قالىدىغــان  چەكچىيىــپ  كۆزلــەر  )دەھشــىتىدىن( 
كېچىكتۈرىــدۇ. )بــۇ كۈنــدە( ئــۇلار باشــلىرىنى كۆتــۈرۈپ، ئالغــا قــاراپ 
ــرى  ــن( دىللى ــدۇ، )تېڭىرقىغانلىقتى ــپ قالى ــرى ئېچىلى ــدۇ، كۆزلى چاپى
)ئەقىــل ـ ئىدراكتىــن( خالىــي بولــۇپ قالىــدۇ. )ئــى پەيغەمبــەر!( 
)بــۇ  ئاگاھلاندۇرغىــن،  كۈندىــن  كېلىدىغــان  ئــازاب  كىشــىلەرنى 
ــت  ــقىغىنا ۋاقى ــە قىس ــز! بىزگ ــى پەرۋەردىگارىمى ــلار: »ئ ــدە( زالىم كۈن
ــۇل  ــى قوب ــن(، دەۋىتىڭن ــا قايتۇرغى ــى دۇنياغ ــن )يەن ــەت بەرگى مۆھل
قىلايلــى، پەيغەمبەرلەرگــە ئەگىشــەيلى، دېيىشــىدۇ. )ئۇلارغــا( ســىلەر 
ئىلگىــرى، بىــز ھەرگىــز يوقالمايمىــز، دەپ قەســەم ئىچمىگەنمىدىــڭلار؟ 
)دېيىلىــدۇ(. ئۆزلىرىگــە زۇلــۇم قىلغانلارنــى )ھــالاك قىلغىنىمىزدىــن 
كېيىــن( ســىلەر ئۇلارنىــڭ جايلىرىــدا تــۇردۇڭلار )ئۇلارنىــڭ جايلىرىدىن 
ــىلەرگە  ــز س ــداق جازالىغانلىقىمى ــى قان ــاڭلارچۇ!(. ئۇلارن ــرەت ئالس ئىب
ئېنىــق مەلــۇم بولــدى. ســىلەرگە نۇرغــۇن مىســاللارنى كەلتــۈردۇق )يەنى 
بايــان قىلــدۇق(.  پەيغەمبەرلەرگــە چىنپۈتمىگەنلەرنىــڭ ئەھۋالىنــى 
ئــۇلار ھەقىقەتــەن )پەيغەمبەرلەرگــە ۋە مۆمىنلەرگــە( مىكىــر ئىشــلەتتى. 
ئۇلارنىــڭ مىكــرى تاغنــى تالقــان قىلىۋەتكــۈدەك )چــوڭ( بولســىمۇ، 
ئالــلاھ ئۇلارنىــڭ مىكرىنــى بەربــات قىلىــدۇ. ئاللاھنــى پەيغەمبەرلىرىگــە 
ئالــلاھ  ئويلىمىغىــن،  دەپ  قىلىــدۇ  ۋەدىســىگە خىلاپلىــق  قىلغــان 
ھەقىقەتــەن غالىبتــۇر، )دوســتلىرى ئۈچــۈن دۈشــمەنلىرىدىن( ئىنتىقــام 

ئالغۇچىــدۇر﴾13.

13( ئىبراھىم سۈرىسى، 42‐47 – ئايەتلەر.

ئوت ئىچىدە قالغان بوۋاق

مەلــۇم بىــر ئائىلىلىكلــەر بىناســى بولــۇپ، بىنــا ئاســتىدا نەرســە 
- كېــرەك ئامبىــرى بــار ئىــدى.

كېچە...

ســۈتتىن  تېخــى  پاتىمــە 
بوۋىقىنــى  ئايرىلمىغــان 
ئۇخلاۋاتاتتــى.  قۇچاقلىغىنىچــە 
ــدا ئىككــى كىچىــك  ئۇنىــڭ يېنى
ئانىســى  ياشــانغان  ۋە  قىــزى 

شــېرىن ئۇيقۇغــا غــەرق بولغــان ئىــدى... يولدىشــى بولســا تىرىكچىلىــك 
ئىــدى.  كەتكــەن  چىقىــپ  ســىرتلارغا  مەقســىتىدە  قىلىــش 

پاتىمە تۇيۇقســىز كۆتۈرۈلگەن 
ئاۋازىدىــن  ســۈرەن  ـ  چۇقــان 
بىنانىــڭ  كەتتــى.  ئويغىنىــپ 
ئــوت  چىقىۋاتقــان  ئاســتىدىن 
يالقۇنــى ھــە دەپ بىناغــا ياماشــماقتا 
ئىــدى. ئــوت ئۆچــۈرۈش خادىملىــرى 
دېرىزىلەرگــە شــوتا قويــۇپ بېرىــپ:

دەپ   ‐ كېتىــڭلار!  چىقىــپ  تاشــلاپ،  ئۆينــى  دەرھــال   ‐
توۋلاۋاتاتتــى.

پاتىمــە دەرھــال ئىككــى بالىســىنى ئويغىتىــپ، ئۇلارنــى ئۆگزىگە 

پاتىمــە  ئىــدى.  يىغلىماقتــا  بــوۋاق چىرقىــراپ  چىقىرىۋەتتــى. 
ھەرىكەتتىــن قالغــان ئانىســىنى قانــداق قىلىشــنى بىلەلمەيــلا قالــدى. 

ئــوت يالقۇنلىــرى دېرىزىگــە 
پاتىمــە  ئىــدى.  ياماشــماقتا 
قۇتقۇزايمــۇ  بالــدۇر  ئانامنــى 
دەپ  بالامنىمــۇ؟  ياكــى 

قالــدى... ئىككىلىنىــپ 

ئاخىــر  پاتىمــە 
ئۆگزىگــە  بالــدۇر  ئانىســىنى 

ــدى - دە،  ــارار قىل ــنى ق ــىنى قۇتقۇزۇش ــن بالىس ــپ، ئاندى ئاچىقىۋېتى
ھالــدا  تۇتالمىغــان  ياشــلىرىنى  ھالــدا،  قىيمىغــان  كــۆزى  بوۋاققــا 

ماڭــدى. ئېلىــپ  ئۆگزىگــە  كۆتــۈرۈپ  ئانىســىنى 

ئالــلاھ  ئۇلــۇغ   
ــا(  ــدۇ: ﴿)ئۇلارغ ــداق دەي مۇن
)خالىغــان(  ئېيتقىنكــى، 
قىلىــڭلار،  ئەمەللەرنــى 
قىلغــان ئەمەلىڭلارنــى ئاللاھ، 
ۋە  پەيغەمبىــرى  ئاللاھنىــڭ 
تۇرىــدۇ،  كــۆرۈپ  مۆمىنلــەر 
ئاشــكارا  ۋە  يوشــۇرۇن 
)ھەممىنــى( بىلگۈچــى )ئالــلاھ( نىــڭ دەرگاھىغــا قايتۇرۇلىســىلەر، 

قىلىــدۇ﴾14.  خــەۋەر  ســىلەرگە  قىلمىشــىڭلارنى  ئالــلاھ 

پاتىمــە ئانىســىنى كۆتــۈرۈپ، ئۆگزىگــە ئاچىقىۋېتىــپ، قايتىــپ 
14(  تەۋبە سۈرىسى، 105 – ئايەت.

كىرىــپ بولغۇچــە ئــۆي ئىچىدىكــى نەرســىلەرگە ئــوت تۇتۇشــۇپ 
ھەممەيلــەن  ئىــدى.  بولغــان 
ئــوت ئىچىــدە قالغــان بوۋاقنــى 
ئويــلاپ يىغلاشــقا باشــلىدى...

ئــوت  ئاخىــر   
خادىملىــرى  ئۆچــۈرۈش 
مۇۋەپپەقىيەتلىــك  ئوتنــى 
ھالــدا ئۆچۈرۈۋالــدى. بىچــارە 
پاتىمەدىــن باشــقا ھەممەيلــەن خۇشــال بولۇشــۇپ، چىرايلىرىغــا كۈلكــە 

يۈگــۈردى. شــۇنداق تۇرغــان پەيتتــە 
قۇتقــۇزۇش خادىمــى بىــر بوۋاقنىــڭ 
ھايــات قالغانلىقىنــى ئېــلان قىلدى. 
ئىكەنلىكىنــى  ھايــات  بوۋىقىنىــڭ 
كۆرگــەن پاتىمەنىــڭ خۇشــاللىقتىن 
يۈرىكــى قېپىدىــن چىقىــپ كېتەيــلا 

قالــدى.  دەپ 

 بۇنــى كۆرگــەن ئەتراپتىكــى كىشــىلەرمۇ بــەس – بەســتە: »مانا 
بــۇ ئانىغــا ۋاپادارلىــق قىلغاننىــڭ مۇكاپاتــى، مانــا بــۇ ئانىغــا ياخشــىلىق 

قىلغاننىــڭ پايدىســى!« دەپ تەكبىــر ئېيتىشــىپ كەتتى.

ئۇلــۇغ ئالــلاھ مۇنــداق دەيــدۇ: ﴿پەرۋەردىگارىڭ پەقــەت ئۆزىگىلا 
ئىبــادەت قىلىشــىڭلارنى ۋە ئاتــا ـ ئاناڭلارغــا ياخشــىلىق قىلىشــىڭلارنى 
ــتىڭدا  ــول ئاس ــى ق ــا ئىككىلىس ــرى ي ــڭ بى ــدى. ئۇلارنى ــىيە قىل تەۋس
بولــۇپ، ياشــىنىپ قالســا، ئۇلارغــا: »ئوھــوي« دېمىگىــن )يەنــى 

مالاللىقنــى بىلدۈرىدىغــان شــۇنچىلىك ســۆزنىمۇ قىلمىغىــن(، 
ئۇلارنى دۈشــكەلىمىگىن، ئۇلارغا ھۆرمەت بىلەن يۇمشــاق ســۆز قىلغىن. 
ئۇلارغــا كامالــى مېھرىبانلىقتىــن ناھايىتــى كەمتــەر مۇئامىلىــدە بولغىــن 
ۋە: ئــى پەرۋەردىگارىــم! ئــۇلار مېنــى كىچىكلىكىمــدە تەربىيەلىگىنىدەك، 
ئۇلارغــا مەرھەمــەت قىلغىن، دېگىــن. پەرۋەردىگارىــڭلار دىلىڭلاردىكىنى 
ئوبــدان بىلگۈچىــدۇر. ئەگــەر ســىلەر ياخشــى بولســاڭلار )يەنــى ئاتــا ـ 
ئاناڭلارنى قاقشــاتقۇچى بولمىســاڭلار، ئاللاھ ســىلەرنىڭ خاتالىقىڭلارنى 
كەچۈرىــدۇ(. ئالــلاھ ھەقىقەتــەن تەۋبــە قىلىپ تۇرغۇچىلارنــى مەغپىرەت 

قىلغۇچىــدۇر﴾15. 

15( ئىسرائ سۈرىسى، 23‐25 – ئايەتلەر.

ياۋروپالىق قىزنىڭ توي تەكلىپى

ياۋروپالىــق مەلــۇم بىــر غوجايىننىــڭ ماشىنىســازلىق زاۋۇتىــدا 
ــا  ــۇ زاۋۇتت ــۇپ، ب ــت بول ــر يىگى ــۇلمان ئىنژېنې ــر مۇس ــلەيدىغان بى ئىش
دادىســىغا ياردەملىشــىدىغان چىرايلىــق بىــر قىزمــۇ بــار ئىــدى. بــۇ 
يــەردە بىــر يىــل ئىشــلەش 
جەريانىــدا يىگىتنىــڭ قىزغــا 
قېلىــپ،  چۈشــۈپ  مېھــرى 
ئۇنىــڭ بىلــەن تــوي قىلىــش 
قىزمــۇ  كەلــدى.  نىيىتىگــە 
تىرىشــچان،  يىگىتنىــڭ 
ئىكەنلىكىگــە  قابىلىيەتلىــك 
ھــەۋەس  ئۇنىڭغــا  قــاراپ، 

قىلاتتــى ۋە ئۇنــى پــات - پــات ماختــاپ قوياتتــى.

يىگىــت دادىســىغا ئەھۋالنــى ئۇقتۇرغاندىــن كېيىــن، دادىســى ئۇ 
قىزنىــڭ مۇســۇلمان ئەمەســلىكىنى ئېيتىــپ، بــۇ ئىشــنى قەتئىــي رەت 

قىلىــپ تۇرۇۋالــدى. يىگىــت دادىســىنى قايىــل قىلىــش ئۈچــۈن:

ــە  ــۇ ئائىلىگ ــڭ ب ــە، ئۇنى ــا كىرس ــلام دىنىغ ــز ئىس ــاۋادا قى ‐ ن
كېلىــن بولــۇپ كېلىشــىنى قوبــۇل قىلامســىز؟ ‐ دېــدى.

‐ ئەلۋەتتە قوبۇل قىلىمەن، ‐ دېدى دادا ھېچ ئىككىلەنمەيلا.

شــۇنىڭ بىلــەن يىگىــت قىــز بىلــەن كۆرۈشــۈپ، ئۇنىڭغــا تــوي 
تەكلىپــى قويــدى ۋە بــۇ توينىــڭ ئەمەلگــە ئېشىشــى ئۈچــۈن مۇســۇلمان 

بولۇشــى كېرەكلىكىنــى ئېيتىــپ ئۇنىڭغــا قۇرئــان كەرىــم قاتارلىــق 
ئىســلامغا  پارچــە  نەچچــە  ئــون 
كىتابلارنــى  ئىنگلىزچــە  ئائىــت 

ــەردى. ب

قىــز كىتابلارنــى ئوقــۇپ، 
ئۈچــۈن  كېلىــش  قارارغــا  بىــر 
مۆھلــەت  ئــاي  تــۆت  يىگىتتىــن 
ــن  ــن كېيى ــۆت ئايدى ــورىدى. ت س

ئــۇلار قايتــا ئۇچراشــتى. مۇســۇلمانچە كىيىنگــەن قىزنــى كۆرگــەن 
يىگىــت خۇشــاللىقتىن ئۇچــۇپ كېتەيــلا دەپ قالــدى. قىــز ئاللىبــۇرۇن 
مۇســۇلمان بولغــان ئىــدى. بىــراق، يىگىــت قىزنىــڭ شــۇ چاغــدا مۇنداق 

دېيىشــىنى ئويلاپمــۇ باقمىغــان ئىــدى:

‐ توغــرا، مــەن ئىســلامنىڭ ھــەق دىــن ئىكەنلىكىنــى بىلدىــم. 
نازىــل  ئالــلاھ  باشــلايدىغان،  يولغــا  توغــرا  كەرىمنىــڭ  قۇرئــان 
قىلغــان كىتــاب ئىكەنلىكىگــە قانائــەت قىلىــپ مۇســۇلمان بولــدۇم. 
ــۈك  ــەن ســىزنىڭ ئۆمۈرل ــا، م ئەمم
ھەمراھىــم بولۇشــىڭىزنى قوبــۇل 
مــەن  چۈنكــى  قىلالمايمــەن، 
بولۇشــقا  مۇســۇلماندا  ســىزدە 
ســۈپەتلەرنى  تېگىشــلىك 
تاپالمايۋاتىمــەن. مــەن ئۆتكەنكــى 
ــى  ــۇن كىتابلارن ــدا نۇرغ ــۆت ئاي ت
ئوقــۇپ، ئىســلام بىلــەن تەپســىلىي تونۇشــۇپ چىقتىــم. نامازغــا ئالاقىدار 
ھۆكۈملەرنــى بىلدىــم. بىــراق، ســىز باشــقا ئىشــچى - خىزمەتچىلەرگــە 

ئوخشــاش نامازلارنــى مەســچىتكە چىقىــپ، جامائــەت بىلــەن 
ــەن پاراڭلىشــىپ ئولتۇرىســىز. زاۋۇتتىكــى  ــەن بىل ــاي، م ــدا ئوقۇم ۋاقتى
ئىشــچىلاردىن بىــرى ئالاھىــدە قىيىنچىلىققــا يولۇقــۇپ قېلىــپ، ئۇنىــڭ 
ئۈچــۈن يــاردەم توپلىغــان ۋاقتىمىــزدا ســىزنىڭ ســەدىقە قىلغىنىڭىزنــى 
ــرۇپ،  ــىلىققا بۇي ــقىلارنى ياخش ــزدا باش ــوش ۋاقىتلىرىڭى ــم. ب كۆرمىدى
توسقانلىقىڭىزنى  يامانلىقتىن 
كۆرمىدىــم. دىــن توغرىســىدا 
بــار  مەلۇماتىڭىــز  خېلــى 
ئىكــەن – يــۇ، بىــرەر ئايــەت 
ياكــى ھەدىســىنى باشــقىلارغا 
چۈشــەندۈرۈپ قويغىنىڭىزنى 
ئۇچرىتىــپ باقمىدىــم. ھەتتا 
مۇســۇلمان  مەندىــن  ســىز 
بولۇشــنى تەلــەپ قىلغــان ۋاقتىڭىزدىمــۇ، بۇنــى ئالــلاھ رازىلىقــى ئۈچۈن 

ــز. ــلا قىلدىڭى ــش ئۈچۈن ــوي قىلى ــەن ت ــەن بىل ــەس، م ئەم

مــەن پەيغەمبــەر ئەلەيھىسســالامنىڭ مۇنــداق بىــر ھەدىســىنى 
مەمنــۇن  جەھەتتىــن  ئەخلاقىــي  ۋە  دىــن  »ســىلەرگە  ئوقــۇدۇم: 
ــى  ــا قىزىڭلارن ــە، ئۇنىڭغ ــوراپ كەلس ــى س ــرى قىزىڭلارن ــان بى بولىدىغ
تويــلاپ قويــۇڭلار. ئەگــەر ئۇنــداق قىلمىســاڭلار، زېمىنــدا چــوڭ پىتنــە 

ــدۇ«. ــۈز بېرى ــات ي - پاس

مېنىڭچــە، ســىز گەرچــە مۇســۇلمان بولســىڭىزمۇ، ئىســلامىي 
ھاياتتىــن بــەكلا ئۇزاقلىشــىپ كېتىپســىز.

ســۆزلەرنى  بۇنــداق  قىزدىــن  بولغــان  مۇســۇلمان  ئەمدىــلا 

ئاڭلىغــان يىگىتنىــڭ كۆڭلــى بەكمــۇ يېرىــم بولــدى. شــۇ تاپتــا ئــۇ 
ئــۆزى ســەۋەبلىك ئاللاھنــى تونــۇپ مۇســۇلمان بولغــان قىزنىــڭ ئۆزىگــە 
قىلغــان نەســىھەتلىرىنى ئــاڭلاپ خىجىللىقتىــن ئــۆز - ئۆزىدىــن نۇمۇس 
ــۈن  ــرى ئۈچ ــدى، گۇناھلى ــاش ئال ــە ي ــۇ كۆزلىرىگ ــدى. ئ ــا ئى قىلماقت
ئاللاھتىــن كەچــۈرۈم ســورىدى، خاتالىقلىــرى ئۈچــۈن چىــن دىلىدىــن 
ــى  ــر – پەرمانلىرىن ــن ئاللاھنىــڭ ئەم ــن كېيى ــە قىلىــپ، بۇنىڭدى تەۋب

ــدە ئەھــدە قىلــدى. ــى ھەققى بەجانىدىــل ئىجــرا قىلىدىغانلىق

شۇ چاغدا قىز ئۇنىڭغا تەبەسسۇم قىلىپ مۇنداق دېدى: 

‐ ســىز مېنىــڭ بــۇ ئۇلــۇغ دىنغــا كىرىــپ، مۇســۇلمان بولۇشــۇمغا 
ــەن ســىزنى دىنىمىزنىــڭ  ــە م ــز. ئەمدىلىكت ســەۋەبچى بولغــان ئىدىڭى
ياردەمچىســى بولۇشــىڭىز ئۈچــۈن مۇســتەھكەم ئىمانغــا چاقىرىۋاتىمــەن. 
ئەمــدى ســىز ھەقىقىــي مۇســۇلمان بولغــان ھالــدا مــاڭا قايتىدىــن تــوي 

تەكلىپــى قويســىڭىز بولىــدۇ.

ئالــلاھ تائــالا مۇنــداق دەيــدۇ: ﴿ئــى مۆمىنلــەر! ئاللاھتىــن 
قورقــۇڭلار، ھــەر ئــادەم ئەتــە )يەنــى قىيامــەت( ئۈچــۈن )ياخشــى 
ئاللاھتىــن  قارىســۇن.  تەييارلىغانلىقىغــا  نېمىلەرنــى  ئەمەللەردىــن( 
تولــۇق  ئىشــىڭلاردىن  قىلىۋاتقــان  ھەقىقەتــەن  ئالــلاھ  قورقــۇڭلار! 
خــەۋەرداردۇر. ســىلەر ئاللاھنــى ئۇنتۇغــان، شــۇنىڭ بىلــەن ئالــلاھ 
ئۇلارغــا ئۆزلىرىنــى ئۇنتۇلدۇرغــان كىشــىلەردەك بولمــاڭلار، ئەنــە شــۇلار 
پاســىقلاردۇر. ئەھلــى دوزاخ بىلــەن ئەھلــى جەننــەت )قىيامــەت كۈنــى( 
بــاراۋەر بولمايــدۇ، ئەھلى جەننەت بولســا مەقســەتكە ئېرىشــكۈچىلەردۇر. 
ئەگــەر بىــز قۇرئاننــى بىــرەر تاغقــا نازىــل قىلســاق، چوقۇم ســەن ئۇنىڭ 
ئاللاھتىــن قورققانلىقتىن بــاش ئەگكەنلىكىنى، يېرىلىپ كەتكەنلىكىنى 

كۆرەتتىــڭ. بىــز بــۇ مىســاللارنى كىشــىلەرگە )ئاللاھنىــڭ قۇدرىتــى 
باشــقا  ئاللاھتىــن  قىلىمىــز.  بايــان  دەپ  ئويلانســۇن  ئۈســتىدە( 
ھېــچ مەبــۇد )بەرھــەق( يوقتــۇر، ئــۇ يوشــۇرۇننى ھــەم ئاشــكارىنى 
بىلگۈچىــدۇر، ناھايىتــى شــەپقەتلىكتۇر، ناھايىتــى مېھرىبانــدۇر )يەنــى 
ــقا  ــن باش ــىدۇر. ئاللاھتى ــەت ئىگىس ــەڭ رەھم ــە( ك ــا ۋە ئاخىرەتت دۇني
ــى  ــاھتۇر )يەن ــەق( پادىش ــۇ )مۇتل ــۇر، ئ ــەق( يوقت ــۇد )بەرھ ــچ مەب ھې
پۈتــۈن مەخلۇقاتنىــڭ مالىكىــدۇر(، پاكتــۇر )يەنــى ھەممــە نۇقســاندىن 
ــتلارنى  ــلىغۇچىدۇر، )دوس ــالامەتلىك بېغىش ــە( س ــۇر(، )مۆمىنلەرگ پاكت
قورقۇنچتىــن، ئازابتىــن( ئەمىــن قىلغۇچىــدۇر، ھەممىنــى كۆزىتىــپ 
ــۇق ئىگىســىدۇر،  ــدۇر، ئۇلۇغل ــر قىلغۇچى ــۇر، قەھ ــدۇر، غالىبت تۇرغۇچى
)مۇشــرىكلارنىڭ( شــېرىك كەلتۈرگــەن نەرســىلىرىدىن پاكتــۇر. ئالــلاھ 
)ھەممىنــى( ياراتقۇچىــدۇر، )يوقلۇقتىــن( پەيــدا قىلغۇچىــدۇر، )ھەممــە 
نەرســىگە( ســۈرەت )شــەكىل( بەرگۈچىــدۇر، ئــەڭ چىرايلىــق ئىســىملارغا 
ــا تەســبىھ  ــى نەرســىلەر ئۇنىڭغ ــدۇر. ئاســمانلاردىكى ۋە زېمىندىك ئىگى
ئېيتىــپ تۇرىــدۇ. ئــۇ غالىبتــۇر، ھېكمــەت بىلــەن ئىــش قىلغۇچىدۇر﴾16. 

16( ھەشر سۈرىسى، 18‐24 – ئايەت.

خاتا چۈشىنىش

بىــر جــۈپ قىــز – يىگىــت تــوي قىلىــپ، بىــر يىلدىــن كېيىــن 
پەرزەنتــى  ئوغــۇل  بىــر  ئۇماققىنــا 
بولــدى. بــالا بــەش ياشــقا كىرگەنــدە 
ئىككىيلــەن دېڭىــز  ئايــال  ئــەر - 
ســاياھىتى قىلماقچــى بولــۇپ، بالىنى 
قويــۇپ  يېنىــدا  ئانىســىنىڭ  چــوڭ 
ماڭــدى. ئىككىســى كېمىگــە ئولتۇرۇپ 
كەلگەنــدە،  ئوتتۇرىغــا  دېڭىزنىــڭ 

ئويلىمىغــان يەردىــن كېمىدىــن چاتــاق چىقىــپ ســۇغا چۆكۈشــكە 
باشــلىدى. كېمىــدە پەقــەت بىــر كىشــىلىك بىــر بالونــلا قالغــان ئىــدى. 
ئــەر پۇرســەتنى غەنىيمــەت بىلىــپ، ئايالىنــى چۆكۈۋاتقــان كېمىــدە 
ــا ئوبــدان  ــى بولســا: »بالىمىزغ ــدى. ئايال تاشــلاپ قويــۇپ كېتىــپ قال
ۋارقىرىغىنىچــە  دەپ  قــاراڭ!« 
كېمــە بىلــەن بىللــە ســۇغا غــەرق 

ــى. ــۇپ كەتت بول

ناھايىتــى  ئۆيىگــە  ئــەر 
ــدا يالغــۇز قايتىــپ  پەرىشــان ھال
كەلــدى. ئــۇ ئوغلىنــى كۆڭــۈل 
قويــۇپ چــوڭ قىلــدى. ئوغــۇل ئــاق – قارىنــى پــەرق ئەتكــۈدەك 
بولغاندىــن كېيىــن ئانىســىنىڭ ۋاپاتــى ھەققىــدە ئويلىنىشــقا باشــلىدى. 
ئۇ ئانىســىنىڭ ئۆلۈمىدە دادىســىنىڭ ســەۋەبكارلىقى بار دەپ قارىغاچقا، 

بۇنىڭدىــن كۆڭلــى بــەكلا يېرىــم ئىــدى. ئوغــۇل ئالىــي مەكتەپكــە 
كىرگــەن كۈنلەرنىــڭ بىرىــدە ئوقۇتقۇچــى مۇنــداق بىــر دەرس ســۆزلەپ 

ــەردى:  ب

»شــەيئىلەرگە سىرتىغا 
قاراپــلا ھۆكــۈم قىلىــش توغــرا 
چوڭقــۇر  ھاياتتــا  ئەمــەس. 
تەپەككــۇر  ۋە  ئويلىنىشــقا 
ــۇن  ــلىك نۇرغ ــقا تېگىش قىلىش
بــار  مەســىلىلەر  مۇرەككــەپ 
بولــۇپ، پەقــەت ســەۋرچانلىق 

بىلــەن، چوڭقــۇر ئويلانغاندىــلا مەســىلىنىڭ تېگىگــە يەتكىلــى بولىــدۇ. 
مەســىلەن، مــەن ســىلەرگە مۇنــداق بىــر ۋەقەلىكنــى ســۆزلەپ بىــرەي: 

ــز ئېلىــپ كېلىنــدى.  ــاپ قى ــر بىت ــر دوختۇرخانىغــا بى ــۇم بى مەل
ــى  ــۇل كېتىدىغانلىقىن ــى كــۆپ پ ــڭ داۋالىنىشــىغا ناھايىت ــۇر ئۇنى دوخت
ئېيتتــى. قىزنىــڭ دادىســى ئىنىســىغا تېلېفــون قىلىــپ يېتەرلىــك پــۇل 
ئېلىپ كېلىشــنى تاپىلىدى. ئىنىســى بىر ســائەت ئىچىدە دوختۇرخانىغا 
يېتىــپ بارىدىغانلىقــى ئېيتتــى. 
ــراق،  ــى. بى ــائەتمۇ ئۆتت ــر س بى
تاقىلىــپ  تېلېفونــى  ئۇنىــڭ 
قالــدى. قىزنىــڭ دادىســى قايتــا 
قىلغــان  تېلېفــون  قايتــا   -
يەنىــلا  نەتىجــە  بولســىمۇ، 
ئوخشــاش ئىــدى. ئــۇ ئىنىســىنى 

ــىنىپ:  ــا چۈش خات

ئــۇ نېمىشــقا مەندىــن ئۆزىنــى قاچۇرىــدۇ؟ نېمىشــقا   ‐
ــدەك  ــۇنمايدۇ؟ ‐ دېگەن ــى س ــاردەم قولىن ــدە ي ــر كۈن ــۇنداق ئېغى مۇش

يامــان خىيالــلاردا بولــدى.

ــپ كەتكــۈدەك  ــن يېرىلى ــەن غەزەپتى ــلار بىل ــۇ شــۇنداق خىيال ئ
بولــۇپ تۇرغانــدا، تۇيۇقســىز ئىشــىك قوڭغىرىقــى جىرىڭلىــدى. ئىنىســى 
كەلگــەن ئىــدى. ئىشــىكنى ئاچقانــدا ئىنىســى ئۇنىڭغــا يېتەرلىــك پۇلنــى 

ســۇنۇپ تــۇرۇپ:

مېنــى  ئــاكا!   ‐
ۋاقتىــدا  كەچۈرگىــن! 
ــى  ــم. يېنىمدىك كېلەلمىدى
ــا،  ــەپ قالغاچق ــۇل كەمل پ
ئىقتىدارلىــق  ئەقلىــي 
تېلېفونۇمنــى ســېتىپ، ئــاز 
مۇشــۇنچىلىك  بولســىمۇ 
پــۇل نەقلــەپ كەلدىــم، ‐ 

دېــدى.

بۇنى ئاڭلىغان ئاكا خۇشاللىقتىن ئىنىسىنى قۇچاقلاپ:

‐ ئــۇكام! مېنــى كەچۈرگىــن! بىــز ئۈچــۈن كــۆپ ئــاۋارە بوپســەن. 
ــدى  ــەن، ‐ دې ــپ ئولتۇرۇپتىم ــى قىلى ــۇر خىياللارن ــەن تېخــى بولمىغ م

خىجىــل بولغــان ھالــدا.

ــەر  ــماڭلار! پەيغەمب ــان قىلىش ــان گۇم ــارا يام  ساۋاقداشــلار! ئۆزئ
ــى  ــاقلىنىڭلار، چۈنك ــن س ــەن: »گۇماندى ــداق دېگ ــلام مۇن ئەلەيھىسس

ــان ســۆزدۇر«. ــەڭ يالغ ــان ئ گۇم

ھېكايىدىــن  بەرگــەن  ئېيتىــپ  دەرســتە  ئوقۇتقۇچــى 
تەســىرلەنگەن ئوغــۇل دەرســتىن چۈشــۈپلا خۇشــال ھالــدا ئۆيىگــە 
قايتىــپ كەلــدى. ئــۇ ئــۇزۇن يىلــلار ئىلگىــرى ئۆلــۈپ كەتكەن ئانىســىنى 
ــۆرۈش ئۈچــۈن دادىســىنىڭ نەرســە ـ  ــڭ ســۈرىتىنى ك ئەســلەپ، ئۇنى
كۈندىلىــك  دادىســىنىڭ  ئەســنادا  شــۇ  ئاختــۇردى.  كېرەكلىرىنــى 
خاتىرىســىگە كــۆزى چۈشــۈپ قالــدى. ئۇنىڭــدا مۇنــۇلار يېزىلغــان ئىدى: 

»دوختــۇرلار ئايالىمنىــڭ ســاقايماس كېســەلگە گىرىپتــار بولــۇپ، 
كېســىلىنىڭ ئاخىرقــى باســقۇچقا بېرىــپ قالغانلىقــى ۋە ســاناقلىقلا 
بىرقانچــە كۈنــى قالغانلىقىغــا دىياگنــوز قويغاندىــن كېيىــن، مــەن 
ئاخىرقــى  قالســۇن،  ئېچىلىــپ  كۆڭلــى  بولســىمۇ  ئــازراق  ئۇنىــڭ 
ئۆمرىــدە بىرقانچــە كــۈن بولســىمۇ ســاھايەت قىلىۋالســۇن، تەبىئەتنىــڭ 
گۈزەللىكىدىــن ھۇزۇرلانســۇن دەپ ئىككىمىــز بىرگــە دېڭىــز ســاياھىتىگە 

چىققــان ئىــدۇق. تەلىيىمىزگــە 
ــا  قارشــى دېڭىزنىــڭ ئوتتۇرىغ
ــاق  ــن چات ــدە كېمىدى كەلگەن
چۆكۈشــكە  كېمــە  چىقىــپ، 
باشــلىدى. كېمىــدە پەقــەت 
بىــر كىشــىلىك بىر تــال بالونلا 
بىردىنبىــر  ئىــدى.  قالغــان 

چىقىــش يولــى بولغــان بــۇ پۇرســەتنى ئوغلىمىــز ئۈچــۈن چىڭ تۇتۇشــنى 
مۇۋاپىــق كــۆردۈم. ئوغلۇمنــى دېمىگــەن بولســام، بــۇ ھاياتنىــڭ ماڭىمــۇ 
كېرىكــى يــوق ئىــدى. ئايالىــم بىلــەن بىرگــە ياشــىغان ئىــدۇق، يەنــە 
بىرگــە ئۆلۈشــنى تاللىغــان بولاتتىــم ياكى مەن ئۆلۈمنى تالــلاپ ئايالىمنى 
ــڭ  ــام، ئايالىمنى ــداق قىلس ــا، ئۇن ــم. ئەمم ــپ قوياتتى ــا چىقىرى بالونغ

ســاناقلىق كۈنلىرىــلا قالغــان بولغاچقــا، ئوغلىمىــز ھــەم ئانىســىز، 
ــى«.  ــان بولاتت ھــەم ئاتىســىز قالغ

خەتنــى  ئوغــۇل 
ئوقۇۋېتىــپ كۆزلىرىگــە لىققىــدە 
دادىســى  ۋە  ئالــدى  يــاش 
دەرھــال  كەلگەنــدە  قايتىــپ 
باغرىغــا  بېرىــپ،  ئېتىلىــپ 

ئېتىــپ: ئۆزىنــى 

 ‐ مېنــى كەچۈرگىــن، 
ــەن، ‐  ــۆرۈپ يۈرۈپتىكەنم ــى ســەندىن ك ــڭ ئۆلۈمىن ــەن ئانامنى دادا! م

ــدى. دې

ئالــلاھ تائــالا مۇنــداق دەيــدۇ: ﴿ئــى مۆمىنلــەر! بىــر قــەۋم يەنــە 
ــادەم  ــر ئ ــى، بى ــر جامائەن ــە بى ــە يەن ــر جامائ ــى بى ــى )يەن ــر قەۋمن بى
يەنــە بىــر ئادەمنــى( مەســخىرە قىلمىســۇن، مەســخىرە قىلىنغــان قــەۋم 
ياخشــىراق  قەۋمدىــن  قىلغۇچــى  مەســخىرە  نەزىرىــدە(  )ئاللاھنىــڭ 
بولۇشــى مۇمكىــن، ســىلەرنىڭ ئاراڭلاردىكــى ئاياللارمــۇ ئۆزئــارا مەســخىرە 
قىلىشمىســۇن، مەســخىرە قىلىنغۇچــى ئايالــلار )ئاللاھنىــڭ دەرگاھىــدا( 
مەســخىرە قىلغۇچــى ئاياللاردىــن ياخشــىراق بولۇشــى مۇمكىــن، بىــر ـ 
ــەن  ــەم بىل ــان لەق ــى يام ــر ـ بىرىڭلارن ــەڭلار، بى ــى ئەيىبلىم بىرىڭلارن
چاقىرمــاڭلار، ئىماندىــن كېيىــن پىســقى بىلــەن ئاتــاش )يەنــى مۆمىننــى 
پاســىق( دەپ ئاتــاش نېمىدېگــەن يامــان! )مۇنــداق نەھيــى قىلىنغــان 
ــۇن  ــەر! نۇرغ ــى مۆمىنل ــلاردۇر. ئ ــلار زالىم ــە قىلمىغان ــلاردىن( تەۋب ئىش
ــا ۋە باشــقىلارغا  ــى ئائىلىدىكىلىرىڭلارغ ــن ســاقلىنىڭلار )يەن گۇمانلاردى

گۇمانخورلــۇق قىلمــاڭلار(، بــەزى گۇمانــلار ھەقىقەتــەن گۇناھتــۇر، 
)مۆمىنلەرنىــڭ ئەيبىنــى( ئىزدىمــەڭلار، بىــر ـ بىرىڭلارنىــڭ غەيۋىتىنــى 
قىلمــاڭلار، ســىلەر ئۆلگــەن قېرىندىشــىڭلارنىڭ گۆشــىنى يېيىشــنى 
ــلاھ  ــۇڭلار. ئال ــن قورق ــىلەر. ئاللاھتى ــى ياقتۇرمايس ــىلەر؟ ئۇن ياقتۇرامس
)تەۋبــە قىلغۇچىلارنىــڭ( تەۋبىســىنى بەكمــۇ قۇبــۇل قىلغۇچىــدۇر، 

ــدۇر﴾17.  ــى مېھرىبان ــا( ناھايىت )ئۇلارغ

17( ھۇجۇرات سۈرىسى، 12 – ئايەت.

ئالما ھېكايىسى

ــا  ــرات، ئەمم ــى نام ــڭ دادىســى ســابىت ناھايىت ــۇ ھەنىفەنى ئەب
ئىلىمســۆيەر، تەقــۋادار يىگىــت ئىكــەن. بىــر كۈنــى قورســىقى ئېچىــپ 
كېتىپ، ئۆيىدە يېگۈدەك بىر نەرســە يوق، ســىرتقا چىقىپتۇ. يېمەكلىك 
ئىــزدەپ بىــر ئالمىلىــق باغنىــڭ ئالدىغــا كېلىپ قاپتۇ. راســا مەي باغلاپ 
پىشــقان ئالمىلارنىــڭ بۇلۇقلىقىدىــن باغدىكــى ئالمــا شــاخلىرى ئىگىلىپ 
قالغــان ئىكــەن. ســابىتنىڭ قورســىقى بــەك ئېچىــپ كەتكــەن بولغاچقا، 
ــر  ــۇ - دە، بى ــى ئۇزىتىپت ــا قولىن ــلا ئالمىغ ــپ ئولتۇرماي ــە ئويلىنى ئانچ
تــال ئالمىنــى ئــۈزۈپ، يېرىمىنــى يەپتــۇ. باغنىــڭ يېنىدىكــى ئېرىقنىــڭ 
ســۈيىدىن قانغۇچــە ئىچىپتۇ. 
ئەممــا، ئارقىدىنــلا قىلغىنىغــا 

پۇشــايمان قىپتــۇ...

 – ئويــلاپ  ئۇيــان 
باغۋەننــى  ئويــلاپ  بۇيــان 
تېپىــپ، رازىلىــق ئالمىغۇچــە 
ــۇ  ــەم قىپت ــلىققا قەس قايتماس
ۋە ســوراپ - سۈرۈشــتۈرۈپ 
يــۈرۈپ، ئاخىــر باغۋەننىــڭ ئۆيىنــى تېپىپتــۇ. باغــۋەن ئۇنىڭدىــن نېمــە 

ســوراپتۇ.  بارلىقىنــى  ئىشــى 

‐ قورســىقىم بــەك ئېچىــپ كېتىــپ، بېغىڭىزدىكــى بــۇ ئالمىنىــڭ 
يېرىمىنــى يــەپ ســالدىم. كېيىــن پۇشــايمان قىلىــپ، ســىزدىن رازىلىــق 
ئــالاي دەپ كەلدىــم. مەندىــن رازى بولۇشــىڭىزنى ئۈمىــد قىلىمــەن، 

‐ دەپتــۇ ســابىت يالۋۇرغــان ھالــدا.

 ‐ ئالــلاھ بىلــەن قەســەمكى، مــەن بۇنىڭغــا ھەرگىــز رازى 
بولمايمــەن، بــۇ ئىــش ئۈچــۈن قىيامــەت كۈنى ســېنى ئاللاھقا شــىكايەت 

ــۇزدا.  ــۇ باغــۋەن قەتئىــي تەلەپپ قىلىمــەن، ‐ دەپت

رازى  ســىزنى   ‐
ــا،  ــش بولس ــان ئى قىلىدىغ
ھەرقانداق ئىشــنى قىلىشــقا 

تەييارمــەن. 

 ســابىت باغۋەنگــە 
ئەممــا،  يالۋۇرۇپتــۇ. 
رازى  ئۇنىڭدىــن  باغــۋەن 
بولمايدىغانلىقىنــى بىلــدۈرۈپ ئۆيىگــە كىرىــپ كېتىپتــۇ. ســابىت ئۇنىڭ 
ــزى ئۈچــۈن ســىرتقا  ــۇ. باغــۋەن ئەســىر نامى ئىشــىك تۈۋىــدە ئولتۇرۇپت
چىققانــدا ســابىتنىڭ ئىشــىكى تۈۋىــدە يىغــلاپ ئولتۇرغانلىقىنــى كۆرۈپ:

ــران قالغــان  ــۇ ھەي ‐ تېخىچــە ئولتۇرۇپســەنغۇ يىگىــت، ‐ دەپت
ــە. قىياپەتت

ــۈر ھەقســىز ئشــلەپ بەرســەممۇ  ــر ئۆم ــزدا بى ‐ ســىزنىڭ بېغىڭى
مەيلــى، مەندىــن رازى بولــۇپ كەتســىڭىز بولمامــدۇ؟ ‐ دەپتــۇ ســابىت 

ــۋۇرۇپ. يال

‐ ئوغلــۇم! بوپتــۇ، مــەن ســەندىن رازى بــولاي، ئەممــا بىــر 
شــەرتىم بــار، قىزىمنــى نىكاھىڭغــا ئالىســەن، ‐ دەپتــۇ باغــۋەن مەغــرۇر 

ــە. قىياپەتت

‐ بولىــدۇ، ســىز رازى بولىدىغانــلا بولســىڭىز، قىزىڭىزنــى 
ئەمرىمگــە ئــالاي، ‐ دەپتــۇ ســابىت ھــەم ھەيرانلىــق، ھــەم خۇشــاللىق 

ئىلكىــدە. 

‐ بىــراق، قىزىمنىــڭ  كــۆزى كــور، كۆرەلمەيــدۇ؛ تىلــى گاچــا، 
بېــرى  ئۇزۇندىــن  ئاڭلىيالمايــدۇ.  گاس،  قۇلىقــى  ســۆزلىيەلمەيدۇ؛ 
قىزىمغــا مۇناســىپ بىــر يىگىــت تاپالمــاي يۈرەتتىــم. ئەگــەر ســەن 
شــەرتىمگە قوشــۇلۇپ، ئۇنــى نىكاھىڭغــا ئالســاڭ، ســەندىن رازى بولۇپ 

ــۋەن.  ــۇ باغ ــەن، ‐ دەپت كېتىم

بېشــى   ســابىتنىڭ 
تۈگمــەن تېشــىدەك پىرقىراشــقا 

. پتۇ شــلا با

بۇنــداق  مــەن   ‐
ھايــات  قانــداق  بىلــەن  قىــز 
كەچۈرەلەيمــەن؟ ئــۇ ئۆزىنىــڭ 
ھاجىتىدىن قانــداق چىقالايدۇ؟ 

ئۆزىگــە.  – ئــۆز  دەپتــۇ   ‐

سابىت بىرھازا ئويلىنىپتۇ...

ئۈچــۈن  لوقمــا  ھــارام  يەۋالغــان  رۇخسىتىســىز  باغۋەننىــڭ 
ئىگىســىدىن رازىلىــق ئالالمــاي، ئاخىرەتتــە جازالانغۇچــە، ئۇنىــڭ قىــزى 
بىلــەن ئۆيلىنىشــنى قــارار قىپتــۇ ۋە ئاللاھتىــن ســاۋاب ئۈمىــد قىلىــپ 

ــە:  باغۋەنگ

 ‐ بوپتۇ، تەكلىپىڭىزنى قوبۇل قىلدىم، ‐ دەپتۇ.

‐ ئەمىســە، كېلــەر پەيشــەنبە كۈنــى تــوي بىزنىــڭ ئۆيــدە 
بولىــدۇ، تــوي چىقىمىنــى ئــۆزۈم ئۈســتۈمگە ئالىمــەن، ‐ دەپتــۇ باغــۋەن.

 پەيشــەنبە كۈنىمــۇ يېتىــپ كەپتــۇ. لېكىــن، ســابىتنىڭ كۆڭلــى 
ئىنتايىــن يېرىــم ئىكــەن. دېمىســىمۇ ئــۇ ئاڭلىمايدىغــان، كۆرمەيدىغان، 

گــەپ قىلالمايدىغــان ئايــال بىلــەن قانداقمــۇ بىرگــە ياشــايدۇ؟ 

بىــراق، ئــۇ ئاللاھقــا تەۋەككــۈل قىلىــپ، بــۇ ئىشــتىن ياخشــىلىق 
ئۈمىــد قىپتــۇ. تــوي كۈنــى نىكاھتىــن كېيىــن باغــۋەن ئۇنىڭغــا:

‐ قېنــى كــەل، ئوغلــۇم! 
بەرىكــەت  ســىلەرگە  ئالــلاھ 
بەرســۇن! ‐ دەپتــۇ - دە، ئۇنــى 
باشــلاپ  ھۇجرىســىغا  قىزىنىــڭ 
ئىشــىكتىن  ســابىت  قويۇپتــۇ. 
كىرىشــى »ئەسســالامۇ ئەلەيكــۇم« 
ئېڭىشــىپ  ئالدىغــا  دېگىنىچــە 
تۇرغــان قىزنــى كــۆرۈپ، داڭ قېتىــپ تۇرۇپــلا قاپتــۇ. چۈنكــى، ئالدىــدا 

ئىكــەن.  ئۆزىــلا  پەرىلىرىنىــڭ  جەننــەت  قىــز  تۇرغــان 

ئۇ كۆزلىرىگە ئىشىنەلمەيلا قاپتۇ.

ــەن  ــداق دېگ ــقا ئۇن ــاڭا نېمىش ــى م ــڭ دادىس ــا، قىزنى ‐ ئەجەب
ــدى؟  بولغىي

ســابىت شــۇنچە ئويلىنىپمــۇ بــۇ ئىشــنىڭ تېگىگــە يېتەلمەپتــۇ. 
ــز ســابىتقا دادىســىنىڭ دېگەنلىرىنــى چۈشەندۈرۈشــكە باشــلاپتۇ: قى

ــلىدە دادام  ــاڭ! ئەس ــران قالم ــن ھەي ــڭ دېگەنلىرىدى ‐ دادامنى

ــى گاچــا،  ــى »تىل ــڭ مېن ــوق. دادامنى ــى ي ــان گــەپ قىلغىن يالغ
قىلىــپ  گــەپ  قەتئىــي  »نامەھرەمگــە  دېگىنــى  ســۆزلىيەلمەيدۇ« 
باقمىغــان ياكــى ھــارام ســۆزلەرنى قىلىــپ باقمىغــان« دېگىنىــدۇر. 
مېنــى »قۇلىقــى گاس، ئاڭلىيالمايــدۇ« دېگىنــى »مېنــى غەيــۋەت 
ــدۇ«  ــۆزى كۆرمەي ــى »ك ــدۇر. مېن ــراق« دېگەنلىكى ــىكايەتتىن يى - ش
دېگىنــى بولســا »نامەھــرەم ئەرلەرگە قــاراپ باقمىغــان« دېگەنلىكىدۇر. 
مــەن دادامنىــڭ يېگانــە، ئەتىۋارلىــق قىــزى بولىمــەن. بىرقانچــە يىلدىن 

ســالىھ،  مــاڭا  دادام  بېــرى 
ئىــزدەپ  يىگىــت  تەقــۋادار 
يۈرەتتــى. ســىزنىڭ بىــر ئالما 
ســوراپ،  رازىلىــق  ئۈچــۈن 
يۈرگىنىڭىزنــى  يىغــلاپ 
كــۆرۈپ دادام: »بىــر ئالمىنى 
ــەپ ســالغانلىقى  ســورىماي ي
ــۇپ  ــن قورق ئۈچــۈن ئاللاھتى
يىغلىغــان كىشــى قىزىمنىــڭ 

ھەققىدىمــۇ ئاللاھتىــن چوقــۇم قورقىــدۇ« دەپ ســىزنى كۈيــۈ ئوغۇللۇققا 
تاللاپتــۇ. ســىزنىڭ دادامغــا كۈيــۈ ئوغــۇل، مــاڭا ئۆمۈرلــۈك ھەمــراھ 

تەبرىكلەيمــەن. بولغانلىقىڭىزنــى 

ــا  ــى ئارامىغ ــن كۆڭل ــن كېيى ــى ئاڭلىغاندى ــۇ گەپلەرن ــابىت ب س
ــى  ــن ئۆزىن ــە بولغانلىقىدى ــا ئىگ ــر ئايالغ ــۇنداق بى ــۇ مۇش ــۈپتۇ. ئ چۈش
تولىمــۇ بەختلىــك ھېــس قىپتــۇ. ئــۇلار تــوي قىلىــپ بىر يىلدىــن كېيىن 
ــى  ــۇل دۇنيادىك ــۇ ئوغ ــۇ. ئ ــك بوپت ــۇل پەرزەنتلى ــر ئوغ ــە بى بۇدرۇققىن
ئــەڭ مەشــھۇر ئالىملاردىــن بىــرى بولغــان ئىمــام ئەبــۇ ھەنىفــە نوئمــان 

ئىبنــى ســابىت ئىكــەن.

ئالــلاھ تائــالا مۇنــداق دەيــدۇ: ﴿ئــەر - ئايــال مۆمىنلەردىــن 
ــادا  ــە )دۇني ــى ئەلۋەتت ــز ئۇن ــەن، بى ــەل قىلىدىك ــى ئەم ــى ياخش كىمك
مۇۋەپپــەق  ئەمەللەرگــە  ياخشــى  ۋە  رىزىــق  ھــالال  قانائەتچانلىــق، 
ــۇ  ــان ئەمەلىدىنم ــە قىلغ ــا ئەلۋەتت ــىتىمىز. ئۇلارغ ــدان ياش ــپ( ئوب قىلى

ياخشــىراق ســاۋاب بېرىمىــز﴾18. 

18( نەھل سۈرىسى، 97 – ئايەت.

ئاشقان تاماق

ــۇز يېشــىدا يولدىشــىدىن ئاجرىشــىپ كەتكــەن، ناھايىتــى  ئوتت
ئەخلاقلىــق، تەقــۋادار، ســائادەت ئىســىملىك بىــر ئايــال بــار ئىــدى. ئــۇ 
ــىدە  ــلار يەسلىس ــر بالى ــۇم بى مەل
ئىشــلەيدىغان بولــۇپ، ئازغىنــا 
ئىككــى  تايىنىــپ  مائاشــىغا 
ــى.  ــپ كېلىۋاتاتت ــىنى بېقى بالىس
ئانىســىنىڭ  بالىلىرىمــۇ 
يەســلىگە  شــۇ  ھەمراھلىقىــدا 
بېرىــپ - كېلىــپ ئوقۇيتتــى.

ســائادەت بىــر كۈنــى ئۆيىنىــڭ ئالدىدا ئون ياشــلىق بىر بالىنىڭ 
ئۆزىنىــڭ بــەش ياشــلىق ئوغلىنــى تەلۋىلەرچــە ئۇرۇۋاتقانلىقىنــى كــۆرۈپ 

قالــدى. سۈرۈشــتۈرگەندىن كېيىــن 
ــى  ــە يېڭ ــڭ ئىككىنچــى قەۋەتك ئۇنى
قوشنىســىنىڭ  كەلگــەن  كۆچــۈپ 
ۋە  بىلــدى  ئىكەنلىكىنــى  بالىســى 
بالىنــى ئېلىــپ، ئۆيىگــە ئەكىرىــپ، 
قوشنىســىغا  ئەھۋالنــى  بولغــان 

ــى. ئېيتت

ــدە  ــڭ بەزى ــدا ئوغلىنى ــىزلانغان ھال ــۇ ئوڭايس ــى تولىم قوشنىس
ئۆزىنىــڭ نېمــە قىلىۋاتقانلىقىنــى ۋە نېمە دەۋاتقانلىقىنــى بىلەلمەيدىغان 
ئېيتىــپ  كېتىدىغانلىقىنــى  ئەسەبىيلىشــىپ  شــۇنداق  دەرىجىــدە 

ســائادەتكە ئۆزرىخاھلىــق ئېيتتــى. ســائادەت ئەھۋالنــى ئۇققاندىــن 
ــدى:  ــداق دې ــا مۇن ــن، ئۇنىڭغ كېيى

‐ مــەن ســىزنىڭ يــەر ئاســتى قەۋەتتــە ئولتۇرىدىغــان قوشــنىڭىز 
ــارە  ــرى ئىج ــاي ئىلگى ــە ئ ــاڭا بىرقانچ ــى م ــۇ ئۆين ــاكام ب ــەن. ئ بولىم
ئېلىــپ بەرگــەن ئىــدى. بالكونــدا بىرقانچــە توخۇ بېقىــپ كېلىۋاتىمەن. 
ئاشــقان – تاشــقان ئــاش - 
قالســا،  بولــۇپ  تاماقلىرىڭىــز 

ــدۇ.  ــىڭىز بولى ــاڭا بەرس م

قوشــنا ئايال تەبەسســۇم 
قىلغىنىچــە، بىــردەم ســاقلاپ 
ئۆيىگــە  ئېيتىــپ  تۇرۇشــنى 
كىرىــپ كەتتى ۋە ھايالشــىمايلا 
بىــر خالتىــدا ئاشــقان تاماقلارنــى ئېلىــپ چىقىــپ ســائادەتكە بــەردى. 
ســائادەت يېمەكلىكنىــڭ پۇرىقىدىــن بىــر ئــاز سەســكەنگەن بولســىمۇ، 

يەنىــلا بەرداشــلىق بېرىــپ قوشنىســىغا:

‐ كېلەركــى قېتىمــلاردا تاماقنىــڭ ھەممىنــى بىــرلا خالتىغــا 
ســالماي، ئايرىــم ـ ئايرىــم خالتىغــا ســېلىپ بېرەرســىزمۇ؟ توخۇلىرىمغــا 

ــدى. ــەن، ‐ دې ــۇن دەيم ــپ قالمىس ــەل تېگى كېس

قوشــنا ئايــال ئۇنىــڭ ســۆزلىرىدىن يېمەكلىكنــى توخۇلىــرى 
ئۈچــۈن ئەمــەس، بەلكــى ئــۆزى ۋە بالىلىــرى ئۈچــۈن ســوراۋاتقانلىقىنى 

ــلا: ــىمۇ، چاندۇرماي ــقان بولس ــى ئېچىش ــەپ ئىچ پەمل

‐ بولىدۇ، شۇنداق قىلاي، ‐ دېدى. 

ئەلەيھىسســالامنىڭ:  پەيغەمبــەر  ئەتىســى  ئايــال  قوشــنا   

»قېرىندىشــىنىڭ ھاجىتىنــى راۋا قىلغــان كىشــىنىڭ ئاللاھمــۇ 
ھاجىتىنــى راۋا قىلىــدۇ« دېگــەن ســۆزىنى ئېســىگە ئېلىــپ، تالــلا 

بازىرىغــا كىــردى – دە، بىرقانچــە 
يېمەكلىكلەرنــى  ئېســىل  خىــل 
كېلىــپ،  قايتىــپ  ســېتىۋالدى. 
ئۆزىگــە قانــداق تامــاق تەييارلىغان 
بولســا، يەر ئاســتىدىكى قوشنىسى 
ســائادەت ئۈچۈنمــۇ شــۇنداق تاماق 

ــەردى. ــپ ب ــارلاپ ئەكىرى تەيي

ئېســىل  بۇنــداق  يېمەكلىكلەرنــى  قوشنىســىنىڭ  ســائادەت   
خالتىلارغــا قاچىــلاپ بەرگەنلىكىنــى كــۆرۈپ، ناھايىتــى خۇشــال بولۇپ:

ــۇلياۋ  ــى س ــالماي، ئادەتتىك ــا س ــىل خالتىلارغ ــۋالا ئېس ‐ بۇنچى
دېــدى   ‐ ئەمەســمۇ؟!  بولاتتــى،  بەرســىڭىزمۇ  ســېلىپ  خالتىلارغــا 

بىلــەن. مەمنۇنىيــەت 

 ســائادەت قوشــنا ئايــال ئۈچــۈن ۋە بالىســىنىڭ شــىپا تېپىشــى 
ئۈچــۈن دۇئــا قىلــدى. قوشــنا 
ئۇنىــڭ  ئاللاھتىــن  ئايالمــۇ 
ۋە  بەرىكــەت  ئائىلىســىگە 
ياخشــى بىــر ھەمــراھ تىلــەپ 

ــدى. ــا قىل دۇئ

 تەخمىنــەن بىــر ئــاي 
ئۆتكەندىــن كېيىــن قوشــنا 
ئايالنىــڭ بالىســىدا كــۆپ ياخشــىلىنىش بولــدى. مىجــەز - خاراكتېرىمــۇ 

بارغانســېرى ئوڭشــىلىپ، ئوبدانــلا بىــر بــالا بولــۇپ قالــدى. 
ســائادەتنىڭ يولدىشــىمۇ قىلغــان - ئەتكەنلىرىگــە پۇشــايمان قىلىــپ، 

ئــۆزى بىلــەن قايتىدىن تۇرمۇش 
ئۇنىڭغــا  قوشۇلســا،  قۇرۇشــقا 
ھەرگىــز زۇلــۇم قىلمايدىغانلىقــى 
بېرىــپ،  ۋەدە  توغرۇلــۇق 

ــدى. ــۋۇرۇپ كەل يال

كــۈن  ئــۈچ  ســائادەت   
ــا  ــن كون ــن كېيى ئويلىنىۋالغاندى

يولدىشــىنىڭ تەكلىپىگــە ماقــۇل بولــدى ۋە بىــر ئايدىــن بېــرى ئــۆزى 
بېرىۋاتقــان  تەييــارلاپ  يېمەكلىكلەرنــى  ئېســىل  ئېرىنمــەي  ئۈچــۈن 
رەھمىتىنــى  ئايالغــا  قوشــنا 
كېيىــن،  بىلدۈرگەندىــن 
ئېلىــپ  بالىســىنى  ئىككــى 
يولدىشــىنىڭ ئۆيىگــە قايتتــى 
ۋە بىــر ئائىلــە جــەم بولــۇپ، 
خۇشــال ـ خۇراملىققــا چۆمگەن 

باشــلىۋەتتى. ھاياتىنــى 

ئالــلاھ تائــالا مۇنــداق دەيــدۇ: ﴿مۆمىــن ئەرلــەر، مۆمىــن ئايالــلار 
بىــر ـ بىــرى بىلــەن دوســتتۇر، ئــۇلار )كىشــىلەرنى( ياخشــى ئىشــلارنى 
قىلىشــقا بۇيرۇيــدۇ، يامــان ئىشــلاردىن توســىدۇ، نامازنــى )تولــۇق( ئــادا 
قىلىــدۇ، زاكات بېرىــدۇ، ئاللاھقــا ۋە ئاللاھنىــڭ پەيغەمبىرىگــە ئىتائــەت 
ــەن  ــلاھ ھەقىقەت ــدۇ، ئال ــم قىلى ــلاھ رەھى ــۇلارغا ئال ــە ش ــدۇ، ئەن قىلى
غالىبتــۇر، ھېكمــەت بىلــەن ئىــش قىلغۇچىــدۇر. ئالــلاھ مۆمىــن ئەرلــەر 



تهسىرلىك ھېكايىلهر 4

93

ــان  ــپ تۇرىدىغ ــتەڭلار ئېقى ــتىدىن ئۆس ــا ئاس ــن ئاياللارغ ۋە مۆمى
قالىــدۇ،  مەڭگــۈ  ئــۇلار جەننەتلــەردە  قىلــدى.  ۋەدە  جەننەتلەرنــى 
ھەمىشــە تۇرىدىغــان جەننەتلــەردە گــۈزەل جايلارنــى ۋەدە قىلــدى. 
ــڭ  ــەت نېمەتلىرىنى ــى )جەنن ــڭ رازىلىق ــىدىغان( ئاللاھنى ــۇلار ئېرىش )ئ

ــۇر﴾19.  ــۇ زور بەختت ــدۇر، ب ھەممىســىدىن( كاتتى

19( تەۋبە سۈرىسى، 72 – ئايەت.

ئاشقان پۇل

ئوتتــۇز ياشــلار چامىســىدا، ناھايىتــى بــاي بىــر ئايــال بــار 
ئىــدى. ئــۇ تولىمــۇ ھــاكاۋۇر ۋە مىجەزىنىــڭ چۇســلىقىدىن يولدىشــىدىن 
ئايرىلىــپ كەتكــەن ئىــدى. بىــر كۈنــى ئەتىگەنــدە ھەشــەمەتلىك 
ماشىنىســىدا كېتىۋېتىــپ، يــول بويىدىكــى تۇخۇمچــى ئايالنــى كــۆردى 

ــدى. ــا كەل ــڭ يېنىغ ــۈن ئۇنى ــېتىۋېلىش ئۈچ ــۇم س - دە، تۇخ

‐ تۇخۇملارنــى قانچــە پۇلدىــن ســاتتىڭىز؟ ‐ دەپ ســورىدى ئــۇ 
ھاكاۋۇرلــۇق بىلــەن.

‐ بىــر دانىســى بىــر 
ســوم، ‐ دېــدى تۇخۇمچــى 
ئايــال مۇلايىملىــق بىلــەن.

ســومغا  ســەككىز   ‐
ئــون تــال بەرســىڭىز ئالاي، 
بولمىســا قايتىــپ كېتىمەن.

تۇرقىدىــن  ئۇنىــڭ 
ناھايىتــى مۇغەمبەرلىكــى مانــا مــەن دەپ چىقىپــلا تۇراتتــى. تۇخۇمچــى 
ئايالنىــڭ پۇلغــا بەكمــۇ ئېھتىياجــى بــار ئىــدى. شــۇڭا، ئەرزان بولۇشــىغا 

ــېتىۋەتتى. ــى س ــاي، تۇخۇملارن قارىم

دەپ  ئېلىۋالدىمغــۇ!«  ئــەرزان  »ئەجــەب  ئايــال  بايۋەچچــە   
مەغرۇرلارچــە تۇخۇملارنــى ئېلىــپ، ماشىنىســىغا مىنگىنىچــە كېتىــپ 

قالــدى.

 ئــۇ يولــدا ماڭغــاچ بىــر دوســتىغا تېلېفــون قىلىــپ، 
ئىككىســى ھەشــەمەتلىك بىــر رېســتورانغا كىــردى - دە، ئېھتىياجدىــن 
زىيــادە نۇرغــۇن يېمەكلىكلەرنــى بۇيرۇتــۇپ مــەززە قىلىپ يېــدى. ئەمما، 

شــۇ  تامــاق  كــۆپ  شــۇنچىۋالا 
ــاق  ــدى. تام ــىپ قال ــى ئېش پېت
پۇلــى 230 ســوم چىققان ئىدى. 
بايۋەچچــە ئايــال پوكەيــدە 250 
ــپ:  ــى شــارتتىدە چىقىرى لىران

ئاشــقان  بولــدى،   ‐  
پۇلنى قايتۇرمىســىڭىزمۇ بولىدۇ، 
رېســتوراندىن  دېگىنىچــە   ‐

ھاكاۋۇرلارچــە  كېيىــن،  خوشلاشــقاندىن  بىلــەن  دوســتى  چىقىــپ 
قالــدى. كېتىــپ  دەسســەپ 

 ئــۇ تېــز ســۈرئەتلىك يولــدا كېتىۋاتقانــدا تۇيۇقســىز ماشىنىســى 
بۇزۇلــۇپ قالــدى. يولدىــن ئۆتكــەن ماشــىنىلارغا قــول پۇلاڭلىتىــپ 
يــاردەم ســورىغان بولســىمۇ، ھېچكىــم توختاپمــۇ قويمىــدى. بىرھازادىــن 
ــت  ــر يىگى ــەن بى ــي كىيىنگ ــەن، ئاددى ــراق ماشــىنا مىنگ ــن كونى كېيى

ــپ: ــىنى توختىتى ماشىنىس

‐ ياردىمىم كېرەكمۇ؟ ‐ دەپ سورىدى.

ــۈزۈپ  ــە يەتك ــى ئۆيىگ ــە ئۇن ــى بويىچ ــڭ تەلىپ ــت ئايالنى  يىگى
قويماقچــى بولــدى. ئىككىســى پاراڭلىشــىش جەريانىــدا ئايــال ئــۇ 
ــتىن  ــى، ئوقۇش ــى ئىكەنلىكىن ــەپ ئوقۇغۇچىس ــي مەكت ــڭ ئالى يىگىتنى
ــدى.  ــى بىل ــان بېقىۋاتقانلىقىن ــېلىپ ج ــا س ــىنى كىراغ ــىرت ماشىنىس س

يىگىــت ناھايىتــى ئەدەپلىــك بولــۇپ، ئايالغــا قىلچــە يامــان 
ئايــال  بولمىــدى.  غــەرەزدە 
يامــان  ئۇنىڭدىــن  دەســلەپتە 
گۇمــان قىلغانلىقىدىــن ئۆكۈنۈپ، 
ئۇنىڭغــا ئوبدانــراق كىرا بېرىشــنى 

ئويلىــدى.

يىگىــت يولــدا كېتىۋېتىــپ 
قونــاق ســېتىۋاتقان بىــر بوۋاينــى 
كــۆرۈپ، ئۇنىڭدىــن ئىككــى باش 

قونــاق ســېتىۋالدى ۋە نورمالدىــن زىيــادە پــۇل بــەردى.

 بايۋەچچە ئايال بۇنىڭدىن ھەيران بولۇپ:

ــت  ــىز؟ ‐ دەپ ســورىدى. يىگى ــق بېرىس ــى جى ــقا پۇلن ‐ نېمىش
ــدى: ــداق دې ــەن مۇن ــا جاۋاب ئايالغ

‐ قارىســام، ئــۇ ناھايىتــى نامــرات ئــادەم ئىكــەن. مــەن بۇنــداق 
قىلىشــنى دادامدىــن ئۆگەنگــەن. دادام كوچىــدا ئۇششــاق – چۈششــەك 

ســاتىدىغان،  كېــرەك   - نەرســە 
نەرســە  بىــر  كىشــىلەردىن  نامــرات 
چاندۇرمايــلا  ئۇلارغــا  ســېتىۋالغاندا، 
ياخشــىلىق قىلىــش ئۈچــۈن نورمالدىن 
كىچىــك  بېرەتتــى.  پــۇل  جىقــراق 
ۋاقتىمــدا دادامدىــن نېمىشــقا شــۇنداق 
دادام: سورىســام،  قىلىدىغانلىقىنــى 

يۈزىنــى  كەمبەغەللەرنىــڭ  قىلىــش  بۇنــداق  ئوغلــۇم!   ‐

چۈشــۈرمەي، ئىززىتىنــى قوغــداپ تــۇرۇپ يــاردەم بەرگەنلىــك 
بولىــدۇ. بىزدىــن ئارتــۇق بىــر نەرســە كەتمەيــدۇ، ئەممــا ئۇلارنــى بەكمــۇ 

خۇشــال قىلىــدۇ، ‐ دېگــەن ئىــدى.

 يىگىتتىــن بــۇ گەپلەرنــى ئاڭلىغــان بايۋەچچــە ئايــال ھېلىقــى 
تۇخۇمچــى ئايالغــا قىلغــان مۇئامىلىســى ئۈچــۈن ئۆزىدىــن بەكمــۇ نومۇس 

قىلدى. 

ئايال ئۆيى ئالدىغا كەلگەندە چۈشمەكچى بولۇپ:

‐ كىرا قانچە پۇل بولىدۇ؟ ‐ دەپ سورىدى.

‐ ھېــچ نەرســە كەتمەيــدۇ. پەقــەت بىــرلا شــەرتىم بــار: ســىزمۇ 
بۇندىــن كېيىــن ھەرقانداق كىشــىگە قولىڭىزدىن كېلىشــىچە ياخشــىلىق 

قىلســىڭىزلا بولىــدۇ.

 بايۋەچچــە ئايــال ئۆيىگــە كىرىپ چوڭقۇر ئويلىنىشــقا باشــلىدى. 
ــىر  ــۇ تەس ــا بەكم ــرى ئۇنىڭغ ــش - ھەرىكەتلى ــڭ ئى ــى يىگىتنى ھېلىق

قىلغــان ئىــدى. ئــۇ يانچۇقىغــا 
ســېلىپ،  پــۇل  جىــق  خېلــى 
ئايالنىــڭ  تۇخۇمچــى  دەرھــال 
ئۇنىڭغــا  ۋە  بــاردى  يېنىغــا 
پۇللارنــى  ھەممــە  يېنىدىكــى 

بېرىۋەتتــى.

ئايــال  تۇخۇمچــى   
بىلەلمــەي،  ئىشــلىقىنى  نېمــە 

ــلاپ  ــاللىقتىن يىغ ــلا خۇش ــدى ۋە ئارقىدىن ــلا قال ــلىپىدە گاڭگىراپ دەس
. تتــى كە

‐ ئاللاھقــا شــۈكۈر، ئەمــدى مــەن دورىخانىغــا بېرىــپ، 
قىزىــم ئۈچــۈن دورا ســېتىۋالالايدىغان بولــدۇم، ‐ دېــدى كــۆز يېشــىنى 

ســۈرتكەچ.

 بــۇ چاغــدا بايۋەچچــە ئايــال ئۆمرىــدە ھېــس قىلىــپ باقمىغــان 
ــنىڭ  ــىلىق قىلىش ــقىلارغا ياخش ــى باش ــاللىقنى يەن ــر خۇش ــپ بى ئاجايى

لەززىتىنــى تۇنجــى قېتىــم ھېــس قىلــدى.

ئەتىسى كۈتۈلمىگەندە مۇنداق بىر ئىش يۈز بەردى:

ئوغلىنــى  يولدىشــى  كەتكــەن  ئايرىلىــپ  بېــرى  ئۇزۇندىــن 
ئېلىــپ، ئۇنــى ئىــزدەپ كەلــدى. ئــۇ ئايالىنىــڭ ھاكاۋۇرلۇقــى ۋە ئاغــزى 

ســەۋەبلىك  ئىتتىكلىكــى 
ــۇپ،  ــەن بول ــپ كەتك ئايرىلى
بۇيــان  ئايرىلغاندىــن 
بىلــەن  ئۇنىــڭ  بالىســىنىمۇ 
ــۇ  ــدى. ب ــتۈرمىگەن ئى كۆرۈش
قېتىــم ئــۇ ئوغلىنــى ئېلىــپ 
باشــقا بىــر شــەھەرگە كۆچۈپ 
ئۇنــى  بولــۇپ،  كەتمەكچــى 

ئاخىرقــى قېتىــم ئانىســى بىلــەن كۆرۈشــتۈرۈش ئۈچــۈن كەلگــەن ئىدى.

‐ مــەن باشــقا بىــر شــەھەرگە كۆچــۈپ كەتمەكچى. پــۇل تېپىپ، 
ســاڭا ئوخشــاش بــاي بولــۇپ، مېنــى ۋە مېنــى باققــان نامــرات دادامنــى 
ئەيىبلىيەلمەيدىغــان بولغىنىڭــدا قايتىــپ كېلىمــەن، ‐ دېــدى ئــەر 

خوشلىشــىپ.

ــى،  ــا قىلغانلىقىن ــڭ خات ــىغا ئۆزىنى ــال يولدىش ــە ئاي  بايۋەچچ

ــە  ــدۇرۇپ بىرگ ــى تول ــڭ ئورنىن ــن خاتالىقلىرىنى ــن كېيى بۇنىڭدى
ئۇنىــڭ  ئەرمــۇ  يالــۋۇردى.  ئېيتىــپ  بارلىقىنــى  ئارزۇســى  ياشــاش 
ــۇنىڭدىن باشــلاپ ئايالــدا ناھايىتــى  كۆڭلىنــى يــەردە قويمىــدى. ش
چــوڭ ئۆزگىرىشــلەر بولــدى. ئــۇ ھــەر كۈنــى بــەش ۋاخ نامــاز ئوقــۇدى، 
ــايمان  ــن پۇش ــن قەلبىدى ــا چى ــدى، گۇناھلىرىغ ــلاۋەت قىل ــان تى قۇرئ

ــدى. قىل

ئالــلاھ تائــالا مۇنــداق دەيــدۇ: ﴿كىمكى ئاللاھتىــن قورقىدىكەن، 
ــى بېرىــدۇ، ئويلىمىغــان يەردىــن رىزىــق  ئالــلاھ ئۇنىڭغــا چىقىــش يول
بېرىــدۇ. كىمكــى ئاللاھقــا تەۋەككــۈل قىلســا، ئالــلاھ ئۇنىڭغــا كۇپايــە 
ــقا  ــۈزۈپ ئىش ــا يەتك ــەن ۋايىغ ــىنى ھەقىقەت ــۆز ئىش ــلاھ ئ ــدۇ، ئال قىلى
ــەن  ــۈن مۇئەيي ــە ئۈچ ــەر نەرس ــەن ھ ــلاھ ھەقىقەت ــۇرغۇچىدۇر، ئال ئاش

ــدى﴾20.  ــت بەلگىلى ــەن ۋاقى ــدار، مۇئەيي مىق

20( سۈرە تالاق، 3 – ئايەت.

ياخشىلىقنىڭ كۈچى

ــق  ــان ئامېرىكىلى ــدە كېتىۋاتق ــى ۋىلايىتى ــڭ يۇجەنس ئامېرىكىنى
بىــر قىزنىــڭ ماشىنىســى ئايىغــى چىقمــاس بىــر يولــدا توختــاپ قالــدى. 
ئــۇ تېلېفــون ۋە پۇللىــرى ســېلىنغان سومكىســىنى ئۆيىــدە ئۇنتــۇپ 
ــدا ھاڭۋېقىــپ تــۇرۇپ  قالغــان ئىــدى. نېمــە قىلارىنــى بىلەلمــەي، يول

قالــدى. شــۇ ئەســنادا ئەتراپقا 
ــاب  ــدا كىت ــول بويى ــاراپ، ي ق
بىــر  ئولتۇرغــان  ئوقــۇپ 
يىگىتنــى كــۆردى. يىگىتنىــڭ 
تەقــى ـ تۇرقىدىــن ناھايىتــى 
نامراتلىقــى مانــا مــەن دەپ 
قىزنــى  تۇراتتــى.  چىقىپــلا 
ــن  ــت ئورنىدى ــەن يىگى كۆرگ

تــۇرۇپ ئۇنىڭدىــن: 

‐ ياردىمىم كېرەكمۇ؟ ‐ دەپ سورىدى. 

قىــز ئۇنــى يامــان غەرەزلىــك بىــرى بولۇشــى مۇمكىــن دەپ 
ئويــلاپ قالــدى بولغــاي، ســەل قورققانــدەك: 

‐ ھېچ ئىش يوق، ‐ دەپ جاۋاب بەردى.

ــنى داۋام  ــى ئوقۇش ــۇرۇپ كىتابىن ــپ ئولت ــا بېرى ــت ئورنىغ يىگى
ــدا  ــكەن ھال ــە جىددىيلەش ــڭ يەن ــن قىزنى ــن كېيى ــدى. بىرھازادى قىل

ــپ: ــا كېلى ــڭ يېنىغ ــت ئۇنى ــەن يىگى ــى كۆرگ تۇرغانلىقىن

ــا  ــش بولس ــداق ئى ــدۇ، ھەرقان ــىڭىز بولى ــاڭا ئىشەنس  ‐ م
ــدى.  ــەن، ‐ دې ــزدە بولىم ــڭ، ياردىمىڭى ــاي دەۋېرى تارتىنم

‐ ماشــىنامنىڭ يېقىلغۇســى تۈگــەپ قالــدى، ‐ دېــدى قىــز 
خىجالــەت بىلــەن.

‐ ســىز ماشــىنىڭىزدا ئــازراق ســاقلاپ تــۇرۇڭ، مــەن بىرئازدىــن 
كېيىــن قايتىــپ كېلىمــەن، ‐ دېــدى يىگىــت ئۇنــى خاتىرجــەم قىلىــپ.

 قىــز نېمــە ئىشــلار يــۈز بېــرەر؟ دەپ ئويــلاپ تېخىمــۇ قورقۇشــقا 
باشــلىدى.

تەخمىنــەن يېرىــم ســائەت ئۆتكەندىــن كېيىن يىگىــت قولىدا بىر 
بــاك مــاي كۆتــۈرۈپ كېلىــپ، ماشــىنىغا قۇيــدى. ماشىنىســىدا ســاقلاپ 

ئولتۇرغــان قىــز يىگىتتىــن 
تەســىرلەندى.  ناھايىتــى 
ماينــى  ماشــىنىغا  يىگىــت 
قۇيــۇپ بولغاندىــن كېيىــن: 

پەقــەت  يېنىمــدا   ‐
ــار  ــۇل ب ــلارلا پ ــە دول يىگىرم
ــرەك  ــا كۆپ ــەن، بولمىس ئىك
مــاي ســېتىۋالغان بولاتتىــم. 

ــەن ئۆيىڭىزگــە ســاق ـ ســالامەت يېتىــپ  ــاي بىل ــۇ م ئىشــىنىمەنكى، ب
بارالايســىز، ‐ دېــدى.

قىزنىــڭ كۆزىدىــن تارامــلاپ ياشــلار تۆكۈلــدى  ۋە يىگىتكــە ئۆزى 
ــى.  ــى ئېيتت ــۇرۇپ بېرىدىغانلىقىن ــى قايت ــە بارســا، پۇلىن ــەن ئۆيىگ بىل

يىگىــت:

ــەن بەرگــەن  ــۇ پۇلنــى ماڭىمــۇ بىرەيل ــوق، ئ ــرەك ي  ‐ كې
ــدى. ــدى، ‐ دې ئى

ــۇل ۋە  ــە پ ــىغا مىنگىنىچ ــدۈرۈپ، ماشىنىس ــى بىل ــز رەھمىتىن قى
كىيىــم ـ كېچــەك ئېلىــپ كېلىش ئۈچۈن يولغا راۋان بولدى. بىرھازادىن 
كېيىــن قايتىپ كېلىــپ يىگىت 
ئەھۋاللاشــقاندىن  بىلــەن 
ئافرىقىلىــق  ئۇنىــڭ  كېيىــن، 
بىــر مۇســۇلمان ئىكەنلىكىنــى، 
ئىــزدەپ  ئىــش  يــەردە  بــۇ 
يۈرۈۋاتقانلىقىنــى ھەمــدە ۋاقىت 
يــەردە  مۇشــۇ  ئۆتكۈزگــەچ 
كىتــاب ئوقــۇپ ئولتۇرغانلىقىنــى 
ئالــلاھ  پەرۋەردىــگارى  ئالەملەرنىــڭ  ئوقۇۋاتقىنــى  ئۇنىــڭ  بىلــدى. 
پەيغەمبىرىمىــز مۇھەممــەد ئەلەيھىسســالامغا نازىــل قىلغــان مۇقــەددەس 

كىتــاب »قۇرئــان كەرىــم« ئىــدى.

ــىنىڭ  ــەن: »قېرىندىش ــداق دېگ ــالام مۇن ــەر ئەلەيھىسس پەيغەمب
ھاجىتىنــى راۋا قىلغــان كىشــىنىڭ ئاللاھمــۇ ھاجىتىنــى راۋان قىلىــدۇ«.

قىــز يىگىتكــە تەشــەككۈر بىلــدۈرۈپ قايتقاندىــن كېيىن، يىگىت 
بىلەن بولغان ھېكايىســىنى فېيســبوك سەھىپىســىدە تارقاتتى. شــۇنىڭ 
بىلــەن قىســقىغىنا ۋاقىــت ئىچىــدە يىگىتكــە مىڭدىــن ئارتــۇق ئورۇندىــن 
ــۆي  ــاي، ئ ــا قالم ــدى. ئىشــقا ئورۇنلىشــىپ ئۇزۇنغ ــى كەل ئىــش تەكلىپ
ــە  ــا ئىگ ــەق پۇلغ ــدا ن ــلار ئەتراپى ــڭ دول ــۈن 100 مى ــېتىۋېلىش ئۈچ س
بولــدى. ئــەڭ مۇھىمــى مەزكــۇر قىزنىــڭ قولــۇم ـ قوشــنىلىرى، دوســت 

ـ يارەنلىــرى ۋە ئــۇرۇق ـ تۇغقانلىرىدىــن بولــۇپ يۈزلەرچــە كىشــى 
نەچچــە  تونۇشــۇپ،  بىلــەن  ئىســلام 
مۇســۇلمان  بولــدى.  مۇســۇلمان  ئونــى 
قىــز  ئاشــۇ  بىرىنچىســى  بولغانلارنىــڭ 

ئىــدى.

دەيــدۇ:  مۇنــداق  تائــالا  ئالــلاھ 
مەغپىرىتىگــە  ﴿پەرۋەردىگارىڭلارنىــڭ 

ــە  ــمان ـ زېمىنچ ــى ئاس ــان، كەڭلىك ــۈن تەييارلانغ ــۋادارلار ئۈچ ۋە تەق
كەڭچىلىكتىمــۇ،  تەقــۋادارلار  ئالدىــراڭلار.  جەننەتكــە  كېلىدىغــان 
ــلار،  ــەرپ قىلىدىغان ــال( س ــۇل ـ م ــدا )پ ــلاھ يولى ــىنچىلىقتىمۇ ئال قىس
)ئــۆچ ئېلىشــقا قادىــر تۇرۇقلــۇق( ئاچچىقىنــى يۇتىدىغانــلار، )يامانلىــق 
قىلغــان ياكــى بــوزەك قىلغــان( كىشــىلەرنى كەچۈرىدىغانــلاردۇر. ئالــلاھ 
ــرەر  ــان بى ــۋادارلار يام ــدۇ. تەق ــى دوســت تۇتى ــىلىق قىلغۇچىلارن ياخش
گۇنــاھ قىلىــپ قالســا ياكــى ئۆزلىرىگــە زۇلــۇم قىلســا، دەرھــال ئاللاھنــى 
يــاد ئېتىــدۇ، گۇناھلىــرى ئۈچــۈن مەغپىــرەت تىلەيــدۇ. گۇناھنــى 
كەچۈرىدىغــان ئاللاھتىــن باشــقا كىــم بــار؟ ئــۇلار قىلمىشــلىرىنى بىلىــپ 
ــلەتلەرگە  ــى خىس ــى يۇقىرىق ــڭ )يەن ــتۇرمايدۇ. ئۇلارنى ــۇرۇپ داۋاملاش ت
ۋە  مەغپىرىتــى  پەرۋەردىگارىنىــڭ  مۇكاپاتــى  كىشــىلەرنىڭ(  ئىگــە 
ئاســتىدىن ئۆســتەڭلار ئېقىــپ تۇرىدىغــان جەننەتلــەردۇر. بــۇ يەرلــەردە 
ــىدىغان  ــڭ ئېرىش ــش قىلغۇچىلارنى ــى ئى ــدۇ. ياخش ــۈ قالى ــۇلار مەڭگ ئ

ــى!﴾21.  ــەن ياخش ــاۋابى نېمىدېگ س

21( ئال ئىمران سۈرىسى، 133‐136 – ئايەتلەر.

ياخشى سۆزنىڭ كارامىتى

مەلــۇم بىــر يېزىــدا بىــرلا ۋاقىتتــا بىرقانچــە خىــل كېســەلگە 
گىرىپتــار بولغــان بىــر ئايــال بــار ئىــدى. يولدىشــى ئۇنــى تەۋەلىكتىكــى 
ســاقىيالمغان  بولســىمۇ،  باققــان  كۆرســىتىپ  دوختۇرلارغــا  پۈتــۈن 
ئىــدى ھەتتــا مەلــۇم بىــر دوختــۇر ئۇنــى ئوپېراتســىيە قىلمىســا قەتئىــي 
قىلالايدىغــان  ئوپېراتســىيەنى  بۇنــداق  ھەمــدە  بولمايدىغانلىقىنــى 
ــى  ــەھەرگە كىرىش ــۇپ، ش ــلا بول ــەت بىرى ــەھەردە پەق ــن ش دوختۇردى

لازىملىقىنــى ئېيتتــى. 

ئــەر ئايالىنــى ئېلىــپ 
بارلىــق  كىــردى.  شــەھەرگە 
ــن  ــلەر تاماملانغاندى تەكشۈرۈش
ۋاقتــى  ئوپېراتســىيە  كېيىــن 
ئوپېراتســىيە  بېكىتىلــدى. 
ئايــال  كەلگەنــدە  ۋاقتــى 
قالــدى.  بولــۇپ  بىھــوش 

ئالاقــزەدە بولغــان ئــەر نېمــە قىلارىنــى بىلەلمــەي، بىــر دوختــۇر 
غەزەپلىنىــپ: قاتتىــق  ئۇنىڭغــا  دوختــۇر  چاقىرىلغــان  چاقىــردى. 

ــۇ؟ ئۇنــى ئەمــدى  ‐ كېســەلگە مۇشــۇنداقمۇ ســەل قارىغــان بارم
ــاۋارە بولمــاڭ. ئۇنىــڭ پەقــەت بىرقانچــە ســائەت،  داۋالىتىمــەن دەپ ئ

كــۆپ بولغانــدا بىرقانچــە كۈنــلا ۋاقتــى قاپتــۇ، ‐ دېــدى.

 بــۇ گەپنــى ئاڭلىغــان ئەرنىــڭ كۆڭلــى بەكمــۇ يېرىــم بولــدى. 

شــۇ ئەســنادا دوختــۇر بىلــەن ئىككىســى ئارىســىدا بولۇنغــان گــەپ 
- ســۆزلەرنى يىراقتىــن ئــاڭلاپ تۇرغــان ئــاق خالاتلىــق بىــر قىــز ئۇنىــڭ 
يېنىغــا كەلــدى. ئــۇ تاكــى ئايــال ھوشــىغا كەلگۈچــە ســاقلاپ تــۇرۇپ، 

ئايــال ھوشــىغا كەلگەندىــن كېيىــن ئەردىــن: 

ــدۇ؟ ‐ دەپ  ــىيە قىلى ــۇر ئوپېراتس ــى دوخت ــى قايس ‐ ئايالىڭىزن
ــورىدى. س

ئەردىن دوختۇرنىڭ ئىسمىنى ئاڭلىغان قىز:

ــى ئوپېراتســىيە قىلىشــقا قوشــۇلدىمۇ؟  ــۇر ئايالىڭىزن ــۇ دوخت ‐ ئ
ئــۇ ئــەڭ مەشــھۇر دوختۇرلاردىــن 
بىــرى. قەتئىــي بــوش ۋاقتــى 
ئايالىڭىزغــا  ســىزنىڭ  يــوق. 
مىڭلىغــان  نەچچــە  ئوخشــاش 
ــپ،  ــىيە قىلى ــى ئوپېراتس بىمارن
ئوپېراتسىيەســى  قىلغــان 
ئاساســەن ئۇتۇقلــۇق بولغــان، 
قالتىــس ماھارەتلىــك دوختۇرغــا 

ئۇچراپســىز، ھەقىقەتــەن تەلەيلىــك ئىكەنســىز، ‐ دېــدى مەمنۇنىيــەت 
بىلــەن. 

ــى  ــپ، ناھايىت ــلا ئۈمىدلىنى ــەر بىردىن ــان ئ ــى ئاڭلىغ ــۇ گەپن ب
ــۇم  ــۇ تەبەسس ــدى، ئايالىم ــان ئى ــا قارىغ ــۇ ئايالىغ ــدى. ئ ــال بول خۇش
قىلــدى. سېســتىرا قىزنىــڭ گېپىنــى ئــاڭلاپ ئايالنىــڭ كەيپىياتــى 

خېلىــلا كۆتۈرۈلــۈپ قالغــان ئىــدى.

ــالا مۇنــداق دەيــدۇ: ﴿ياخشــى ســۆز ۋە ئەپۇچانلىــق  ــلاھ تائ ئال

كېيىــن ئەزىيــەت يەتكۈزىدىغــان ســەدىقىدىن ئەۋزەلــدۇر. ئالــلاھ 
)بەندىلەرنىــڭ سەدىقىســىدىن( بىھاجەتتــۇر، ھەلىمــدۇر )يەنى ئەمرىگە 

خىلاپلىــق قىلغانلارنــى جازالاشــقا ئالدىــراپ كەتمەيــدۇ(﴾22. 

ئايــال  كېيىــن  مىنۇتلاردىــن  بىرقانچــە  بولــۇپ  گــەپ  شــۇ 
ئوپېراتســىيە ئۆيىگــە ئەكىرىــپ كېتىلــدى. ھېلىقــى قىــز بــۇ ئايالنىــڭ 
بىرقانچــە ســائەت ياكــى بىرقانچە كــۈن ئىچىدە ئۆلــۈپ كېتىدىغانلىقىنى 
ئېيتقــان دوختۇرنــى ئەيىبلىــدى ۋە ئۇنىڭغــا مۇنــداق نەســىھەت قىلــدى: 

‐ بىلەمســىز؟ پەيغەمبەر 
ئەلەيھىسسالام مۇنداق دېگەن: 
»كېســەل يوقــلاپ بارســاڭلار، 
ئــۇزۇن  ئۆمرىنىــڭ  ئۇنىڭغــا 
ئېيتىــڭلار.  بولىدىغانلىقىنــى 
ــنىڭ  ــداق قىلىش ــى، بۇن چۈنك
كېســەلنىڭ ئۆمرىنى ئۇزارتىشــقا 
قىلچــە پايدىســى بولمىســىمۇ، 

كەيپىياتىنــى ياخشــىلايدۇ«.

ــتى.  ــك ئاخىرلاش ــىيە مۇۋەپپەقىيەتلى ــپ ئوپېراتس ــۇنداق قىلى ش
ئــەر تولىمــۇ خۇشــال بولــۇپ دوختۇرغــا رەھمىتىنــى بىلدۈرگەندىــن 
كېيىــن، سېســتىرا دەپ ئويلىغــان ھېلىقــى قىزغــا تەشــەككۈر بىلدۈرۈش 
ئۈچــۈن ئۇنــى ئىزدىــدى ۋە كۆرۈشــكەندىن كېيىــن ئۇنىڭغــا رەھمىتىنــى 

بىلــدۈرۈپ ئــازراق پــۇل تەڭلىــدى.

ئۇ بۇ پۇلنى ئېلىشنى رەت قىلىپ، ئەرگە مۇنداق دېدى:

22( بەقەرە سۈرىسى: 263

ــچە،  ــدە ئىسپاتلىنىش ــىنا ئىلمى ــان مېدىتس ــى زام ‐ ھازىرق
كېســەلنىڭ روھىــي كەيپىياتــى قانچــە يۇقىــرى بولغانســېرى كېســەللىك 
ھېلىقــى  ســىزنىڭ  مــەن  كېلەلەيــدۇ.  غالىــب  شــۇنچە  ئۈســتىدىن 
دوختۇرنىــڭ ســۆزىدىن ئۈمىدســىزلىنىپ، كەيپىياتىڭىزنىــڭ بەكمــۇ 

كەتكەنلىكىنــى  چۈشــۈپ 
بىلــەن  شــۇنىڭ  كــۆردۈم. 
ئايالىڭىــز ھوشــىغا كەلگۈچــە 
ســاقلاپ تــۇرۇپ، ئىككىڭلارغــا 
كىرىدىغــان  ئوپېراتســىيەگە 
ئۇســتا  ئــەڭ  دوختۇرنىــڭ 
ئىكەنلىكىنــى  دوختۇرلاردىــن 
دېيىش ئارقىلىــق ئايالىڭىزنىڭ 

بولغــان  دوختۇرغــا  تىرىشــتىم.  كۆتۈرۈشــكە  كەيپىياتىنــى  روھىــي 
ئىشــەنچىڭلارنى تۇرغــۇزدۇم. ئەمەلىيەتتــە مەن سېســتىرا ئەمەس، بەلكى 
ــىيەگە  ــم. ئوپېراتس ــۇر ئىدى ــەن دوخت ــى كەلگ ــۈن يېڭ ــە بۈگ ــۇ يەرگ ب
كىرگــەن دوختــۇر توغرۇلۇقمــۇ كــۆپ نەرســە بىلىــپ كەتمەيمــەن. ئەمما، 
مــەن پەيغەمبــەر ئەلەيھىسســالامنىڭ مۇنــۇ ھەدىســىگە ئەمــەل قىلىشــنى 

مۇۋاپىــق كۆرگــەن ئىدىــم:

»كىشــىلەرگە خــۇش خــەۋەر بېرىــڭلار، ئۇلارنــى شــۇم خەۋەرلــەر 
ئارقىلىــق ئۈركۈتۈۋەتمــەڭلار«.

ئالــلاھ تائــالا مۇنداق دەيدۇ: ﴿ئۇلارنىڭ يوشــۇرۇن ســۆھبىتىنىڭ 
ــى  ــىلىققا ياك ــەت ســەدىقىگە، ياخش ــۇر. پەق ــك يوقت ــىدا خەيرلى تولىس
كىشــىلەرنى ئەپلەشتۈرۈشــكە بۇيرۇغــان كىشــىلەر )نىــڭ يوشــۇرۇن 
لارنــى  )ئىــش(  ئــۇ  كىمكــى  مۇستەســنا.  بۇنىڭدىــن  ســۆھبىتى( 

ئاللاھنىــڭ رازىلىقىنــى تىلــەش يۈزىســىدىن قىلىدىكــەن، ئۇنىڭغــا 
ــز﴾23.  ــا قىلىمى ــر ئات ــۈك ئەجى بۈي

23(  نىسائ سۈرىسى، 114 – ئايەت.

ۋەزىپىدىن قايتقان چايان

ناھايىتــى ياخشــى، كەرىــم ئىســىملىك بىــر يىگىــت بولــۇپ، يــاز 
ــن نەپەســلىنىش ئۈچــۈن  ــى ســاپ ھاۋادى ــر كۈن ــۇم بى ــڭ مەل ئايلىرىنى

دېڭىــز ســاھىلىغا چىقتى. ھــاۋا ئىنتايىن 
ئوچــۇق ھەم ئىسســىق ئىــدى. ئۇ ئادىتى 
بويىچــە بىــر جايغــا چۈشــكۈن قىلغانــدا 
ئوقۇيدىغــان دۇئانــى ئوقــۇپ، دېڭىــز 
مەنزىرىســىدىن ھۇزۇرلانغــاچ ســايىۋەن 
ــۇردى. توســاتتىن ئۇنىــڭ  ئاســتىدا ئولت

كۆزلىــرى ئۆمرىــدە كــۆرۈپ باقمىغــان بىــر مەنزىرىگــە چۈشــتى.

 بىــر چاياننــى مىندۈرۈۋېلىــپ، دېڭىزنىــڭ ئــۇ تەرىپىدىــن 
كېلىۋاتقــان بىــر تاشــپاقا ســاھىلغا كېلىپــلا، ئۈســتىدىكى چاياننــى 
ــا  ــاماننىڭ يېنىغ ــر دۆۋە س ــان بى ــۇ ھام ــان ش ــۈردى. چاي ــە چۈش يەرگ
ــا  ــۇزۇن ھايالشــىمايلا قايت ــدى - دە، ئ ــب بول ــن غايى ــپ، كۆزدى كېلى
ــپاقىغا  ــان تاش ــاقلاپ تۇرغ ــى س ــەكرەپلا ئۆزىن ــر س ــۇپ، بى ــدا بول پەي
ــاراپ  ــا ق مىنــدى ۋە قارشــى قىرغاقق

ــدى. ــول ئال ي

 بــۇ غەلىتــە ئىشــنى يىراقتىن 
كۆزىتىــپ تۇرۇۋاتقــان كەرىــم بــۇ 
بىلمەكچــى  ســىرىنى  ئىشــنىڭ 
بولــۇپ، ســاماننىڭ يېنىغــا كەلدى. 
بىھــوش  يېنىــدا  ســاماننىڭ  ئــۇ 

ياتقــان بىــر يىگىتنــى كــۆرۈپ، كۆڭلىــدە:

‐ بــۇ يىگىتنــى چوقــۇم ئاشــۇ چايــان چېقىۋېلىــپ قېچىــپ 
 – ئويلىــدى  دەپ   ‐ كېتىپتــۇ، 
ــش ئۈچــۈن  ــى قۇتقۇزۇۋېلى دە، ئۇن
يېنىغــا كەلــدى. بىــراق، ئەھــۋال 
ــدى.  ــق ئى ــران قالارلى ــۇ ھەي تېخىم
يىگىــت  ئۇخلاۋاتقــان  بىھوشــتەك 
ئايــاغ  يېقىنلىشــىۋاتقان  ئۆزىگــە 
تىۋىشــىدىن ئويغىنىپــلا، يىگىتتىن:

‐ شام نامىزىغا قانچىلىك قالدى؟ ‐ دەپ سورىدى.

 يىگىــت ئورنىدىــن تۇرغانــدا، ئــۇ بېشــىنى قويــۇپ ياتقــان يەردە 
بىــر يىــلان قانغــا مىلەنگــەن ھالــدا ئۆلــۈك ياتاتتى.

 ئەســلىدە بــۇ يىلاننــى ھېلىقــى چايــان كېلىــپ، ئۆلتۈرۈۋېتىــپ 
ۋەزىپىســىنى ئــادا قىلغاندىــن كېيىــن، يەنــە تاشــپاقىغا مىنىــپ قارشــى 
قىرغاققــا قــاراپ كەتكــەن ئىــدى. كەرىــم ئــۆز ـ ئۆزىدىــن سوراشــقا 

باشــلىدى: 

بۇنــداق  قانداقســىگە   ‐
غەلىتــە ئىــش يــۈز بېرىدۇ؟ بۇ ئىشــتا 
چوقــۇم بىــر ســىر بــار. مــەن بــۇ 
ياشــنى بىــر سۈرۈشــتۈرۈپ باقايچــۇ!

ئــۇ قايتىــپ ھېلىقــى يىگىتنى 
مەلــۇم  ئۇنىــڭ  ۋە  سۈرۈشــتۈردى 
ــۆي  ــاڭلاپ، ئ ــۇپ ئىشــلەۋاتقانلىقىنى ئ ــر بول ــر شــىركەتتە بوغالتى بى

ئادرېســىنى بىلگەندىــن كېيىــن، ئۇنىــڭ ھەققىــدە تەپســىلىي 
مەھەللىدىكــى  بــاردى.  مەھەللىســىگە  ئۈچــۈن  ئىگىلــەش  مەلۇمــات 

ھەممىــلا كىشــى ئۇنىــڭ ناھايىتــى 
ئەخلاقلىــق،  تەقــۋادار،  ياخشــى، 
بىــر  ۋاپــادار  ئانىســىغا   - ئاتــا 
ئېيتىشــىپ،  ئىكەنلىكىنــى  يــاش 
ئۇنــى ئاغــزى – ئاغزىغــا تەگمــەي 

ماختاشــتى.

ئەســلىدە ئۇنىــڭ ياشــىنىپ 
ــەن.  ــەلچان ئىك ــۇ كېس ــۇلار بەكم ــۇپ، ئ ــى بول ــا - ئانىس ــان ئات قالغ
ــي  ــى قىلىــپ، قەتئى ــا - ئانىســىنىڭ خىزمىتىن ــرى ئات يىگىــت كېچىلى
دەپ  داۋالىتىمــەن  ئانىســىنى   - ئاتــا  يىگىــت  ئۇخلىمايدىكــەن. 
پۈتــۈن مــال - مۈلكىنــى خەجلــەپ 
تۈگىتىــپ بولغــان ئىكــەن. ئــۇلار 
ــۇپ،  ــى رازى بول ــن ناھايىت ئوغلىدى
ھەرقانــداق  ئوغلىنــى  ئاللاھتىــن 
ساقلىشــىنى  ئاپەتتىــن   - بالايــى 
ــدا جــان  ــان ھال ــا قىلغ ــەپ دۇئ تىل

ئۈزگــەن ئىكــەن.

 كەرىــم بــۇ ئەھۋالنــى ئۇققاندىــن كېيىــن باشــقىچە خۇشــاللىققا 
ئېســىگە  ھەدىســىنى  مۇنــۇ  ئەلەيھىسســالامنىڭ  پەيغەمبــەر  تولــۇپ، 
ئالــدى: »ھــەر كۈنــى ئاتــا – ئانىســىنىڭ رازىلىقىغــا ئېرىشــكەن ھالــدا 
ــلاپ  ــوش قانات ــڭ دەرۋازىســى ق ــان مۇســۇلمانغا جەننەتنى ــاڭ ئاتقۇزغ ت

ــدۇ«. ئېچىلى

شــۇ كۈنــى كەچتــە كەرىــم ھېلىقــى يىگىتنىــڭ ئۆيىگــە 
بېرىــپ، ئۇنىــڭ بىلــەن كۆرۈشــكەندىن كېيىــن، ئۆزىنىــڭ چــوڭ بىــر 
شــىركىتى بارلىقىنــى ئېيتىــپ، 
بــاش  شــىركەتنىڭ  ئۇنىڭغــا 
مۇدىــرى بولــۇپ ئىشــلەپ بېرىش 
تەكلىپىنــى بــەردى ۋە مائاشــىنى 
ھازىرقىدىــن ھەسســىلەپ يۇقىرى 
بىلــدۈردى.  بېرىدىغانلىقىنــى 
ــان  ــى ئاڭلىغ ــۇش خەۋەرن ــۇ خ ب
ــىنىڭ  ــا - ئانىس ــن ئات ــدى ۋە ئاللاھتى ــى خۇشــال بول ــت ناھايىت يىگى

ــدى. ــا قىل ــەپ دۇئ ــرەت تىل ــۈن مەغپى ــى ئۈچ گۇناھ

ــۈل  ــا تەۋەكك ــى ئاللاھق ــدۇ: ﴿كىمك ــداق دەي ــالا مۇن ــلاھ تائ ئال
قىلســا، ئالــلاھ ئۇنىڭغــا كۇپايــە قىلىــدۇ، ئالــلاھ  ئــۆز ئىشــىنى چوقــۇم 
ــەر  ــەن ھ ــلاھ  ھەقىقەت ــۇرغۇچىدۇر، ئال ــقا ئاش ــۈزۈپ ئىش ــا يەتك ۋايىغ
نەرســە ئۈچــۈن مۇئەييــەن مىقــدار، مۇئەييــەن ۋاقىــت بەلگىلىــدى﴾24. 

24( تالاق سۈرىسى، 3 – ئايەت.

ۋاپادارلىق ئابىدىسى

بىــر  بــاي  تەقــۋادار،  ناھايىتــى  ئەرەبىســتاندا  ســەئۇدىي 
ئەجىلىنىــڭ  ئىــدى.  بــار  ئــادەم 
يېقىنلاشــقانلىقىنى ھېــس قىلىــپ، 
ــپ چــوڭ  ــا چاقىرى ــى يېنىغ بالىلىرىن
ــدى: ــداق دې ــە مۇن ــى ئەكرەمگ ئوغل

 ‐ ئانــاڭلار ئۆلــۈپ كېتىــپ 
ئۆتكەندىــن  يىــل  نەچچــە  ئــون 
كېيىــن، ســىلەرنىڭ كۆڭلۈڭلارنــى 

يېرىــم قىلماســلىق ئۈچــۈن يوشــۇرۇن ئۆيلەنگــەن ئىدىــم. ئايالىــم 
ھىندونېزىيەلىــك مۇســۇلمان ئايــال بولــۇپ، ئۇنىڭدىن ئــۈچ پەرزەنتلىك 
بولــدۇم. بــۇ ئۇنىــڭ ھىندونېزىيەدىكــى ئادرېســى. نــاۋادا مــەن ئۆلــۈپ 
كېتىــپ قالســام، ئۇنــى ئىــزدەپ تېپىپ مىراســىنى بېرىــڭلار. ئىمكانىڭلار 
يــار بەرســە، ئۇنىڭغــا قولۇڭلاردىن 
كېلىشــىچە يــاردەم قىلىــڭلار، ‐ 

ــدى. ــىيەت قىل دەپ ۋەس

ئۆلــۈپ  دادىســى  بالىــلار 
مىراســىنى  كېيىــن  كەتكەندىــن 
قازىنىــڭ  ئۈچــۈن  تەقســىملەش 
بــۇ  ئەكــرەم  بــاردى.  يېنىغــا 
چاغــدا پەيغەمبــەر ئەلەيھىسســالامنىڭ مۇنــۇ ھەدىســنى ئېســىگە ئېلىــپ، 

ئەســلىدى: ۋەســىيىتىنى  دادىســىنىڭ 

 »ئاراڭلاردىــن ھېچكىــم ئۆزىنىــڭ ھەققــى بولمىغــان بىــر 
ــا،  ــۇنداق قىلس ــەر ش ــۇن. ئەگ ــن ئېلىۋالمىس ــى بىراۋدى ــچ زېمىنن غېرى
قىيامــەت كۈنــى ئالــلاھ ئۇنىــڭ بوينىغــا يەتتــە قــات زېمىننــى كىيگــۈزۈپ 

قويىــدۇ«.

 ئەكــرەم قازىغــا دادىســىنىڭ ھىندونېزىيــەدە بىــر ئايالــى ۋە ئــۈچ 
بالىســى بارلىقىنــى ئېيتتــى. بۇنــى ئاڭلىغــان قــازى مىراس تەقســىماتىنى 
ــاردى.  ــارارى چىق ــۇش ق ــپ قوي ــال كەلگۈچــە توختىتى ــى ئاشــۇ ئاي تاك
ــزدەپ ـ ســوراپ  ــپ، ئى ــە بېرى ــرەم ھىندونېزىيەگ ــەن ئەك شــۇنىڭ بىل
ــي  ــى ئاددى ــۆي ناھايىت ــى. ئ ــى تاپت ــۇ ئايالنىــڭ ئۆيىن ــر ئ ــۈرۈپ ئاخى ي

ئىــدى.

ئىشــىكنى  ئەكــرەم 
چەككەندە ئۆيدىن ئېسىل بىر 
ئايال چىقتــى. ئەكرەم ئۇنىڭغا 
تونۇشــتۇرغاندىن  ئۆزىنــى 
كېيىــن، دادىســىنىڭ ۋاپــات 
ــڭ  ــى، شــۇڭا ئۇنى بولغانلىقىن
مىراســىنى  تېگىشــلىك 

تاپشــۇرۇۋېلىش ئۈچــۈن ئــۆزى بىلــەن بىرگــە قازىنىڭ ھۇزۇرىغا بېرىشــى 
لازىملىقىنــى ئېيتتــى. ئايــال ئەكرەم بىلەن بىرگە ۋاپــات تاپقان ئېرىنىڭ 
يۇرتىغــا كېلىــپ، قازىنىــڭ ھۇزۇرىغــا بېرىــپ، مىراســتىن تېگىشــلىك 
نېسىۋىســىنى ئالــدى. ئــۇ ھەقىقەتــەن ناھايىتــى كــۆپ پــۇل ئىــدى. ئــۇ 
ــە  ــۈن مەككىگ ــش ئۈچ ــرە قىلى ــەن  ئۆم ــى بىل ــڭ تەۋسىيەس ئەكرەمنى
بېرىــپ، ئۆمــرە قىلغاندىــن كېيىــن ئــۆز يۇرتــى ھىندونېزىيەگــە قايتىــپ 

كەتتــى.

تەخمىنــەن بىــر يىــل ئۆتكەندىــن كېيىــن، ئەكــرەم ئۆگــەي 
ئانىســى ۋە قېرىنداشــلىرىنى يوقــلاپ ھىندونېزىيەگــە بــاردى. ھەيــران 
ــەن بولســىمۇ،  ــپ كەتك ــۇل ئېلى ــق پ ــال شــۇنچىۋالا جى ــى، ئاي قالارلىق
ئۆينىــڭ ئىچــى ۋە تېشــىدا ھېچقانــداق ئۆزگىرىــش يــوق ئىــدى. ئەكــرەم 

ئۇنىڭغــا:

‐ ســىز مىراســتىن ئالغــان پۇللارنــى نېمىگــە ئىشــلەتتىڭىز؟ 
ئايــال  دېــدى.   ‐ بولماپتــۇ،  ئۆزگىرىــش  ھېچقانــداق  ئۆيىڭىــزدە 

قىلىــپ:  تەبەسســۇم 

ــە باشــلاپ  ــار يەرگ ــۈم ب ــال ـ مۈلك ــىزنى م ــەن س ــە ئەتىگ ‐ ئەت
ــدى. ــاراي، ‐ دې ب

 شــۇ ئەســنادا ئۇنىــڭ ئــون ياشــقا كىرگــەن چــوڭ بالىســى 
چىقتــى.  ھۇجرىســىدىن 

 ‐ قۇرئاندىــن قانچــە پــارە يــادلاپ بولدىڭىــز؟ ‐ دەپ ســورىدى 
ئەكرەم.

 ‐ ھەممىنى، ‐ دېدى بالا.

ئايال چۈشەندۈرۈپ مۇنداق دېدى: 

‐ ئوتتۇرانچــى ئوغلــۇم 15 پــارە، تــۆت ياشــلىق كىچىــك قىزىــم 
ــن  ــى چىققاندى ــڭ تىل ــە بالىلىرىمنى ــدى. ئادەتت ــادلاپ بول ــارە ي ــر پ بى
باشــلاپلا قۇرئــان يادلاشــقا باشــلايدۇ. مــەن ئۇلارنــى پــات - پــات 
ــادلاپ  ــدۇر ي ــىنى بال ــۈك ۋەزىپىس ــەر كۈنل ــەن. ھ ــتۈرۈپ تۇرىم بەسلەش
ھەپتىلىــك  بولىــدۇ.  بەھرىمــەن  مۇكاپاتلاردىــن  ئېســىل  بولغانــلار 
ــالا شــۇ ھەپتىنىــڭ دەم  ــان ب ــپ بولغ ــرە قىلى ــۇق مۇزاكى دەرســىنى تول

ئېلىــش كۈنــى ســىرتقا چىقىــپ ئوينــاپ كېلىدىغــان ئورۇننــى 
تۇنجــى بولــۇپ بەلگىلــەش ھوقۇقىغــا ئىگــە. مــەن مۇشــۇنداق ئۇســۇللار 
ئارقىلىــق ئــۇلاردا قۇرئــان يادلاشــقا تېخىمۇ ھېرىســمەنلىك ۋە قىزغىنلىق 

ــەن. ــدا قىلىم پەي

ئەكــرەم ئۆگەي ئانىســى 
ــن  ــڭ ئەھۋالىدى ۋە ئۇكىلىرىنى
كېيىــن  تاپقاندىــن  خــەۋەر 
ــدى. شــۇ  ــۇن بول ــۇ مەمن تولىم
كۈنــى كەچتە ئــۇ ئۇكىلىرىنىڭ 
ئاۋازىنــى  ئوقۇغــان  قۇرئــان 
ئۇخــلاپ  يېتىــپ  ئــاڭلاپ 
قالــدى. ئەتىســى ئەتىگەنــدە 
ئۆگــەي ئانىســى بىلــەن شــەھەر مەركىزىگــە كېلىــپ، كۆركەم ســېلىنغان 

بىــر ئىســلامىي مەركەزنــى كــۆردى.

بــۇ يــەردە قۇرئــان يــادلاش ســىنىپلىرى ۋە يېتىــم بالىلارنــى 
تەربىيەلــەش بۆلۈملىــرى بــار ئىــدى. ئايــال بــۇ مەركەزنــى يولدىشــىنىڭ 
ــان  ــپ قويغ ــە قىلى ــەدىقە جارىي ــۈن س ــى ئۈچ ــاپ، يولدىش ــدا ئات نامى
ئىــدى. دېمــەك، بــۇ يــەردە قىلىنغــان ھەربىــر ياخشــىلىقنىڭ ســاۋابى 

ــى. ــپ تۇراتت يولدىشــىغا يېتى

ئەكــرەم بــۇ مەنزىرىنــى كــۆرۈپ كۆزىگــە لىــق يــاش ئالــدى. 
ــۇ  ــن بەكم ــان ســاداقىتى ۋە ۋاپادارلىقىدى ــڭ دادىســىغا بولغ ــۇ ئايالنى ب
قېرىنداشــلىرىغا  كېيىــن  قايتقاندىــن  ۋەتىنىگــە  ئــۇ  تەســىرلەندى. 
كۆرگــەن ـ بىلگەنلىرىنــى ســۆزلەپ بــەردى. ئۇلارمــۇ ئۆگــەي ئانىســىنىڭ 



تهسىرلىك ھېكايىلهر 4

117

دادىســى ئۈچــۈن كۆرســەتكەن ۋاپادارلىقــى ۋە چىــن ســاداقىتىدىن 
ــەھىرىدە  ــۆز ش ــپ، ئ ــە قىلى ــى ئۈلگ ــىرلەندى ۋە ئۇن ــەن تەس ھەقىقەت

ــى. ــۇرۇپ چىقت ــزى ق ــەت مەركى ــە خەيرىي بىرقانچ

تەقــۋادار ئايــال بالىلارغــا ۋاپادارلىقنــى ھــەم بــۇ دۇنيادىــن 
ئىــدى. قويغــان  ئۆگىتىــپ  كۆرۈشــنى  ئارتــۇق  ئاخىرەتنــى 

﴿پەرۋەردىگارىڭلارنىــڭ  دەيــدۇ:  مۇنــداق  تائــالا  ئالــلاھ 
مەغپىرىتىگــە ۋە تەقــۋادارلار ئۈچــۈن تەييارلانغــان، كەڭلىكــى ئاســمان ـ 
زېمىنچــە كېلىدىغــان جەننەتكە ئالدىراڭلار. تەقــۋادارلار كەڭچىلىكتىمۇ، 
ــلار،  ــەرپ قىلىدىغان ــال( س ــۇل ـ م ــدا )پ ــلاھ يولى ــىنچىلىقتىمۇ ئال قىس
)ئــۆچ ئېلىشــقا قادىــر تۇرۇقلــۇق( ئاچچىقىنــى يۇتىدىغانــلار، )يامانلىــق 
قىلغــان ياكــى بــوزەك قىلغــان( كىشــىلەرنى كەچۈرىدىغانــلاردۇر. ئالــلاھ 
ــرەر  ــان بى ــۋادارلار يام ــدۇ. تەق ــى دوســت تۇتى ــىلىق قىلغۇچىلارن ياخش
گۇنــاھ قىلىــپ ياكــى ئۆزلىرىگــە زۇلــۇم قىلىپ سالســا، دەرھــال ئاللاھنى 
يــاد ئېتىــدۇ – دە، گۇناھلىــرى ئۈچــۈن مەغپىــرەت تىلەيــدۇ. گۇناھنــى 
كەچۈرىدىغــان ئاللاھتىــن باشــقا كىــم بــار؟ ئــۇلار قىلمىشــلىرىنى بىلىــپ 
ــلەتلەرگە  ــى خىس ــى يۇقىرىق ــڭ )يەن ــتۇرمايدۇ. ئۇلارنى ــۇرۇپ داۋاملاش ت
ۋە  مەغپىرىتــى  پەرۋەردىگارىنىــڭ  مۇكاپاتــى  كىشــىلەرنىڭ(  ئىگــە 
ئاســتىدىن ئۆســتەڭلار ئېقىــپ تۇرىدىغــان جەننەتلــەردۇر. بــۇ يەرلــەردە 
ــىدىغان  ــڭ ئېرىش ــش قىلغۇچىلارنى ــى ئى ــدۇ. ياخش ــۈ قالى ــۇلار مەڭگ ئ

ســاۋابى نېمىدېگــەن ياخشــى!﴾25.

25( ئال ئىمران سۈرىسى، 133‐136 – ئايەتلەر.

ھەج يولىدىن قايتقان ھەلىمە

ھەلىمــە ئىســىملىك، ناھايىتــى تەقــۋادار بىــر ئايــال بــار ئىــدى. 
ھــەج ۋاقتــى يېقىنلىشــىپ قالــدى. ئــۇ بىــر يىلى ھــەج قىلىــش نىيىتىدە 
ــەن  ــى بىل ــۈن ئوغل ــەش ئۈچ ــۇل تۆل ــىركىتىگە پ ــدۇرۇش ش ــەج قىل ھ
يولغــا چىقتــى. كېتىۋېتىــپ يــول بويىــدا ئالتــە ياشــلار چامىســىدىكى بىر 
ئوغلــى بىلــەن ئاپتوبــۇس ســاقلاۋاتقان، ناھايىتــى ھارغىــن چىــراي بىــر 
ئايالنــى كــۆرۈپ، ئوغلىغــا ئۇلارنىمــۇ ماشــىنىغا ســېلىۋېلىپ، بارىدىغــان 

يېرىگــە ئاپىرىــپ قويۇشــنى ئېيتتــى. 

ــى  ــە بارىدىغانلىقىن ــن نەگ ــۇ ئايالدى ــاچ ئ ــم ماڭغ ــە خانى ھەلىم
ســورىدى. ئايــال ناھايىتــى 
يــۈرەك  ھالــدا  غەمكىــن 
كېســىلى دوختۇرخانىســىغا 
ــى.  ــى ئېيتت بارىدىغانلىقىن
بــۇ جەريانــدا ئومــاق ئوغۇل 
ئانىســىغا  توختىمــاي 
ــڭ  ــى ۋە ئۆزىنى ئەركىلەيتت
بــۇ دەردلەردىــن قاچــان 

ــا  ــاراپ، يىغ ــا ق ــا ئوغلىغ ــورايتتى. ئانىســى بولس ــى س قۇتۇلىدىغانلىقىن
ئارىلاشــقان تەبەسســۇم بىلــەن جــاۋاب بېرەتتــى.

ئوغۇل بىردىنلا ئانىسىدىن سوراپ قالدى:

ــن  ــەن؟ دورا - ئوكۇللاردى ــۈپ كېتىم ــان ئۆل ــەن قاچ ــا م ‐ ئان

ــم. ــۇ زېرىكتى بەكم

ھەلىمــە خانىــم كىچىككىنــە بىــر نارەســىدىنىڭ بــۇ ســۆزىنى 
ئــاڭلاپ پۈتــۈن ۋۇجــۇدى لەرزىگــە كەلــدى ۋە چوڭقــۇر ئويغــا پاتتــى...

 ئانا پەرىشان ھالدا:

ــۈپ كەتمەيســەن، ســېنى  ــز ئۆل ــۇم! ســەن ھەرگى ــاق، ئوغل ‐ ي
خــۇرام  ـ  خۇشــال  ســىلەر  بارغــۇ!  ســىڭلىڭ  كۆرىدىغــان  ياخشــى 

ياشايســىلەر، ‐ دېــدى ئوغلىغــا جاۋابــەن.

خانىــم  ھەلىمــە   
ماشــىنىنى  ئوغلىغــا 
ۋە  بۇيــرۇدى  توختىتىشــقا 
ئارقىســىغا  ماشــىنىنىڭ 
ئۆتــۈپ، بالىنــى قۇچىقىغــا 

غــۇزۇپ: لتۇر ئو

 ‐ ســەن ناھايىتــى 
ــالا ئىكەنســەن.  ــس ب قالتى

ــاق ھــە! ‐ دېــدى. كۈلكــەڭ نېمىدېگــەن ئوم

ــن، دورا  ــم. لېكى ــاق ئىدى ــۇ ئوم ــرى بۇنىڭدىنم ــەن ئىلگى  ‐ م
ـ ئوكۇلــلار ســەۋەبلىك چىرايىــم ئۆزگىرىــپ كەتتــى، ‐ دېــدى بــالا 

مەيۈســلىنىپ.

ئەركىلىتىشــكە  ســۆيۈپ،  قولىغــا  بالىنىــڭ  خانىــم  ھەلىمــە 
باشــلىدى. بالىنىــڭ چىرايىغــا بىردىنــلا كۈلكــە يۈگــۈردى ۋە گوياكــى 
ــۈرۈپ  ــىغا تەلم ــدەك ئانىس ــد قىلغان ــىنى ئۈمى ــور بولۇش ــاللىققا ج خۇش

قارىــدى.

ئانا چوڭقۇر ئۇھسىنىپ تۇرۇپ:

‐ بالامنىــڭ يۈرىكىــدە مەســىلە بــار، جىددىــي ئوپېراتســىيە 
قىلىشــقا تېگىشــلىك ئىدى. دوختۇرلار دەرھال ئوپېراتســىيە قىلىنمىســا، 
بىرقانچــە ئــاي ئىچىــدە ئۆلــۈپ كېتىدىغانلىقىنــى دەۋاتىــدۇ. ئەپســۇس، 
ــىمىزغا  ــوق. بېش ــز ي ــۇدەك پۇلىمى ــىيە قىلدۇرغ ــى ئوپېراتس ــڭ ئۇن بىزنى
كەلگىنىنــى كۆرەرمىــز دەپ ئادەتتىكــى دورا ـ ئوكۇلــلار بىلــەن داۋالىتىپ 

كېلىۋاتىمىــز، ‐ دېــدى. 

ھەلىمــە خانىــم بــۇ ئەھۋالدىــن تولىمــۇ ئەپسۇســلىنىپ مۇنــداق 
دېــدى:

‐ خاتىرجــەم بولــۇڭ، ئوغلىڭىزنــى ئوپېراتســىيە قىلدۇرايلــى. 
بارلىــق چىقىملىرىنــى مــەن ئۈســتۈمگە ئــالاي. ئوغلىڭىــز سىڭلىســى 
ــدۇ.  ــۇ كېلى ــان ۋاقىتلارم ــاپ - كۈلىدىغ ــەن خۇشــال -خــۇرام ئوين بىل

ــدى. ــدۇ، ‐ دې ــاقىيىپ كېتى ــەللىمازا س ــۇ س ــا، ئ ــلاھ خالىس ئال

 ئايــال قۇلىقىغــا ئىشــىنەلمەيلا قالــدى ۋە رەھمىتىنــى بىلــدۈرۈش 
ئۈچــۈن ھەلىمــە خانىمنىــڭ بېشــىغا ســۆيۈپ قويۇشــقا تەمشــەلدى.

 ھەلىمە خانىم ئۇنىڭ بۇنداق قىلىشىغا يول قويماي:

‐ مېنــى ســىز بىلــەن ئۇچراشــتۇرغان ۋە يولۇمنــى ئۆزگەرتكــەن 
ئاللاھقــا مىــڭ قەتــرە شــۈكۈرلەر بولســۇن! ‐ دېــدى.

شــۇنىڭ بىلــەن ھەلىمــە خانىــم ئــۇلار بىلــەن بىرگە ئوپېراتســىيە 
ئوپېراتســىيە  پۈتــۈن  ۋە  بــاردى  ئالايىتــەن  يېنىغــا  دوختۇرىنىــڭ 
ئەتىگەنگــە  ئەتىســى  ۋاقتــى  ئوپېراتســىيە  تۆلىــدى.  چىقىملىرىنــى 



تهسىرلىك ھېكايىلهر 4

121

ــۇپ  ــپ قوي ــە ئاپىرى ــى ئۆيىگ ــم ئۇلارن ــە خانى ــدى. ھەلىم بېكىتىل
قايتىۋاتقانــدا، ئوغلــى ئۇنىڭغــا مۇنــداق دېــدى:

ــان  ــۈن تاپق ــەج ئۈچ ــە! ھ ــا ھ ــۇغ ئان ــەن ئۇل ــىز نېمىدېگ ‐ س
تەرگەنلىرىڭىزنــى   –
ــڭ  ــر ئايالنى ــان بى تونۇمايدىغ
داۋالىتىشــقا  بالىســىنى 
ئىشــلىتىۋەتتىڭىز، سىڭلىمنىڭ 
ــز.  ــۇپ قالدىڭى ــى ئۇنت تەلىپىن
ئــۇ ســىزدىن كەبىنىــڭ ئالدىدا 
تــۇرۇپ،  يالــۋۇرۇپ  ئاللاھقــا 
پەرزەنــت  ئۈچــۈن  ئــۆزى 

ئەمەســمىدى؟! ســورىغان  قويۇشــىڭىزنى  قىلىــپ  دۇئــا  تىلــەپ 

ھەلىمە خانىم تەمكىنلىك بىلەن مۇنداق دېدى:

ــەن  ــداق دېگ ــالام مۇن ــەر ئەلەيھىسس ــۇم! پەيغەمب ــم ئوغل ‐ جېنى
ــرى:  ــدە ئىككــى پەرىشــتە چۈشــۈپ بى ــى ئەتىگەن ئىكــەن: »ھــەر كۈن
ــا  ــەت ئات ــا بەرىك ــۇل ـ مېلىغ ــڭ پ ــاخاۋەتچى بەندەڭنى ــلاھ! س ــى ئال ئ
قىلغىــن، دەيــدۇ. يەنــە بىــرى بولســا: ئــى ئالــلاھ! بېخىــل بەندەڭنىــڭ 

پــۇل - مېلىغــا تالاپــەت بەرگىــن، دەيــدۇ«.

ســىڭلىڭنى ھەرگىــز ئۇنتــۇپ قالغىنىــم يــوق. قىزىمنــى قانداقمــۇ 
ئۇنتــۇپ قــالاي؟ مــەن ئــۇ بالىنىــڭ ئوپېراتســىيە چىقىمىنــى بەرگەنــدە 
ئالــلاھ  تىلــەپ دۇئــا قىلدىــم،  ئاللاھقــا قىزىــم ئۈچــۈن پەرزەنــت 

ــدۇ. ــەت قىلى ــۇم ئىجاب ــى چوق دۇئايىمن

ئاخىــر ھېلىقــى بالىنىــڭ ئوپېراتسىيەســى مۇۋەپپەقىيەتلىــك 

ئاخىرلىشــىپ، ســەللىمازا ســاقىيىپ كەتتــى. ئــۇزۇن ئۆتمــەي 
ھەلىمــە خانىمنىــڭ قىزىمــۇ ھامىلىــدار بولــدى. ئالــلاھ ھەقىقەتــەن ھــەر 
نەرســىگە قادىــردۇر. بەندىلىرىنىــڭ دۇئاســىنى ئىجابــەت قىلغۇچىــدۇر.

ــىلەرنىڭ  ــانلار!( س ــى ئىنس ــدۇ: ﴿)ئ ــداق دەي ــالا مۇن ــلاھ تائ ئال
ئىلكىڭلاردىكــى نەرســىلەر ھامــان تۈگەيــدۇ، ئاللاھنىــڭ دەرگاھىدىكــى 
ئۇلارنىــڭ  ئەلۋەتتــە  قىلغۇچىلارغــا  ســەۋر  تۈگىمەســتۇر.  نېمــەت 
ــن  ــال مۆمىنلەردى ــەر ـ ئاي ــز، ئ ــاۋاب بېرىمى ــىراق س ــۇ ياخش ئەمەلىدىنم
ــادا  ــە )دۇني ــى ئەلۋەتت ــز ئۇن ــەن، بى ــەل قىلىدىك ــى ئەم ــى ياخش كىمك
مۇۋەپپــەق  ئەمەللەرگــە  ياخشــى  ۋە  رىزىــق  ھــالال  قانائەتچانلىــق، 
قىلىــپ( ئوبــدان ياشــىتىمىز، ئۇلارغــا ئەلۋەتتــە ئەمەلىدىنمــۇ ياخشــىراق 

ــز﴾26.  ــاۋاب بېرىمى س

26( نەھل سۈرىسى، 97‐96 – ئايەتلەر.

نەمۇنىلىك دوختۇر

ياخشىلىقســۆيەر، يــاش ســەھىيە مىنىســتىرى ئىشــتىراك قىلغــان 
ــۈرۈش مۇراســىمىدا  ــلار ئوقــۇش پۈتت ــۇر ئوقۇغۇچى ــق دوخت ــر قېتىملى بى
دوختــۇرلار ۋەكىلــى كۆپچىلىككــە مۇنــداق بىــر ھېكايىنــى ســۆزلەپ 

ــەردى: ب

شــىددەتلىك بــوران چىققــان بىــر كېچــە ئىــدى. ياشــانغان بىــر 
ئايــال ئىشــىكىمنى چېكىــپ:

‐ جېنىــم دوختــۇر! ئۆتۈنــۈپ قــالاي! بــالام قاتتىــق ئاغرىــپ 
قالــدى. ئەھۋالــى تولىمــۇ خەتەرلىــك. قانــداق قىلســىڭىز قىلىــپ، ئۇنى 

ــۋۇردى. ــان بولســىڭىز؟ ‐ دەپ يال ــۇزۇپ قالغ قۇتق

مــەن شــۇ چاغــدا پەيغەمبــەر ئەلەيھىسســالامنىڭ: »بىــر مۆمىننىڭ 
ــلاھ  دۇنيادىكــى كۈلپەتلىرىدىــن بىرىنــى كۆتۈرۈۋەتكــەن كىشــىدىن ئال
بىرىنــى كۆتۈرۈۋېتىــدۇ.  تائــالا قىيامــەت كۈنىنىــڭ كۈلپەتلىرىدىــن 
بىــر كىشــىنىڭ قىيىنچىلىقلىرىنــى ئاسانلاشــتۇرۇپ بەرگــەن كىشــىنىڭ 
ــر  ــدۇ. بى ــا قىلى ــق ئات ــە قولايلى ــا ۋە ئاخىرەتت ــلاھ دۇني ــلىرىغا ئال ئىش
ــا ۋە  ــالا دۇني ــلاھ تائ ــى يوشــۇرغان كىشــىنىڭ ئال مۇســۇلماننىڭ ئەيبىن
ئاخىرەتتــە ئەيبىنــى ياپىــدۇ«27 دېگــەن ھەدىســىنى ئەســلىدىم - دە،  
شــىددەتلىك بــوران - چاپقــۇن، چېلەكلــەپ قۇيغانــدەك چۈشــۈۋاتقان 

يامغــۇر ۋە ســوغۇق شــىۋىرغانغا قارىمــاي، ئالدىراپــلا يولغــا چىقتىــم.

 ناھايىتــى ئــۇزاق ھــەم جاپالىــق يــول يۈرگەندىــن كېيىــن ئۇنىڭ 

ئۆيىگــە يېتىــپ كەلــدۇق. ئايــال بالىســى بىلــەن كىچىككىنــە 
ــق  ــا ئاغرى ــان كارىۋاتت ــا قويۇلغ ــالا بۇلۇڭغ ــدە تۇرىدىكــەن. ب ــر كەپى بى
ئازابىدىــن ئېڭــراپ ياتاتتــى... مــەن بالىنىــڭ كېســىلىنى كــۆرۈپ، 
بىــر قــۇر جىددىــي داۋالاشــلارنى قىلغاندىــن كېيىــن، ئايــال مــاڭا پــۇل 
تەڭلىــدى. مــەن ئــۇ پۇلنــى چىرايلىقچــە رەت قىلدىــم ۋە بىــر ئايغىچــە 
ھــەر كۈنــى كېلىــپ بالىنىــڭ كېســىلىنى داۋالىدىــم. ئاخىــر ئالــلاھ 

ــا قىلــدى. ئۇنىڭغــا شــىپالىق ئات

قېرىنداشــلار! دوختۇرلــۇق كەســپى دېگــەن مانــا مۇشــۇنداق 
بولىــدۇ ۋە مۇشــۇنداق قىلغاندىــلا ئاللاھقــا ئــەڭ يېقىــن بولغىلى بولىدۇ، 

شــۇ چاغــدا بــۇ كەســىپمۇ ئــەڭ ســاۋابلىق كەســىپكە ئايلىنىــدۇ.

دوختــۇرلار ۋەكىلــى ســۆزىنى ئاخىرلاشتۇرۇشــى بىلەنــلا ئۆزىنــى 
تۇتالمىغــان يــاش ســەھىيە مىنىســتىرى ئۇنىــڭ ئالدىغــا يۈگــۈرۈپ 

ــدى: ــداق دې ــدا مۇن ــان ھال ــۇ ھاياجانلانغ ــپ، تولىم كېلى

‐ ئەپەندىــم! رۇخســەت قىلســىڭىز قولىڭىزغــا بىرنى سۆيۈۋالســام. 
بىلەمســىز؟ مــەن يىگىرمــە يىلدىــن بېــرى ســىزنى ئىزدەۋاتىمــەن. مــەن 
دەل شــۇ چاغدىكــى ســىز داۋالىغــان كېســەل بــالا بولىمــەن. مانــا ئەمدى 
ئانامنىــڭ روھىمــۇ شــاد بولىدىغــان بولــدى. ئانــام جان ئــۈزۈش ئالدىدا 

مــاڭا ۋەســىيەت قىلىپ:

‐ بىزگــە نامــرات چېغىمىــزدا يــاردەم قىلغــان ھېلىقــى دوختۇرنــى 
ئىــزدەپ تېپىــپ رازى قىلغىــن، ئۇنــى مۇكاپاتلىغىــن! ‐ دېگــەن ئىــدى. 

ــى تۇتالمــاي،  ــى ئۆزىن ــۇرلار ۋەكىل ــى ئاڭلىغــان دوخت ــۇ گەپن   ب
ــدى. ســورۇندىكىلەرمۇ  ــا قىل ــڭ ئانىســىغا دۇئ ــى ۋە ئۇنى يىغــلاپ كەتت
ــى  ــۇرلار ۋەكىل ــدى. دوخت ــا قىل ــە دۇئ ــۇرلار ۋەكىلىگ ــا ۋە دوخت ئۇنىڭغ

ئوقــۇش پۈتتۈرگەندىــن بېــرى ھــەر ھەپتىــدە ئىككــى كۈننــى 
مەخســۇس نامراتلارنــى ھەقســىز داۋالاش ئۈچــۈن ئايرىــپ كەلگــەن 
ئىــدى. ئۇنىــڭ قولىــدا يېتىشــىپ چىققــان دوختۇرلارمــۇ ئۇنىڭدىــن 
قىلىدىغــان  ئىشــلارنى  ياخشــى  ئوخشــاش  ئۇنىڭغــا  تەســىرلىنىپ، 
ــڭ  ــۇ دوختۇرلارنى ــۇ ھەقىقەتەنم ــدى. ئ ــان ئى ــىپ چىقق ــۇپ يېتىش بول

ــدى. ــى ئى ــى نەمۇنىس ــەڭ ياخش ئ

ــڭلار،  ــادەت قىلى ــا ئىب ــدۇ: ﴿ئاللاھق ــداق دەي ــالا مۇن ــلاھ تائ ئال
ئۇنىڭغــا ھېــچ نەرســىنى شــېرىك كەلتۈرمــەڭلار، ئاتــا ـ ئاناڭلارغــا، 
يېقىــن  مىســكىنلەرگە،  يېتىملەرگــە،  ئەقرىبالىرىڭلارغــا،  ـ  خىــش 
قوشــنىغا، يىــراق قوشــنىغا، ياندىكــى ھەمراھقــا )يەنــى سەپەرداشــقا، 
ساۋاقداشــقا(، مۇســاپىرغا، قــول ئاســتىڭلاردىكى قــۇل ـ چۆرىلەرگــە 
ياخشــىلىق قىلىــڭلار، شۈبھىســىزكى، ئالــلاھ مۇتەكەببىــر، ماختانچاقنــى 
ــق  ــلار( بېخىللى ــەر، ماختانچاق ــى مۇتەكەببىرل ــۇلار )يەن ــدۇ. ئ ياقتۇرماي
ئــۆز  ئۇلارغــا  ئالــلاھ  بۇيرۇيــدۇ،  بېخىللىققــا  كىشــىلەرنى  قىلىــدۇ، 
ــەد  ــى ۋە مۇھەمم ــۇل ـ مالن ــى پ ــىلەرنى )يەن ــەن نەرس ــن بەرگ پەزلىدى
ئەلەيھىسســالامنىڭ تەۋراتتىكــى ســۈپىتىنى( يوشــۇرىدۇ، )ئاللاھنىــڭ 
ــدۇق.  ــى تەييارلى ــى ئازابن ــا خورلىغۇچ ــكار قىلغۇچىلارغ ــى( ئىن نېمىتىن
ئــۇلار ماللىرىنــى كىشــىلەرگە كۆرســىتىش ئۈچــۈن ســەرپ قىلىــدۇ، ئــۇلار 
ئاللاھقــا ئىشــەنمەيدۇ، ئاخىــرەت كۈنىگىمۇ ئىشــەنمەيدۇ. كىمكى ئۆزىگە 
شــەيتاننى ھەمــراھ قىلىدىكــەن )ئــۇ شــەيتاننىڭ بۇيرۇقــى بويىچــە ئىش 
قىلىــدۇ(، شــەيتان نېمىدېگــەن يامــان ھەمــراھ! ئەگــەر ئــۇلار ئاللاھقــا، 
ئاخىــرەت كۈنىگــە ئىشەنســە ۋە ئالــلاھ ئۆزلىرىگــە بەرگــەن مالدىــن 
ســەرپ قىلســا، ئۇلارغــا نېمــە زىيىنــى بولاتتــى؟ ئالــلاھ ئۇلارنــى ئوبــدان 
ــە  ــەن زەررىچ ــلاھ ھەقىقەت ــدۇ(. ئال ــاراپ جازالاي ــىغا ق ــدۇ )قىلمىش بىلى

زۇلــۇم قىلمايــدۇ. ئەگــەر كىشــىنىڭ زەررىچــە ياخشــىلىقى بولســا، 
ئالــلاھ ئۇنــى ھەسســىلەپ كۆپەيتىــپ بېرىــدۇ، ئــۆز دەرگاھىدىــن بۈيــۈك 
ئەجىــر )يەنــى جەننــەت( ئاتــا قىلىــدۇ. بىــز ھــەر ئۈممەتتىــن بىــر 
ــى  ــا )يەن ــەد!( ســېنى بۇلارغ ــى مۇھەمم ــەن ۋە )ئ ــى كەلتۈرگ گۇۋاھچىن
ئۈممىتىــڭ ئىچىدىكــى ئىمانســىزلارغا ۋە گۇناھكارلارغــا( گۇۋاھچى قىلىپ 
كەلتۈرگــەن چېغىمىــزدا ئۇلارنىــڭ ھالــى قانــداق بولىــدۇ؟ كاپىــرلار ۋە 
پەيغەمبەرگــە ئاســىيلىق قىلغانــلار ئــۇ كۈنــدە )قىيامەتنىــڭ دەھشــىتىنى 
ــە  ــى يەرگ ــىنى )يەن ــۈز قىلىۋېتىلىش ــەن تۈپت ــەر بىل ــن( ي كۆرگەنلىكتى
ــڭ  ــدۇ، )ئۇلارنى ــارزۇ قىلى ــىنى( ئ ــپ كېتىش ــا ئايلىنى ــۈپ تۇپراقق كۆمۈل
ھەممــە ئەزاســى گــۇۋاھ بولغانلىقتىــن( ئاللاھتىــن ھېچبىــر ســۆزنى 

ــۇرالمايدۇ﴾28. يوش

28( نىسائ سۈرىسى، 36‐42 – ئايەت.




